
Jilid I 
Bil.59 

Hari Khamis 
18hb Julai, 1991 

PENYATA RASMI PARLIMEN 
PARLIAMENTARY DEBATES 

DEWAN RAKYAT 
House of Representatives 

P A R L I M E N K E L A P A N 
Eighth Parliament 

PENGGAL PERTAMA 
First Session 

KANDUNGAN 

JAWAPAN-JAWAPAN MULUT BAGI PERTANYAAN-PERTANYAAN 
[Ruangan 9501] 

USUL-USUL: 

Rancangan Malaysia Keenam 1991-1995— 
Y.A.B. Perdana Menteri [Ruangan 9576] 

Penangguhan Mesyuarat [Ruangan 9666] 

UCAPAN PENANGGUHAN: 

Taraf Kehidupan Penduduk Estet— 
Y.B. Tuan Lim Guan Eng (Kota Melaka) [Ruangan 9666] 

DICETAK OLEH JABATAN PERCETAKAN NEGARA, KUALA LUMPUR 
GHAZALI BIN JANI, J.S.D., K.M.N., A.M.P., P.P.T., 

KETUA PENGARAH PERCETAKAN NEGARA, MALAYSIA 
1992 



MALAYSIA 

DEWAN RAKYAT YANG KELAPAN 

Penyata Rasmi Parlimen 

PENGGAL YANG PERTAMA 

AHLI-AHLI DEWAN RAKYAT 

Yang Berhormat Tuan Yang di-Pertua, TAN SRI DATO' MOHAMED ZAHIR BIN HAJI ISMAIL, 
P.M.N., S.P.M.K., D.S.D.K., J.M.N. 

Yang Amat Berhormat Perdana Menteri dan Menteri Dalam Negeri, DATO' SERI DR 
MAHATHIR BIN MOHAMAD, D.K.I., D.U.K., S.S.D.K., S.S.A.P., S.P.M.S., 
S.P.M.J., D.P., D.U.P.N., S.P.N.S., S.P.D.K., S.P.C.M., S.S.M.T., D.U.N.M., P.I.S. 
(Kubang Pasu). 

Timbalan Perdana Menteri dan Menteri Pembangunan Luar Bandar, 
TUAN ABDUL GHAFAR BIN BABA (Jasin). 

Yang Berhormat Menteri Pengangkutan, DATO' SERI DR LING LIONG SIK, S.P.M.P., 
D.P.M.P. (Labis). 

Menteri Tenaga, Telekom dan Pos, DATO' SERI S. SAMY VELLU, 
S.P.M.P., S.P.M.J., D.P.M.S., P.C.M., A.M.N. (Sungai Siput). 

Menteri Perusahaan Utama, DATO' SERI DR LIM KENG YAIK, S.P.M.P., 
D.P.C.M. (Beruas). 

Menteri Kerja Raya, DATUK LEO MOGGIE ANAK IROK, P.N.B.S. (Kanowit). 

Menteri Perdagangan Antarabangsa dan Industri, DATO' SERI RAFIDAH 
AZIZ, S.P.M.P., D.P.M.S., A.M.N. (Kuala Kangsar). 

Menteri Pendidikan, DATO' DR HAJI SULAIMAN BIN HAJI DAUD, S.I.M.P., 
P.N.B.S., J.B.S. (Petra Jaya). 

Menteri Pertanian, DATUK SERI SANUSI BIN JUNID, S.S.S.A., D.S.D.K., 
D.G.S.M., S.M.K. (Jerlun-Langkawi). 

Menteri Kewangan, DATO' SERI ANWAR BIN IBRAHIM, S.S.A.P. 
(Permatang Pauh). 

Menteri Perdagangan Dalam Negeri dan Hal Ehwal Pengguna, DATO' 
HAJI ABU HASSAN BIN HAJI OMAR, S.P.M.S., D.P.M.S., S.M.T., P.I.S. (Kuala 
Selangor). 

Menteri Kesihatan, DATO' LEE KIM SAI, D.S.S.A., P.P.N. (Hulu Langat). 

Menteri Pertahanan, DATO' SERI HAJI MOHD. NAJIB BIN TUN HAJI ABDUL 
RAZAK (Orang Kaya Indera Shahbandar), S.S.A.P., S.I.M.P., D.S.A.P., 
P.N.B.S. (Pekan). 

Menteri Penerangan, DATO' MOHAMED BIN RAHMAT, S.P.M.J., S.I.M.P., 
S.S.S.A., S.S.I.J., D.P.M.J., D.P.M.S., P.N.B.S., K.M.N. (Pulai) . 

Menteri Kebudayaan, Kesenian dan Pelancongan, DATO' 
SABBARUDDIN CHIK, S.I.M.P., D.S.A.P., S.M.S. (Temerluh). 

Yang Berhormat Menteri Perpaduan Negara dan Pembangunan Masyarakat, DATO' 
NAPSIAH BINTI OMAR, D.S.N.S. (Kuala Pilah). 

Menteri Perusahaan Awam, DATO' DR MOHAMAD YUSOF BIN HAJI 
MOHAMED NOR, S.P.M.T., D.P.M.T., J.M.N., S.M.T., P.P.T. (Besut). 

Menteri Sumber Manusia, DATO' LIM AH LEK, S.I.M.P., D.S.A.P., S.M.T., 
J.P. (Bentung). 

Menteri di Jabatan Perdana Menteri, DATO' ABANG ABU BAKAR BIN 
DATU BANDAR ABANG HAJI MUSTAPHA, D.S.A.P., P.N.B.S., D.P.TJ., J.M.N. 

(Kuala Rajang). 

Menteri Sains, Teknologi dan Alam Sekitar, TUAN LAW HIENG DING, 
K.M.N., P.B.S. (Sarikei). 

Menteri Perumahan dan Kerajaan Tempatan, DR TING CHEW PEH 
(Gopeng). 

Menteri Tanah dan Pembangunan Koperasi, TAN SRI DATUK HAJI 
SAKARAN BIN DANDAI, P.S.M., P.G.D.K., S.P.D.K., J.P., A.D.K. (Semporna). 

Menteri di Jabatan Perdana Menteri dan Menteri Kehakiman, TUAN 
SYED HAMID BIN SYED JAAFAR ALBAR, A.M.N., S.MJ. (Kota Tinggi). 

Menteri Luar Negeri, DATUK ABDULLAH BIN HAJI AHMAD BADAWI, 
D.M.P.N., D.J.N., K.M.N. (Kepala Batas). 

Timbalan Yang di-Pertua, TUAN ONG TEE KEAT, S.M.S. (Ampang Jaya). 

Timbalan Yang di-Pertua, TUAN HAJI JUHAR BIN HAJI MAHIRUDDIN 
(Kinabatangan). 

Timbalan Menteri Dalam Negeri, DATO' MEGAT JUNID BIN MEGAT 
AYOB, D.P.C.M., D.S.A.P., A.M.P., A.M.K. (Pasir Salak). 

Timbalan Menteri Perumahan dan Kerajaan Tempatan, TUAN HAJI 
DAUD BIN DATO' HAJI TAHA, S.MJ. (Batu Pahat). 

Timbalan Menteri Tenaga, Telekom dan Pos, DATO' MOHD. TAJOL 
ROSLI BIN MOHD. GHAZALI, D.P.M.P., A.M.P. (Gerik). 

Timbalan Menteri Perpaduan Negara dan Pembangunan Masyarakat, 
DATO' ALEXANDER YU LUNG LEE, D.P.M.P. (Batu). 

Timbalan Menteri Pertahanan, DATO' WAN ABU BAKAR BIN WAN 
MOHAMED, D.I.M.P. (Jerantut). 

Timbalan Menteri Perusahaan Awam, DATO' DR SITI ZAHARAH BINTI 
HAJI SULAIMAN, D.I.M.P. (Mentakab). 

Timbalan Menteri Kewangan, DATO' LOKE YUEN YOW, D.P.M.P., A.M.P. 

(Tanjong Malim). 

Timbalan Menteri Perumahan dan Kerajaan Tempatan, TUAN OSU BIN 
HAJI SUKAM (Papar). 

Timbalan Menteri Penerangan, TUAN RAILEY BIN HAJI JAFFREY, J.M.N. 
(Silam). 

Timbalan Menteri Pengangkutan, DATIN PADUKA HAJAH ZALEHA BINTI 
ISMAIL, D.P.M.S., S.M.S., K.M.N. (Selayang). 

Yang Berhormat Timbalan Menteri di Jabatan Perdana Menteri, RAJA DATO' ARIFFIN BIN 
RAJA SULAIMAN, D.S.D.K., S.M.S. (Baling). 

Timbalan Menteri Tanah dan Pembangunan Koperasi, DATO' HAJI 
MOHD. KHALID BIN MOHD. YUNUS, D.S.N.S. (Jempol). 

Timbalan Menteri Pendidikan, DR LEO MICHAEL TOYAD, J.B.S. 
(Mukah). 

Timbalan Menteri Luar Negeri, DATO' DR ABDULLAH FADZIL BIN CHE 
WAN, D.P.C.M., P.C.M. (Bukit Gantang). 

,, Timbalan Menteri Kewangan, TUAN ABDUL GHANI BIN OTHMAN, S.M.J. 
(Ledang). 

,, Timbalan Menteri di Jabatan Perdana Menteri, DATO' DRS SULEIMAN 
BIN MOHAMED, D.P.M.S. (Titiwangsa). 

Timbalan Menteri Kesihatan, TUAN MOHAMED FARID BIN ARIFFIN (Balik 
Pulau). 

Timbalan Menteri Belia dan Sukan, CIK TENG GAIK KWAN, A.M.N., 
P.P.N. (Raub). 

Timbalan Menteri Sains, Teknologi dan Alam Sekitar, TUAN PETER 
CHIN FAH KUI, P.B.S., A.B.S. (Miri). 

Timbalan Menteri Perdagangan Antarabangsa dan Industri, TUAN 
CHUA JUI MENG, P.I.S. (Bakri). 

Timbalan Menteri Perdagangan Dalam Negeri dan Hal Ehwal 
Pengguna, DATO' ABDUL KADIR BIN HAJI SHEIKH FADZIR, D.S.D.K. (Kulim 
Bandar Baharu). 

Timbalan Menteri Kerja Raya, TUAN KERK CHOO TING (Taiping). 

Timbalan Menteri Perusahaan Utama, DATO' HAJI TENGKU MAHMUD 
BIN TENGKU MANSOR, D.P.M.T., K.M.N., P.J.C, J.P., P.J.K. (Setiu). 

Timbalan Menteri Pembangunan Luar Bandar, TUAN MOHD. YASIN BIN 
KAMARI, A.M.N., P.D.N., P.I.S., B.s.i. (Sri Gading). 

Timbalan Menteri di Jabatan Perdana Menteri, DATO WONG SEE WAH, 
D.S.N.S. (Rasah). 

Timbalan Menteri Kerja Raya, DATUK PETER TINGGOM ANAK KAMARAU, 
P.N.B.S., K.M.N., A.M.N., P.P.C. (Saratok). 

Timbalan Menteri Pendidikan, DR FONG CHAN ONN (Selandar). 

Timbalan Menteri di Jabatan Perdana Menteri, DATO DR HAJI ABDUL 
HAMID BIN HAJI OTHMAN, D.S.D.K., S.M.J., K.M.N., P.P.T. (Sik). 

Timbalan Menteri Kebudayaan, Kesenian dan Pelancongan, DATO' 
CHAN KONG CHOY (Lipis). 

Timbalan Menteri Sumber Manusia, DATO' M. MAHALINGAM (Kapar). 

Setiausaha Parlimen Kementerian Kebudayaan, Kesenian dan 
Pelancongan, DATO' ABDUL RAMAN BIN SULIMAN, D.P.M.P., P.M.P., A.M.P., 
J.P. (Parit Buntar). 

Yang Berhormat Setiausaha Parlimen di Jabatan Perdana Menteri, TUAN OTHMAN BIN 
ABDUL, A.M.P., P.P.T. (Pendang). 

,, Setiausaha Parlimen, Kementerian Pembangunan Luar Bandar, DATO 
MOHAMED BIN JAMRAH, D.P.M.P., A.M.P., P.P.T., J.P. (Bagan Datok). 

„ Setiausaha Parlimen, Kementerian Belia dan Sukan, DATO' ISMAIL BIN 
SAID, D.P.M.T., S.M.T., A.M.N. (Kemaman). 

Setiausaha Parlimen, Kementerian Tanah dan Pembangunan 
Koperasi, TUAN MOHD. NOH BIN RAJAB (Tampin). 

Setiausaha Parlimen di Jabatan Perdana Menteri, TUAN DOUGLAS 
UGGAH EMBAS, A.B.S., P.B.S. (Betong). 

Setiausaha Parlimen, Kementerian Pertanian, TUAN MOHD. SHARIFF 
BIN HAJI OMAR, P.P.T. (Tasek Gelugor). 

Setiausaha Parlimen, Kementerian Perpaduan Negara dan 
Pembangunan Masyarakat, TUAN YONG KHOON SENG (Padawan). 

Setiausaha Parlimen, Kementerian Dalam Negeri, TUAN ONG KA TING 
(Pontian). 

Setiausaha Parlimen, Kementerian Penerangan, DATO' HAJI FAUZI BIN 
HAJI ABDUL RAHMAN, D.I.M.P., A.M.P., P.P.N. (Kuantan). 

Setiausaha Parlimen, Kementerian Kesihatan, DATO' K. KUMARAN 
(Tapah). 

,, TUAN ABDOL MULOK BIN AWANG DAMIT (Labuan). 

DATO' ABDUL AJIB BIN AHMAD, D.G.S.M., D.P.M.J., B.S.I. (Mersing). 

,, TUAN HAJI ABDUL HADI BIN HAJI AWANG (Marang). 

„ TUAN HAJI ABDUL HAMID BIN ABDUL RAHMAN (Sungai Benut). 

DATUK HAJI ABDUL MANAN BIN OTHMAN, D.P.M.T., P.P.T. (Kuala 
Terengganu). 

TUAN ABDUL MALEK MUNIP (Muar). 

DATUK HAJI ABDUL RASHID BIN MUHAMMAD (Kuala Nerus). 

DATUK PATINGGI TAN SRI HAJI ABDUL TAIB MAHMUD, D.P., D.A., S.P.MJ., 
P.G.D.K. (Kota Samarahan). 

,, TUAN HAJI NIK ABDULLAH BIN HAJI ARSHAD, S.M.K. (Pengkalan Chepa). 

DATO' DR AFFIFUDIN BIN HAJI OMAR, D.S.D.K., J.S.M., K.M.N., B.C.K. 

(Padang Terap). 

TUAN AHMAD BIN NOR (Bayan Baru). 

TUAN AHMAD BIN OMAR, P.P.N. (Pagoh). 

TUAN AHMAD SHUKRI BIN HAJI HASSAN (Machang). 

DATO' ALIAS BIN MD. ALI, D.P.M.T., J.S.M., S.M.T., K.M.N., PJ.K. (Hulu 
Terengganu). 

Yang Berhormat DATUK AMIR KAHAR BIN TUN DATU MUSTAPHA (Marudu). 

TUAN HAJI AWANG BIN JABAR, S.M.T., A.M.N., P.J.K. (Dungun). 

DATUK HAJI BASRI BIN BAJURI, D.S.S.A., K.M.N., S.M.S., P.J.K. (Kuala 

Langat). 

„ DATUK BERNARD GILUK DOMPOK, P.G.D.K. (Penampang). 

TUAN BILLY ABIT JOO (Hulu Rajang). 

TUAN HAJI BUNIYAMIN BIN YAAKOB (Bachok). 

TUAN CHIAN HENG KAI (Bukit Mertajam). 

TUAN CHOR CHEE HEUNG (Alor Setar). 

TUN DAIM ZAINUDDIN, S.S.M., D.H.M.S., S.S.A.P. (Merbok). 

DR V. DAVID (Puchung). 

TUAN FONG KUI LUN (Klang). 

TUAN FOO PIEW KOK (Batu Gajah). 

TUAN GEORGE SANGKIN (Bandau). 

TUAN HAJI GHAZALI BIN AHMAD, A.M.N., P.C.K. (Jerai). 

TUAN GOOI HOCK SENG (Bukit Bendera). 

TUAN HAJI HAMZAH BIN HAJI MOHAMED ZAIN (Tasek Chenderoh). 

TUAN HARRISON NGAU LAING (Baram). 

TUAN HAJI IBRAHIM BIN ALI (Pasir Mas). 

TUAN HAJI IBRAHIM BIN JENDOL, P.J.K. (Alor Gajah). 

TUAN HAJI IBRAHIM BIN MAHMOOD (Kuala Krai). 

TUAN HAJI IBRAHIM BIN PATEH MOHAMAD (Tanah Merah). 

CHE IBRAHIM BIN MUSTAFA (Sungai Petani). 

LT. KOL. (B) IBRAHIM BIN SAREH (Jelebu). 

PUAN HAJAH ILANI BINTI DATO HAJI ISAHAK (Kota Bharu). 

TUAN HAJI ISHAK BIN ARSHAD (Kangar). 

DR HAJI JAMALUDDIN BIN HAJI JARJIS (Rompin). 

TUAN JAWAH ANAK GERANG (Lubok Antu). 

TUAN JAMES JIMBUN ANAK PUNGGA, P.B.S. (Kapit). 

TUAN JOSEPH MAUH AK IKEH (Selangau). 

TUAN KANG CHOW OH (Kluang). 

TUAN R. KARPAL SINGH (Jelutong). 

TUAN KERK KIM HOCK (Pasir Pinji). 

DR KUA KIA SOONG (Petaling Jaya). 

Yang Berhormat TUAN LAI LUN TZEE (Sandakan). 

TUAN LAU DAK KEE (Ipoh). 

TUAN ROBERT LAU HOI CHEW (Sibu). 

TUAN LIEW A H KIM (Seputeh). 

TUAN LIM GUAN ENG (Kota Melaka). 

TUAN LIM HOCK SENG (Bagan). 

TUAN LIM KIT SIANG (Tanjong). 

PUAN LIM LAY HOON (Padang Serai). 

DATIN LING CHOOI SIENG (Lumut). 

TUAN HAJI MAHBUD BIN HAJI HASHIM (Sabak Bernam). 

TUAN MAIDOM P. PANSAI (Kota Belud). 

DR T. MARIMUTHU (Telok Kemang). 

TUAN MICHAEL ASANG, B.S.K. (Jambongan). 

TUAN MICHAEL LISA KAYA @ GOR KAYA (Bukit Mas). 

TUAN HAJI MOHAMAD BIN ABDULLAH, P.J.K. (Maran). 

TUAN HAJI MOHAMAD BIN SABU (Nilam Puri). 

TUAN MOHAMED KAMAL BIN HUSSAIN (Lembah Pantai). 

TUAN MOHAMED KHALED BIN NORDIN (Johor Bahru). 

DATO' HAJI MOHAMMAD ABU BAKAR BIN RAUTIN IBRAHIM, D.S.D.K., 

K.M.N. (Kuala Kedah). 

DATO' HAJI MOHD. SHARIF BIN JAJANG, D.P.M.S., A.M.N., P.J.K. (Sepang). 

TUAN MOHD. TAMRIN BIN ABDUL GHAFAR (Batu Berendam). 

TUAN HAJI MOHD. ZIHIN BIN HAJI MOHD. HASSAN (Larut). 

DATUK MONGGOH OROW, P.G.D.K., K.M.N., A.D.K. (Tuaran). 

TUN DATU HAJI MUSTAPHA BIN DATU HARUN, S.M.N., S.P.D.K., S.I.M.P., 

P.N.B.S., s.P.M.J., S.P.M.P., S.P.C.M., K.C.R.L., K.st.J. (Limbawang). 

TUAN NASRUDDIN BIN HAJI ALANG SAIDIN, A.M.P. (Parit). 

D R NAWAWI BIN MAT AWIN (Tambun). 

TUAN NURNIKMAN BIN ABDULLAH (Kimanis). 

TUAN ONG TIN.KIM (Teluk Intan). 

D R OSMAN MINUDIN (Kinabalu). 

DATUK JOSEPH PAIRIN KITINGAN (Keningau). 

TUAN G. PALANIVEL (Hulu Selangor). 

D R PATAU RUBIS, P.B.S. (Mas Gading). 

DATUK DOMINIC JOSEPH PUTHUCHEARY (Nibong Tebal). 

Yang Berhormat DATO' HAJI QAMARUZ ZAMAN BIN HAJI ISMAIL, D.P.M.P., P.C.M., K.M.N., 

B.C.K., P.J.K (Bagan Serai). 

TUAN RADIN MALLEH (Padas). 

„ PUAN HAJAH RAKIBAH BINTI HAJI ABDUL MANAP (Shah Alam). 

TUAN RICHARD RIOT ANAK JAEM (Serian). 

PUAN ROHANI BINTI ABD. KARIM (Santubong). 

TUAN RUHANIE BIN AHMAD (Parit Sulong). 

Y.B.M. TENGKU TAN SRI RAZALEIGH HAMZAH, D.K., P.S.M., S.P.M.K., 

S.S.A.P., S.P.M.S. (Gua Musang). 

TUAN SAIDIN @ YUSOF BIN ADAM (Tanjong Karang). 

D R SANUSI BIN DAENG MARIOK (Rantau Panjang). 

TUAN SHAHIDAN BIN KASSIM, A.M.P. (Arau). 

TUAN SIM KWANG YANG (Bandar Kuching). 

PUAN SITI ZAINABON BINTI ABU BAKAR (Tebrau). 

TUAN S. S. SUBRAMANIAM, J.S.M., P.J.K., A.M.S. (Segamat). 

TUAN HAJI SUKRI BIN HAJI MOHAMED (Kok Lanas). 

TUAN TAIMIN BIN LUMAING (Pensiangan). 

DATUK DANIEL TAJEM ANAK MIRI, P.N.B.S., J.M.N. (Sri Aman). 

TUAN TAN KOK WAI (Sungai Besi). 

D R TAN SENG GIAW (Kepong). 

,, TUAN THOMAS SALANG SIDEN (Julau). 

TUAN WAHAB BIN SUHAILI (Batang Sadong). 

W A N HANAFIAH BIN WAN MAT SAMAN (Kota Setar). 

,, WAN JUNAIDI BIN TUANKU JAAFAR (Batang Lupar). 

TUAN HAJI WAN MOHD. JAMIL BIN WAN MAHMOOD (Tumpat). 

,, WAN OMAR BIN WAN MAJID (Pasir Puteh). 

TUAN WEE CHOO KEONG (Bukit Bintang). 

TUAN WONG WING O N (Kampar). 

TUAN VUN SHIN CHOI @ JOSEPH VOON (Tanjong Aru). 

DATUK AMAR JAMES WONG KIM MIN (Bintulu). 

TUAN JASON WONG SING NANG (Lanang). 

TUAN WOON SEE CHIN, S.M.J., A.M.N., P.I.S. (Senai). 

TUAN GEOFFREY YEE LING FOOK (Tawau). 

TUAN YIM CHEE CHONG (Seremban). 

TUAN PHILIP YONG CHIEW LIP (Gaya). 

DEWAN RAKYAT 

PEGAWAI-PEGAWAI KANAN 

Setiausaha Dewan Rakyat: Dato' Haji Wan Zahir bin Sheikh Abdul Rahman, D.P.M.P., 

J . S . M . 

Penolong Setiausaha: Abdullah bin Abdul Wahab. 

Penolong Setiausaha: Haji Ghazali bin Haji Abdul Hamid, A.M.N. 

BAHAGIAN PENYATA RASMI PARLIMEN 

Ketua Penyunting: Hj. Yahya bin Manap. 

Penyunting Kanan: Haji Osman bin Sidik. 

Penolong Penyunting: Ramaswamy. 

Penolong Penyunting: Shamsiah binti Md. Yusop. 

Pelapor Perbahasan Parlimen: 

Haji Suhor bin Husin. 

Mohd. Saleh bin Mohd. Yusof. 

Supiah binti Dewak. 

Ismail bin Haji Hassan. 

Hajah Kalsom binti Ghazali. 

Mohamed bin Osman. 

Norishah binti Mohd. Thani. 

Zaharah binti Nairn. 

Su Soon Chuan. 

Norwahidah binti Azizi. 

Rozita binti Abd. Samad. 

Jainah binti Sakimin. 

BENTARA MESYUARAT 

Mejar (B) Mohd. Kassim bin Hashim 

MALAYSIA 

DEWAN RAKYAT 

9502 

Khamis, 18hb Julai, 1991 

Mesyuarat dimulakan pada pukul 2.30 petang 

DOA 

(Timbalan Yang di-Pertua 
mempengerusikan Mesyuarat) 

JAWAPAN-JAWAPAN 
MULUT BAGI 

PERTANYAAN-
PERTANYAAN 

RUNDINGAN DAMAI 
ARAB—ISRAEL 

1. Tuan Haji Mahbud bin Haji 
Hashim minta Menteri Luar Negeri 
menyatakan: 

(a) mungkinkah timbul sebarang 
ancaman kepada Malaysia 
ekoran usaha Amerika Syarikat 
untuk mengadakan rundingan 
damai Arab-Israel yang telah 
memperlihatkan unsur-unsur 
prejudis kepada dunia luar dan di 
kalangan negara-negara Arab itu 
sendiri; dan 

(b) apakah peranan pihak 
Kementerian dalam usaha 
mewujudkan negara Palestin 
yang berdaulat dan seterusnya 
menghapuskan penindasan oleh 
Israel. 

Timbalan Menteri Luar Negeri 
(Dato' Dr Abdullah Fadzil bin Che 
Wan): Tuan Yang di-Pertua, 

(a) Setakat ini Kementerian Luar 
Negeri tidak nampak sebarang 
ancaman kepada Malaysia 
ekoran usaha Amerika Syarikat 

untuk mengadakan rundingan 
damai Arab-Israel. Malahan 
Kerajaan Malaysia menyambut 
baik sebarang usaha oleh mana-
mana pihak yang dapat mem-
bantu menyelesaikan kebuntuan 
krisis itu. Walau bagaimanapun, 
Malaysia berpendirian, usaha-
usaha tersebut hendaklah 
berlandaskan kepada Resolusi 
242 (1967) dan 338 (1973) 
Pertubuhan Bangsa-bangsa 
Bersatu. Resolusi-resolusi ini 
antara lain mendesak pengun-
duran Israel dari wilayah-
wilayah yang didudukinya, 
pembentukan negara Palestin, 
dan kewujudan kedaulatan 
negara-negara di kawasan 
tersebut untuk hidup secara 
aman dan damai. 

(b) Sebagai Kementerian yang 
bertanggungjawab di dalam hal 
ehwal luar negeri, termasuk isu 
Palestin, Kementerian telah 
memainkan peranan yang aktif di 
persidangan-persidangan antara-
bangsa seperti di Pertubuhan 
Bangsa-bangsa Bersatu, 
Pergerakan Negara-negara 
Berkecuali dan Pertubuhan 
Persidangan Islam (OIC) bagi 
mendapatkan sokongan antara-
bangsa terhadap perjuangan 
orang-orang Palestin. Malaysia 
juga telah menjadi tuan rumah 
kepada beberapa seminar 
antarabangsa mengenai Palestin. 
Dalam hubungan dua hala dengan 
negara Palestin pula, Malaysia 
juga telah memberi bantuan dan 

kemudahan-kemudahan melalui 
perwakilannya di Kuala Lumpur, 
Malaysia. Setakat ini sumbangan 
kita terhadap perjuangan 
Palestin disanjung tinggi oleh 
Pertubuhan Pembebasan 
Palestin. Malaysia akan terus 
memainkan peranan yang aktif di 
forum-forum antarabangsa 
sehingga hak rakyat Palestin 
tercapai. 

Dato' Dr Affifudin bin Haji Omar: 
Tuan Yang di-Pertua, soalan tambahan. 
Saya ingin tahu apakah pendirian negara 
kita di dalam pembentukan negara 
Palestin seperti tersebut dalam Resolusi 
242 tadi? Adakah kita mentakrifkan 
pembentukan negara Palestin itu 
sebagai mengambil keseluruhan tanah 
yang diduduki oleh regim Israel Zionist 
ini ataupun ditakrifkan negara Palestin 
ini sebagai pengambilan wilayah di 
tebing barat Sungai Jordan? Apakah 
pendirian kita di dalam hal ini? 

Dato' Dr Abdullah Fadzil bin Che 
Wan: Tuan Yang di-Pertua, Malaysia di 
antara negara yang pertama yang 
menyokong pengwujudan ataupun 
tertubuhnya sebuah negara Palestin. 
Tentang wilayah negara Palestin yang 
berkenaan terpulanglah kepada rakyat 
ataupun Pertubuhan Pembebasan 
Palestin sendiri untuk menentukan yang 
mana mereka ingin tuntut. Pada hemat 
kita apa yang dipersetujui oleh pihak 
Pertubuhan Pembebasan Palestin itu 
juga akan disetujui, diterima dan 
diikitiraf oleh pihak Malaysia. 

Tuan Haji Abdul Hadi bin Haji 
Awang: Soalan tambahan. Adakah 
pengiktirafan kewujudan negara 
Palestin juga di samping itu Malaysia 
juga akan mengiktiraf kewujudan negara 
Israel untuk orang Yahudi di samping 
negara Palestin untuk orang Arab. 

Yang kedua, adakah Kerajaan 
mengambilkira hubungan antara 
Singapura dan Israel akan memberi 

peluang yang banyak kepada Israel untuk 
melakukan kegiatan anti Islam selepas 
kurangnya ketegangan di Asia Barat 
hasil daripada usaha yang dilakukan oleh 
Amerika. 

Dato' Dr Abdullah Fadzil bin Che 
Wan: Tuan Yang di-Pertua, kalau pihak 
Pertubuhan Pembebasan Palestin setuju 
dengan wujudnya juga sebuah negara 
Israel, kita kira pihak Malaysia tidak ada 
keberatan untuk mengikut keputusan 
yang dibuat oleh pihak Pertubuhan 
Pembebasan Palestin. 

Soalan kedua, Tuan Yang di-Pertua, 
tidak berkenaan dengan soalan yang asal. 

Timbalan Yang di-Pertua (Tuan 
Haji Juhar bin Haji Mahiruddin): Ya, 
saya bersetuju. 

Yang Berhormat Tuan Wong Wing 
On. 

(Soalan No. 2 Y.B. Tuan Wong Wing 
On tidak hadir) 

INDUSTRI PERKILANGAN 

3. Dato' Haji Basri bin Bajuri minta 
Menteri Kerja Raya menyatakan sama 
ada beliau sedar bahawa pembangunan, 
khususnya dalam sektor industri 
perkilangan begitu pesat di Lembah 
Klang sehingga jalan-jalan raya yang 
sedia ada sudah menjadi begitu sempit 
dan tidak mampu menampung 
keperluan, jika ya; 

(a) apakah perancangan Kerajaan 
terhadap masalah berkenaan; dan 

(b) apakah perancangan Kerajaan 
terhadap jalan-jalan seperti Jalan 
Kelang ke Seremban, Jalan 
Kelang ke Sabak Bernam, Jalan 
Shah Alam ke Tanjung Malim, 
Jalan Shah Alam ke Seremban 
dan Iain-lain. 

Timbalan Menteri Kerja Raya 
(Datuk Peter Tinggom anak 
Kamarau): Tuan Yang di-Pertua, 
Kementerian Kerja Raya sedar bahawa 
pertumbuhan yang pesat dalam industri 
perkilangan serta kawasan perumahan di 
Lembah Klang telah mengakibatkan 
kesesakan lalulintas. Untuk mengatasi 
masalah tersebut, Kerajaan telah 
meluluskan peruntukan sebanyak 
$209.95 juta dalam Rancangan 
Malaysia Keenam untuk 11 projek di 
bawah Skim Mengatasi Lalulintas 
Kuala Lumpur/Petaling Jaya. 

Selain dari itu, Kementerian Kerja 
Raya juga akan membina jejambat 
melintasi lintasan keretapi di laluan 
Rawang-Kuala Lumpur-Seremban dan 
Kuala Lumpur-Kelang. Projek ini 
bertujuan mengatasi kesesakan 
lalulintas yang berpunca dari lintasan 
keretapi. 

Untuk makluman Yang Berhormat, 
Kerajaan juga telah meluluskan Projek 
Jalan-jalan Alternatif Lebuhraya 
Persekutuan Kedua yang akan mem-
bolehkan perjalanan dari Shah Alam ke 
Kajang dan dari Shah Alam ke utara 
tanpa memasuki bandar Kuala Lumpur. 
Peruntukan untuk memperbaiki 
beberapa bahagian tertentu di Laluan 
5 daripada Kelang ke Sabak Bernam 
dan di Jalan Kelang-Seremban juga telah 
dimaklumkan di bawah Rancangan 
Malaysia Keenam seperti Jalan 
Kelang-Sepang dan Jalan Teluk Datuk-
Kelang. 

Di samping projek-projek di atas yang 
diuruskan secara langsung oleh 
Kerajaan, beberapa projek yang 
dijalankan secara penswastaan seperti 
Lebuhraya Utara Selatan, Lebuhraya 
Baru Lembah Kelang ataupun New 
Klang Valley Express Way (NKVE), 
Jalan Lintas Kelang Selat Utara dan 
Persimpangan Bertingkat Jalan Kuching 
juga akan membantu mengurangkan 
kesesakan lalulintas di Lembah Kelang. 

Datuk Haji Basri bin Bajuri: Tadi 
Yang Berhormat Timbalan Menteri ada 
menyebutkan bahawa ada 11 projek yang 
akan dilaksanakan. Bolehkah Yang 
Berhormat menyebutkan ke sebelas-
sebelas projek tersebut? 

Datuk Peter Tinggom anak 
Kamarau: Tuan Yang di-Pertua, 11 
projek yang berkenaan iaitu: 

(1) pembinaan perparitan TUDM-
Sungai Besi; 

(2) pembesaran Jalan Lapangan 
Terbang; 

(3) mempertingkatkan Jalan 
Damansara dari NKVE se-
hingga persimpangan Bukit 
Kiara, INT AN; 

(4) mempertingkatkan persim­
pangan Motorola; 

(5) persimpangan Bertingkat di 
Jalan Semantan, Jalan Duta; 

(6) menaikkan taraf Jalan Duta 
dari Lembaga Peperiksaan ke 
Bulatan Segambut; 

(7) menaikkan taraf Jalan Istana 
Negara-Salak Selatan; 

(8) mempertingkatkan taraf per­
simpangan Jalan Persekutuan, 
laluan dua ke Jalan Lapangan 
Terbang Subang; 

(9) Jalan Airod-Jalan TUDM; 

(10) melebar Jalan Loke Yew; dan 

(11) menaikkan taraf Jalan 
Kepong, persimpangan Jalan 
Damansara-Kepong ke Bulatan 
Kepong. 

Wan Junaidi bin Tuanku Jaafar: 
Tuan Yang di-Pertua, soalan tambahan. 
Memandangkan pembangunan yang 
begitu pesat dan penambahan kereta 
tiap-tiap tahun makin bertambah dan 
mungkin bertambah pada dekad yang 
akan datang, lebih-lebih lagi dari apa 
yang kita lihat sekarang ini dan 

kemungkinan alternatif yang dibuat 
ialah membinakan jalan. Dalam Rangka 
Rancangan Kementerian, adakah 
Kementerian ini mencadangkan untuk 
membuat satu keretapi bawah tanah 
sebagai alternatif yang tidak meng-
ganggu jalan raya yang di atas kerana 
keretapi bawah tanah ini bukan sahaja 
baik digunakan sebagai jalan raya, 
bahkan boleh digunakan dalam musim 
peperangan sebagai tempat per-
lindungan. 

Datuk Peter Tinggom anak 
Kamarau: Tuan Yang di-Pertua, saya 
rasa keretapi bawah tanah ini di bawah 
Kementerian Pengangkutan, jadi tidak 
payah saya hendak jawab. 

KANUN TANAH 
NEGARA—MEMINDA 

4. Tuan Haji Abdul Hadi bin Haji 
Awang minta Menteri Tanah dan 
Pembangunan Koperasi menyatakan 
adakah pihak Kerajaan berhasrat untuk 
meminda Kanun Tanah Negara dengan 
memperuntukkan konsep IHYA' AL 
MAWAT dengan memberi milik tanah-
tanah yang tidak diusahakan dimajukan 
kepada rakyat yang memerlukan untuk 
diusaha, oleh kerana tanah adalah salah 
satu faktor ekonomi yang amat penting 
untuk meningkatkan taraf hidup rakyat 
serta mengurangkan kadar kemiskinan. 

Timbalan Menteri Tanah dan 
Pembangunan Koperasi (Dato' Haji 
Mohd. Khalid bin Mohd. Yunus): 
Tuan Yang di-Pertua, Kanun Tanah 
Negara, iaitu Undang-undang Tanah 
yang dikuatkuasakan bagi negeri-negeri 
di Semenanjung, Ordinan Tanah Sabah 
dan Ordinan Tanah Sarawak menetapkan 
supaya kelulusan Pihak Berkuasa Negeri 
perlu diperolehi terlebih dahulu sebelum 
seseorang itu menggunakan atau 
membangunkan tanah. 

Selain daripada itu, Pihak Berkuasa 
Negeri sendiri serta Iain-lain agensi 
Kerajaan juga membuka rancangan 

tanah sejak negara mencapai 
kemerdekaan untuk diberi milik kepada 
rakyat. Dengan adanya peruntukan 
Undang-undang Tanah tersebut meliputi 
pemilikan tanah sementara atau tempoh 
yang lebih panjang, maka Kerajaan dapat 
memenuhi pembangunan ekonomi yang 
memerlukan tanah oleh rakyat. Dengan 
adanya Undang-undang Tanah yang 
disesuaikan mengikut kemajuan negara 
dari semasa ke semasa, pemilikan dan 
penggunaan tanah dapat diaturkan 
secara saksama bagi seluruh rakyat. 

Memandangkan amalan yang ada 
sekarang ini, adalah mencukupi dan 
berjalan dengan memuaskan, maka 
Kerajaan tidak bercadang untuk 
meminda Kanun Tanah Negara supaya 
rakyat boleh menggunakan atau 
menjayakan tanah tanpa terlebih dahulu 
mendapat kebenaran Kerajaan kerana 
ianya akan: 

(i) menggalakkan penerokaan 
tanah secara haram; 

(ii) memanfaatkan kepada orang 
kaya yang akan lebih senang 
menjayakan tanah secara luas; 

(iii) menyulitkan perancangan 
pembangunan dan kegunaan 
tanah; dan 

(iv) menyulitkan pengurusan 
pentadbiran tanah. 

BALAI BOMBA DI JELI, 
KELANTAN 

5. Tuan Ibrahim bin Pateh Mohamed 
minta Menteri Perumahan dan Kerajaan 
Tempatan menyatakan adakah 
Kerajaan berhasrat untuk membina 
sebuah Balai Bomba di Daerah Jeli di 
Kelantan. Jika ya, bilakah projek 
tersebut akan bermula. 

Timbalan Menteri Perumahan dan 
Kerajaan Tempatan (Tuan Osu bin 
Haji Sukam): Tuan Yang di-Pertua, 
Kementerian Perumahan dan Kerajaan 
Tempatan memang ada menimbangkan 

perancangan untuk membina sebuah 
Balai Bomba di Jeli, Kelantan, tetapi 
rancangan untuk membinanya tidak 
dapat dijalankan kerana keutamaan 
terpaksa diberi kepada kawasan lain 
yang lebih tinggi risiko kebakaran. 
Walau bagaimanapun, sukalah saya 
menjelaskan bahawa Kerajaan akan 
senantiasa berusaha untuk membina 
Balai Bomba di Jeli, Kelantan secepat 
mungkin. 

Sementara menanti sebuah Balai 
Bomba dapat didirikan di Jeli, saya suka 
mencadangkan agar satu usaha diambil 
oleh masyarakat tempatan bagi 
membolehkan satu pasukan bomba 
sukarela ditubuhkan di kawasan ini. 
Jabatan Bomba boleh memberi bantuan 
latihan yang perlu. 

JURURAWAT 
TERLATIH—PERSARAAN 

PILIHAN 

6. Puan Hajah Rakibah binti Abdul 
Manap minta Menteri Kesihatan 
menyatakan beberapa banyak 
permohonan untuk persaraan pilihan 
(optional retirement) telah diterima oleh 
Kementerian setakat ini daripada 
jururawat-jururawat terlatih (staff 
nurses) dan bilakah tingkatan gaji 
mereka akan dinaikkan kepada 
tingkatan gaji diploma memandangkan 
tempoh latihan yang mereka telah 
menjalani dan tugas-tugas berat yang 
mereka memikul untuk merawat 
bilangan pesakit yang kian bertambah 
dan pihak Kementerian sendiri telah 
bersetuju pada dasarnya untuk 
mengurniakan struktur baru bagi skel 
gaji mereka. 

Timbalan Menteri Kesihatan 
(Tuan Mohamed Farid bin Ariffin:) 
Tuan Yang di-Pertua, bilangan 
Jururawat Terlatih yang mengemukakan 
permohonan persaraan pilihan, atau 
dengan izin, optional retirement sendiri 
semenjak tahun 1987 hingga Mei 1991 

adalah seramai 317 orang. Ianya adalah 
seperti berikut: 

TAHUN BILANGAN 

1987 22 orang (0.2%) 
1988 73 „ (0.6%) 
1989 98 „ (0.7%) 
1990 91 „ (0.8%) 
(sehingga Mei) 33 „ (0.3%) 

Jadi jumlahnya lebih kurang 10,000 
jururawat ataupun staff nurse yang 
terlatih. 

Mengenai kajian semula struktur 
tanggagaji Perkhidmatan Jururawat 
masih belum diselesaikan lagi dan 
Jawatankuasa Pengiktirafan yang 
dipengerusikan oleh Yang Berhormat 
Menteri Pendidikan dan Urusetia 
Bahagian Latihan dan Kemajuan 
Kerjaya, JPA sedang meneliti cadangan 
yang dibuat oleh Kementerian untuk 
diberi pengiktirafan yang sewajarnya. 

Datin Ling Chooi Sieng: Tuan Yang 
di-Pertua, soalan tambahan. 
Kebelakangan ini saya baca daripada 
suratkhabar bahawa Kementerian Yang 
Berhormat bercadang untuk mengupah 
jururawat-jururawat dari India untuk 
mengatasi masalah kekurangan 
jururawat-jururawat akibat daripada 
persaraan pilihan (optional retirement) 
itu. Adakah ini benar? Kalau ya, berapa 
jumlah bilangan secara kasar 
Kementerian bercadang untuk meng-
import jururawat-jururawat itu dan dari 
segi gaji, adakah mereka dibayar gaji 
yang sama dengan jururawat-jururawat 
kita, atau rendah atau lebih dan kalau 
rendah atau lebih, sila beri sebab. 

Tuan Mohamed Farid bin Ariffin: 
Tuan Yang di-Pertua, memang kita 
mengakui kekurangan jururawat dan 
langkah-langkah yang telahpun diambil 
adalah, antara lain, untuk jangka pendek 
ialah mengambil jururawat kontrak 
ataupun secara kontrak bagi calon-calon 
warganegara dan juga calon-calon 

daripada luar. Untuk calon-calon dalam 
negeri telahpun dilaksanakan, tetapi 
SPA hanya menerima permohonan yang 
amat terhad. Oleh kerana itu maka 
tawaran perlantikan untuk calon-calon 
daripada bukan warganegara termasuk 
India sedang dijalankan dan cadangan-
cadangan untuk bayaran gaji ataupun 
remuneration, dengan izin, kepada 
calon-calon tersebut sedang dikaji 
lagi. Keputusan muktamad ataupun 
seterusnya akan diumumkan tidak lama 
lagi. 

Dr Kua Kia Soong: Tuan Yang di-
Pertua, menurut bantahan atau protes 
oleh Kesatuan Jururawat-jururawat 
Malaysia tidak lama dulu, mengapa 
selama 20 tahun Skim Gaji jururawat-
jururawat tempatan tiada pun di-
pertingkatkan. Dan adakah kehampaan 
jururawat-jururawat kita telahpun 
ditambah baru-baru ini bila Kerajaan 
mewujudkan satu skim gaji untuk 
jururawat-jururawat kontrak dari luar 
negeri. Adakah Kerajaan tidak 
menghargai jururawat-jururawat 
tempatan atau Kerajaan bersedia untuk 
menerima bantahan-bantahan yang lebih 
teruk daripada Kesatuan Jururawat-
jururawat Malaysia. 

Tuan Mohamed Farid bin Ariffin: 
Tuan Yang di-Pertua, Kerajaan memang 
sentiasa menghargai kerja dan juga 
sumbangan daripada Jururawat. Oleh 
kerana itulah maka kita sedang mengkaji 
dengan serius kedudukan mereka dan 
tunggulah keputusan yang akan dibuat 
tidak lama lagi. Dan kebetulan Yang 
Berhormat Menteri Pendidikan yang 
menjadi pengerusi kepada Jawatankuasa 
Pengiktirafan telahpun mengarah supaya 
mesyuarat Jawatankuasa Pengiktirafan 
dijalankan dengan secepat mungkin. 

Berkenaan dengan protes yang 
dikatakan oleh Yang Berhormat itu, 
saya tidak nampak ini satu isu yang 
dibangkitkan dalam soalan asal. 

PROGRAM INDUK BELIA 
NEGARA 

7. Tuan Haji Mohamad bin Sabu 
minta Menteri Belia dan Sukan 
menyatakan: 

(a) adakah Kerajaan sedar betapa 
golongan belia sedang ditimpa 
malapetaka hasil daripada proses 
pembudayaan hedonisme yang 
memerlukan suatu tindakan 
segera dilakukan bagi menye-
lamatkan pemimpin pelapis 
negara masa depan; 

(b) sejauh manakah Kementerian 
bertindak tegas untuk memasti-
kan rancangan-rancangan belia 
dapat terhindar dari perkara-
perkara yang mungkar dan 
menggalakkan mereka dengan 
amalan-amalan yang mulia 
sepertimana yang dikehendaki 
oleh Islam; dan 

(c) huraikan strategi, program dan 
aktiviti yang dirangka oleh 
Kementerian untuk para belia 
negara dalam pendidikan moral 
dan pembinaan iman sebagai 
proses penyediaan pemimpin 
masa depan. 

Setiausaha Parlimen Kementerian 
Belia dan Sukan (Dato' Ismail bin 
Said): Tuan Yang di-Pertua, 

(a) Untuk makluman Yang 
Berhormat, golongan belia di 
negara kita ini masih mempunyai 
nilai-nilai moral dan sikap yang 
positif. Hanya segolongan kecil 
sahaja yang terpengaruh dengan 
budaya yang negatif itu. Walau 
bagaimanapun, Kementerian 
Belia dan Sukan sentiasa 
mengambil perhatian berat untuk 
membentuk dan membina 
golongan belia yang mempunyai 
keilmuan dan keperibadian yang 
tinggi serta sikap tanggungjawab 
dan pegangan hidup yang positif. 

(b) Untuk makluman Yang 
Berhormat, Kementerian Belia 
dan Sukan sentiasa menggalak-
kan para belia menjalankan 
aktiviti-aktiviti yang berfaedah 
kepada mereka. Bagi tujuan ini, 
Kementerian ini telah melak-
sanakan berbagai aktiviti 
mengikut keperluan masyarakat 
belia. 

(c) Bagi mempastikan kecemer-
langan generasi belia, 
Kementerian Belia dan Sukan 
telah mengambil langkah yang 
sewajarnya dalam meningkatkan 
strategi perlaksanaan program 
iaitu dengan merangka Program 
Induk Belia Negara yang lebih 
teratur. Visi program ini 
merangkumi semua bidang 
pembangunan termasuk pen-
didikan moral, pembinaan 
keimanan dan akhlak yang mulia. 
Di antara aktiviti-aktiviti yang 
sedang dilaksanakan seperti 
Kem Bina Belia, Kursus 
Kepimpinan, Seminar Dakwah 
dan Kepimpinan, Muzakarah 
dan Iain-lain. Di samping itu 
kurikulum bagi setiap aktiviti 
latihan, kursus dan seminar di 
semua peringkat telah memberi 
penekanan mengenai nilai-nilai 
moral dan disiplin. 

Tuan Shahidan bin Kassim: Tuan 
Yang di-Pertua, soalan tambahan. Saya 
ingin bertanya kepada Yang Berhormat 
siapakah sebenarnya belia. Tahap umur 
yang diterima pakai sebagai belia. 
Kalau dalam UMNO kita 40 tahun itu 
sebagai dia punya tahap umur yang 
diguna pakai di antara belia dan bukan 
belia. Tetapi dalam Kementerian Yang 
Berhormat tahap umur peringkat 
manakah yang dikira sebagai belia. 
Sebab ada orang di kampung saya umur 
60 pun masih menjadi ahli persatuan 
belia. (Ketawa) 

Jadi, soalan saya sekarang ini ialah 
siapakah yang memberi atau 
Kementerian manakah yang memberi 
tumpuan kepada mereka yang di 
peringkat umur yang kita rasa tua 
sedikit, kerana belia-belia sekarang ini 
terpengaruh dengan perbuatan-
perbuatan tidak sihat bagi mereka yang 
bukan belia. Soal-soal tidak perpaduan, 
soal-soal perkauman seperti yang 
ditimbulkan oleh pemimpin-pemimpin 
DAP itu ialah mereka yang bukan belia. 
Jadi siapa yang menjadi tumpuan kepada 
mereka ini supaya menunjuk contoh 
yang baik kepada belia. 

Dato' Ismail bin Said: Tuan Yang 
di-Pertua, mengikut Dasar Belia 
Negara, takrif belia ialah sesiapa sahaja 
sama ada lelaki ataupun perempuan 
yang berumur di antara 15 hingga 40 
tahun. Maka Yang Berhormat daripada 
Arau adalah tergolong daripada 
golongan belia ini. (Ketawa) 

Tuan Haji Ishak bin Arshad: Tuan 
Yang di-Pertua, soalan tambahan. Saya 
ingin mengetahui tentang salah satu 
daripada program yang dianjurkan oleh 
Kementerian iaitu pertukaran belia di 
kalangan negara ASEAN. Sejauh 
manakah pihak Kementerian menilai 
kembali program tersebut dan kalau 
didapati konsep daripada pertukaran 
tersebut memberi manfaat, apakah 
konsep ini boleh dilaksanakan misalnya 
pertukaran belia dari Semenanjung 
dengan Sabah dan Sarawak, misalnya. 

Dato' Ismail bin Said: Tuan Yang 
di-Pertua, pertukaran belia di kalangan 
negara-negara ASEAN setakat ini 
mengikut perhitungan Kementerian 
Belia dan Sukan memanglah positif dari 
segi kesannya. Demikian juga cadangan 
Yang Berhormat daripada Kangar 
supaya kita mengadakan pertukaran 
belia di antara Semenanjung dengan 
Sabah dan Sarawak, itu memang kita 
sedang rancang dan ianya sedang 
berjalan. 

TELEFON MEMAKAI TENAGA 
SURIA 

8. Tuan Jawah Anak Gerang minta 
Menteri Tenaga, Telekom dan Pos 
menyatakan sama ada Kerajaan 
mempunyai rancangan untuk meng-
adakan telefon yang memakai tenaga 
suria di seluruh negara khasnya di luar 
bandar. 

Timbalan Menteri Tenaga, 
Telekom dan Pos (Dato' Mohd. Tajol 
Rosli bin Mohd. Ghazali): Tuan Yang 
di-Pertua, untuk makluman Ahli Yang 
Berhormat, telefon yang memakai 
tenaga suria hanya dipasang di lokasi-
lokasi di mana bekalan elektrik 
konvensional tidak disediakan. 

Perkhidmatan telefon awam luar 
bandar yang menggunakan tenaga suria 
ialah telefon awam yang menggunakan 
sistem ATUR dan country set bagi 
lokasi-lokasi yang tidak ada bekalan 
elektrik. 

Setakat ini terdapat 321 telefon awam 
yang menggunakan tenaga suria sebagai 
gantian elektrik yang digunakan untuk 
menyediakan perkhidmatan telefon 
awam. 

Dalam Rancangan Telefon Awam 
Luar Bandar bagi tahun 1991 adalah 
dianggarkan sebanyak 300 lokasi lagi 
akan dipasang dengan menggunakan 
tenaga suria. 

KURSUS KEMAHIRAN HIDUP 

9. Tuan Shahidan bin Kassim minta 
Menteri Pendidikan menyatakan: 

(a) dakwaan dan bantahan NUTP 
kepada pengenalan Kursus 
Kemahiran Hidup di sekolah 
menengah; 

(b) dakwaan bahawa kurikulum 
Kemahiran Hidup tidak dibentuk 
dengan jelas; dan 

(c) sama ada peruntukan yang 
diberikan dan bilangan guru 
untuk mengendalikan kursus ini 
mencukupi ataupun sebaliknya. 

Timbalan Menteri Pendidikan (Dr 
Fong Chan Onn): Tuan Yang di-Pertua, 
untuk makluman Ahli Yang Berhormat, 

(a) Dakwaan dan bantahan NUTP 
baru-baru ini bukanlah kepada 
pengenalan Kursus Kemahiran 
Hidup sebenarnya, tetapi kepada 
Kemahiran Hidup Program Khas 
di Sekolah Menengah Atas iaitu 
Tingkatan IV dan V. Dakwaan-
nya adalah seperti berikut: 

(i) Guru dan pelajar tidak 
bersedia untuk mata 
pelajaran ini. 

(ii) Pelajar-pelajar dikatakan 
terpaksa berada di sekolah 
lebih lama iaitu dari 7.30 
pagi ke 4.00 petang jika 
ia dilaksanakan sebagai 
aktiviti ko-kurikulum. 

Dakwaan-dakwaan di atas adalah 
tidak benar kerana guru-guru 
yang akan mengajar mata-
pelajaran ini telah pun diberi 
kursus orientasi di peringkat 
negeri selama seminggu pada 
masa cuti sekolah yang lepas. 
Mereka bukan sahaja diberi 
pendedahan secara teori tetapi 
telah diberi latihan praktikal 
yang mencukupi. Masalah 
pelajar terpaksa berada di 
sekolah lebih lama tidak timbul 
kerana Kementerian Pendidikan 
telah memberi kelonggaran 
kepada sekolah-sekolah men­
gajar matapelajaran ini sama ada 
dalam masa ko-kurikulum atau 
dimasukkan dalam jadual waktu 
persekolahan atau Iain-lain cara 
yang difikirkan sesuai oleh 
sekolah. 

(b) Dakwaan bahawa Kurikulum 
Kemahiran Hidup Sekolah 
Menengah Atas tidak dibentuk 

dengan jelas adalah tidak benar. 
Kementerian Pendidikan telah 
menyediakan dua bahan kuri-
kulum iaitu Garispanduan Projek 
dan Buku Panduan Projek untuk 
digunakan oleh guru-guru. 
Bahan-bahan ini mengandungi 
modul-modul dan cadangan 
projek-projek yang dihuraikan 
dengan terperinci untuk di-
jalankan oleh pelajar-pelajar. 

(c) Kementerian Pendidikan telah 
memperuntukkan sebanyak 
$6.29 juta untuk program dua 
tahun ini. Jumlah ini adalah 
mencukupi. Kementerian Pendi­
dikan juga telah memberi kursus 
orientasi kepada seramai lebih 
kurang 4,000 orang guru bagi 
mengendalikan matapelajaran 
ini. Bilangan guru ini juga 
adalah mencukupi. 

Tuan Haji Mohamad bin Abdullah: 
Terima kasih, Tuan Yang di-Pertua, 
soalan tambahan. Sejak program Kursus 
Kemahiran Hidup ini dilaksanakan, 
bagaimanakah sambutan daripada 
pelajar-pelajar yang terlibat, adakah 
sambutan itu menggalakkan ataupun 
bagaimana? 

Yang kedua, adakah kursus-kursus 
tambahan yang diberikan kepada guru-
guru untuk mengajar Kursus Kemahiran 
Hidup ini benar-benar mendapat 
sambutan daripada guru-guru yang kita 
bawa ke kursus ataupun hanya kita cuba 
paksa mereka supaya mereka mengikuti 
kursus. Terima kasih. 

Dr Fong Chan Onn: Tuan Yang di-
Pertua, setelah Kursus Kemahiran Hidup 
ini dilaksanakan di peringkat Sekolah 
Menengah melalui Tingkatan Satu 
mulai tahun 1989, kita telah dapat satu 
gambaran yang memuaskan iaitu 
matapelajaran itu diterima dengan 
keputusan yang amat menggalakkan di 
kalangan pelajar-pelajar. Ini dibuktikan 
dengan kraf ciptaan atau kraftangan yang 
disediakan oleh pelajar-pelajar melalui 

kursus ini. Melalui kursus ini mereka 
sekarang lebih memahami tentang 
kemahiran yang diperlukan oleh 
majikan. 

Tentang sama ada guru ini dipaksakan 
untuk mengikuti kursus latihan, 
Kementerian Pendidikan mengamalkan 
satu dasar bahawa kita memilih guru-
guru yang sebenarnya ada minat dalam 
bidang tersebut sebelum mereka 
dikenakan mengikuti kursus latihan. 
Jadi soalan sama ada mereka dipaksa 
adalah tidak timbul. 

Tuan Haji Ibrahim bin Ali: Tuan 
Yang di-Pertua, saya ingin bertanya 
kepada Yang Berhormat Timbalan 
Menteri Pendidikan, sejauh manakah 
hubungan perundingan di antara NUTP 
dengan Kementerian Pendidikan, sebab 
apabila ada sahaja program yang hendak 
dijalankan oleh Kementerian Pendidikan 
ada sahaja bantahan, seperti bantahan 
Kursus Kemahiran Hidup ini, dan 
bantahan ini lazimnya dibuat melalui 
suratkhabar dan dibaca oleh pelajar-
pelajar. Jadi bila program ini dijalankan 
ada pelajar kata, "Kita tidak payah 
ikut sebab guru-guru tidak setuju". Ini 
yang dikatakan dilaksanakan oleh 
Kementerian Pendidikan. Jadi saya 
hendak tahu NUTP ini peranan mereka 
ini menjaga kebajikan guru-gurukah 
atau mereka ini hendak menjadi 
Kementerian Pendidikan? Saya hendak 
tahu dari segi peranan NUTP sendiri 
sebab banyak timbul kontroversi yang 
mengelirukan di kalangan pelajar-
pelajar sendiri. Walaupun kita mengakui 
bahawa mereka juga berperanan untuk 
memberi pandangan dan sumbangan, 
tetapi cara mereka ini banyak 
mengelirukan terutamanya di kalangan 
pelajar sendiri. Jadi saya minta 
penjelasan daripada Kementerian ini. 

Dr Fong Chan Onn: Tuan Yang di-
Pertua, sebenarnya asas bantahan NUTP 
ini Kementerian Pendidikan telah 
menerangkan kepada NUTP dan selepas 
keterangan itu NUTP juga telah juga 
mengeluarkan kenyataan bahawa 

mereka menyokong perlaksanaan kursus 
ini. Jadi saya rasa asas bantahan mereka 
sebenarnya tidak benar dan Kementerian 
Pendidikan telah juga menerangkan 
kepada mereka. . Kementerian 
Pendidikan telah juga menasihatkan 
NUTP bahawa kita, iaitu guru-guru dan 
Kementerian, pegawai-pegawai di 
Kementerian Pendidikan adalah 
sebenarnya satu keluarga dan jika ada 
apa-apa penjelasan atau maklumat yang 
lanjut kita boleh bincang. Jadi atas 
nasihat itu kita haraplah pada masa yang 
akan datang kalau ada apa-apa masalah 
atau apa-apa yang tidak difahami dengan 
jelas oleh NUTP, kita haraplah mereka 
boleh berhubung dengan Kementerian 
Pendidikan. 

Sebenarnya, hubungan di antara 
NUTP dengan Kementerian Pendidikan 
adalah rapat dan kita haraplah kerjasama 
itu boleh terus dikekalkan. 

FILEM IMPORT DARI HONG 
KONG/TAIWAN DI RTM DAN TV3 

10. Che Ibrahim bin Mustafa minta 
Menteri Penerangan menyatakan: 

(a) mengapakah sejak mutakhir ini 
RTM dan TV3 terlalu mengikut 
citarasa pengiklan dengan 
menganjurkan filem-filem yang 
diimport, khususnya dari Taiwan 
dan Hong Kong; 

(b) adakah pihak Kementerian 
menyedari hakikat bahawa 
fenomena ini telah menonjolkan 
kecuaian dan ketidakprihatinan 
pihak berwenang serta pentadbir 
terhadap rancangan-rancangan 
yang membiakkan gejala-gejala 
keruntuhan budaya nasional; dan 

(c) apakah langkah-langkah ber-
kesan yang telah diambil untuk 
mengatasi masalah ini. 

Setiausaha Parlimen Kementerian 
Penerangan (Dato' Haji Fauzi bin 
Haji Abdul Rahman): Tuan Yang di-

Pertua, adalah tidak benar sama sekali 
Stesen-stesen Televisyen RTM ataupun 
Televisyen 3 terlalu mengikut citarasa 
pengiklan-pengiklan dalam penajaan 
filem-filem import. Stesen-stesen 
tersebut biasanya membuat pembelian 
berasaskan kepada pilihan sendiri 
terhadap filem-filem dari pasaran 
terbuka sama ada dari Taiwan, Hong 
Kong atau Iain-lain negara Barat. 
Stesen-stesen berkenaan akan menye-
diakan penjadualannya tersendiri juga 
bagi penayangan filem-filem ini. 
Setelah proses ini dilalui barulah 
stesyen-stesyen berkenaan menawarkan 
kepada penaja untuk mendapat tajaan. 
Oleh itu tidak timbul sama ada RTM 
atau TV3 dikuasa oleh pengiklan-
pengiklan dalam sebarang filem yang 
ditayangkan. 

Menjawab soalan (b) maka dengan 
keterangan di atas yang telah saya 
berikan, Tuan Yang di-Pertua, tidak 
timbul sebarang kecuaian atau 
ketidakprihatinan pentadbir-pentadbir. 

Memang diakui bahawa filem-filem 
dan drama-drama yang diimport 
mempunyai unsur-unsur budaya tertentu 
yang kadangkala asing kepada 
masyarakat kita. Namun pada 
keseluruhannya, filem dan drama import 
yang ditayangkan telah ditapis oleh 
RTM sendiri dan juga oleh Lembaga 
Penapisan Filem (LPF) dan telah 
dilakukan penapisan seberapa teliti 
hingga dikurangkan kepada paras yang 
paling minimum unsur-unsur yang 
dikatakan negatif. 

Tuan Yang di-Pertua, Kementerian 
ini tidak yakin bahawa masyarakat kita 
merupakan masyarakat yang 'timid' 
yang terlalu cepat meniru-niru budaya 
luar apatah lagi budaya yang asing dan 
negatif. 

Saya mempunyai keyakinan 
bahawasanya rakyat Malaysia 
merupakan rakyat yang mampu 
membezakan buruk dan baik, serta 

mampu menolak sebarang unsur-unsur 
buruk yang terdapat melalui media-
media elektronik ataupun mana-mana 
komunikasi yang lain. Keyakinan ini 
adalah berasaskan kepada pegangan 
masyarakat Malaysia keseluruhannya 
terhadap nilai-nilai moral dan etika yang 
tinggi melalui sistem sosial serta sistem 
pendidikan yang bertaut kukuh kepada 
nilai-nilai moral dan etika yang luhur, 
murni dan positif. 

Menjawab soalan (c) untuk mengu-
rangkan seterusnya, kesan-kesan yang 
dimaksudkan di atas, Kementerian telah 
mengambil beberapa langkah-langkah 
tertentu seperti: 

(i) mengurangkan secara beransur-
ansur program hiburan import 
sesuai dengan matlamat 
penyiaran 2000 iaitu hanya 
menggunakan 20% bahan-
bahan siaran dari luar dan 
80% rancangan-rancangan 
tempatan. 

(ii) menggalakkan filem-filem dan 
drama keluarga dan pendidikan 
atau menyelitkan unsur-unsur 
pendidikan dalam program 
hiburan. 

(iii) memperketatkan syarat-syarat 
penilaian oleh Jawatankuasa 
Penilaian RTM sendiri. 

(iv) Lembaga Penapis Filem (LPF) 
juga telah diarah untuk menge-
tatkan penapisan mereka. 

Dato' Alias bin Md. Ali: Tuan Yang 
di-Pertua, bolehkah saya bertanya Yang 
Berhormat Setiausaha Parlimen di 
sebelah saya sama ada beliau sedar 
bahawa iklan-iklan yang ditayangkan 
dalam filem-filem ini terlampau kerap 
ditayangkan sehinggakan satu-satu 
program iklan yang disponsor itu 
mengenai barangan yang dikeluarkan 
oleh syarikat yang berkenaan diulang 
berkali-kali, bukan sahaja berkali-kali 
tetapi direpeat "tang tu tang tu" juga, 
sehingga kita jelak tengok. 

Yang kedua, apakah Yang Berhormat 
sedar bahawa iklan-iklan yang di-
tunjukkan itu pula boleh kata 99% 
berunsur sama ada asmara antara muda-
mudi ataupun ada unsur-unsur seks yang 
secara subtle. Apakah kaedah yang 
dibuat oleh pihak Kementerian untuk 
membanteras perkara ini supaya iklan-
iklan yang dikeluarkan itu menepati 
bukan sahaja citarasa anak-anak muda 
yang barangkali seronok melihat iklan-
iklan yang berunsur asmara lelaki-
wanita, tetapi juga memenuhi citarasa 
sebilangan besar masyarakat lain yang 
barangkali tidak relevant, tidak merasa 
seronok melihat iklan-iklan seperti ini? 

Dato' Haji Fauzi bin Haji Abdul 
Rahman: Tuan Yang di-Pertua, sama 
ada soalan yang pertama tadi termasuk 
atau berkait dengan soalan asal, tetapi 
namun oleh kerana yang bertanya adalah 
jiran saya, terpaksa saya menjawabnya. 
Iklan yang terlalu kerap keluar di dalam 
siri-siri Televisyen sebenarnya kita 
mempunyai garis panduan yang tertentu, 
iaitu di dalam satu jam hendaklah iklan 
itu tidak melebihi beberapa minit dan 
ini merupakan tahap yang biasa 
digunapakai oleh stesen Televisyen 
di mana sekalipun. Malahan kita 
menggunakan masa siaran iklan yang 
paling minimum kalau kita bandingkan 
dengan stesen-stesen Televisyen di luar 
negara. Saya tidak berhasrat untuk 
menggunakan stesen luar negara sebagai 
bandingan, tetapi apa yang saya 
maksudkan bahawasanya kita telah 
menjalankan kajian yang sedalamnya di 
atas tahap yang optima yang iklan 
perlu disiarkan dalam Televisyen. 

Soalan yang kedua, Tuan Yang di-
Pertua, di mana 99% kalau pada 
pandangan Ahli Yang Berhormat 
mengatakan merupakan bentuk asmara 
dan sebagainya. Saya tidak dapat 
mengiakan peratusan sedemikian kerana 
kalau dikatakan peratusan yang besar 
bersandarkan kepada perasaan cinta 
kasih dan sayang, saya rasa itu adalah 
benar, kerana perasaan cinta kasih dan 

sayang itu merupakan satu tarikan yang 
paling natural dalam alam yang lumrah 
hidup kita ini. Perasaan cinta ini tidak 
ada tertakluk cinta kepada kekasih 
sahaja. Cinta kepada ibu bapa, cinta 
kepada anak-anak, cinta kepada negara, 
cinta kepada Tuhan merupakan unsur 
yang paling menarik dalam ertikata 
masalah harian kita. Oleh itu, Tuan Yang 
di-Pertua, saya percaya pihak iklan ini, 
bila mereka hendak melakukan satu iklan 
ini mereka terpaksa mencari mauduk 
yang menarik orangramai dan memikat 
penonton. Jadi, kalau sekiranya ianya 
menggunakan satu tema yang dijelak 
oleh penonton, tentunya barangan yang 
diiklan tidak laku dan ianya membunuh 
matlamat yang dihasratkan. 

Tuan Haji Hamzah bin Haji 
Mohamed Zain: Terima kasih, Tuan 
Yang di-Pertua. Saya ingin bertanya 
kepada Yang Berhormat Setiausaha 
Parlimen, bagaimanakah program-
program RTM ini diagihkan kepada 
pengiklan-pengiklan, adakah dengan 
cara tawaran tertentu ataupun tender atau 
adakah pengiklan datang ke RTM dan 
mencadangkan satu-satu program untuk 
syarikatnya menajakan. Lagi satu 
soalan, kalau Hang Setia adalah yang 
paling popular di antara rancangan 
RTM, kenapakah tidak ada penaja? 

Dato' Haji Fauzi bin Haji Abdul 
Rahman: Soalan pertama sebenarnya 
tidak ada syarikat iklan yang datang 
membawa filem kepada RTM ataupun 
saya percaya kepada TV3 untuk 
ditayangkan filemnya dan kemudian 
baru mereka memberi syarat mereka 
mahu membayar tajaan. Sebenarnya, 
biasa yang dilakukan ialah kita sendiri 
dari segi stesen RTM kita sendiri 
memilih filemnya, mauduknya, kita 
masukkan slot ataupun jadualan yang 
tertentu, kemudian barulah kita 
membuka ruangan kepada penaja-penaja 
jikalau ada penaja untuk mengambil 
iklan bagi filem yang kita tayangkan itu. 

Soal Hang Setia, saya tidak percaya 
bahawa Hang Setia merupakan program 
yang paling diminati, tidak, tetapi ianya 
merupakan satu-satu program yang 
diminati, tidak yang paling diminati. 
Saya percaya Hang Setia juga kalau kita 
membuka untuk tajaan juga akan 
mendapat tajaan, mungkin harganya 
tidak mahal sepertimana slot prime time 
dan filem-filem yang kita perolehi 
daripada Hongkong umpamanya yang 
boleh mendapat tajaan sehingga 
$300,000 bagi satu filem. 

NATIONAL ACTION PLAN BAGI 
INDUSTRI TEKNOLOGI 

11. Tuan James Jimbun Anak 
Pungga minta Menteri Perdagangan 
Antarabangsa dan Industri menyatakan 
mengenai rancangan "NATIONAL 
ACTION PLAN" bagi Industri 
Teknologi dan apakah strategi untuk 
menambahkan rancangan-rancangan 
pembangunan INDUSTRI di dalam 
negara ini. 

Timbalan Menteri Perdagangan 
Antarabangsa dan Industri (Tuan 
Chua Jui Meng): Tuan Yang di-Pertua, 
sepertimana Yang Berhormat juga turut 
maklum, Pelan Tindakan Teknologi 
Perindustrian yang menyarankan 
langkah-langkah yang sesuai bagi 
membangunkan keupayaan teknologi 
perindustrian negara telah mengenal-
pasti 5 strategi utama seperti berikut 
bagi pelaksanaan: 

(i) memberikan kepimpinan bagi 
memperkukuhkan infrastruktur 
sokongan untuk pembangunan 
teknologi perindustrian; 

(ii) penggalakan penyelidikan dan 
pembangunan (R&D); 

(iii) mewujudkan kepakaran dalam 
teknologi-teknologi baru atau 
dengan izin, emerging 
technology; 

(iv) memperkukuhkan institusi-
institusi latihan; 

(v) meningkatkan kesedaran sains 
dan teknologi di kalangan 
masyarakat umum. 

Strategi-strategi di atas jelas 
menunjukkan bahawa pelaksanaan syor-
syor Pelan Tindakan ini melibatkan 
semua pihak. Walau bagaimanapun, 
dalam aspek pembangunan industri 
negara beberapa perakuan yang 
terkandung di dalam Pelan Teknologi 
Perindustrian seperti berikut telah 
dilaksanakan oleh Kerajaan: 

(i) Skim Peningkatan Mutu dan 
Produktiviti serta Skim 
Rekabentuk di bawah Tabung 
Bantuan Teknikal untuk 
Industri Kecil dan Sederhana 
(ATAF). Skim-skim ini adalah 
bertujuan untuk memperting-
katkan pembangunan rekaben­
tuk kualiti teknologi serta 
memperbaiki produk atau 
proses yang sedia ada; 

(ii) pengecualian cukai untuk 
syarikat-syarikat new tech­
nology base firm dan syarikat-
syarikat yang diwujudkan 
khusus untuk aktiviti penye-
lidikan dan pembangunan. 
Insenif ini telah diperkenalkan 
semasa Ucapan Belanjawan 
1990. 

Kesan serta sambutannya kepada para 
pengusaha akan hanya dapat diketahui 
dalam 1992 di mana syarikat-syarikat 
akan membuat permohonan dengan 
Jabatan Cukai dan Hasil Dalam Negeri. 

Tuan Yang di-Pertua, Kementerian 
Perdagangan Antarabangsa dan Industri 
juga sedang di dalam proses mengkaji 
semula insentif-insentif pelaburan yang 
ada sekarang. Penekanan skim pelaburan 
bagi masa depan adalah dijangka dapat 
membawa kesan kepada aspek-aspek 
seperti di antaranya, memperbagaikan 
asas perindustrian negara, peningkatan 
nilai ditambah, perkembangan industri 
berteknologi tinggi, pembangunan 
tenaga manusia yang mahir, peningkatan 

aktiviti R&D serta peningkatan pertalian 
di antara projek-projek pelaburan asing 
dan projek-projek pelaburan tempatan. 
Penekanan kepada aspek-aspek ini 
adalah bersesuaian dengan strategi 
Pelan Teknologi Perindustrian. Di 
sebalik ini teknologi baru yang 
dikenalpasti oleh pelan ini seperti 
automated manufacturing technology, 
advanced material technology, 
electronics technology, bio-technology 
dan information technology akan juga 
diberi perhatian dalam segala program 
digalakkan pelaburan dan rancangan 
pembangunan industri negara di masa 
depan. Penekanan yang sama akan juga 
diberikan dalam program galakan 
pelaburan Kementerian di masa akan 
datang. 

Dr Haji Jamaluddin bin Haji Jarjis: 
Tuan Yang di-Pertua, kita mengalu-
alukan rancangan Kerajaan bagi 
membangun industri teknologi. Saya ada 
dua soalan tambahan. Pertama, apakah 
peranan dan usaha untuk meningkatkan 
teknologi tempatan ataupun komponen 
tempatan dalam pembangunan industri 
ini yang berasaskan teknologi, itu yang 
pertama. 

Yang kedua, Tuan Yang di-Pertua, 
ialah apakah rancangan untuk melibat­
kan dan membawa sumber-sumber yang 
kita ada di peringkat universiti. Kita 
sedar bahawa berbillion-billion telah 
kita laburkan di dalam universiti tetapi 
setakat ini kita nampak amat kurang 
sekali penglibatan dan input daripada 
universiti ini untuk membangunkan dan 
memupuk teknologi tempatan. 

Tuan Chua Jui Meng: Tuan Yang 
di-Pertua, terima kasih kepada Ahli 
Yang Berhormat daripada Rompin. 
Mengenai soalan yang pertama, itu 
adalah satu soalan yang mustahak 
khususnya di dalam Dasar Perindustrian 
selepas 1990, Kementerian saya 
menumpukan perhatian kepada aspek 
menggalakkan industri-industri kita 
mengeluarkan komponen-komponen 
tempatan seperti di Proton. Kebanyakan 

60% daripada komponen-komponen 
yang digunakan untuk membina kereta 
Proton Saga telah dibuat dalam negara 
kita sendiri. Dan ini akan diperting-
katkan lagi pada masa yang akan datang 
kepada 80%. 

Di dalam bidang-bidang 
perindustrian yang lain, saya telah 
bertanya banyak pengusaha daripada 
luar negeri dan dalam negeri bagaimana 
mereka menggalakkan pembuatan 
komponen di dalam negeri kita. 
Kebanyakan mereka telah mula 
menggalakkan dan menubuhkan 
industri-industri kecil dan sederhana 
untuk mengeluarkan komponen-
komponen bagi disalurkan kepada 
industri yang besar. 

Soalan yang kedua, mengenai 
penglibatan universiti-universiti dalam 
usaha untuk meningkatkan teknologi di 
negara kita, sukalah saya katakan inilah 
satu tumpuan Kementerian MITI dan 
Kerajaan amnya dalam Rancangan 
Pembangunan Negara selepas 1990. Kita 
ada rancangan satu perhubungan atau 
kerjasama antara tiga sektor, iaitu 
institusi-institusi penyelidikan negara; 
yang kedua, dengan universiti-
universiti; dan ketiga, dengan swasta. 
Dengan cooperation, kerjasama antara 
ketiga-tiga bidang ini, kita haraplah 
universiti-universiti tempatan akan 
memainkan peranan yang lebih besar. 

Tuan Sim Kwang Yang: Tuan Yang 
di-Pertua, dari segi menggalakkan 
penyelidikan dengan pembangunan dan 
sebagai soalan susulan daripada apa 
yang ditanya oleh Ahli Yang Berhormat 
dari Rompin, tentang peranan yang 
dimainkan oleh institusi-institusi 
pendidikan tinggi ini, apakah strategi 
keseluruhannya akan dijalankan untuk 
memastikan bahawa universiti-
universiti tempatan dijadikan pusat 
penyelidikan untuk negara kita untuk 
sektor awam ataupun sektor swasta ini? 
Ini paling penting, sebab kemajuan 
perindustrian di negara maju telah 
dibuktikan bahawa mereka berjaya 

sebab universiti-universiti memainkan 
peranan yang paling penting di dalam 
membangunkan teknologi baru. 

Tuan Yang di-Pertua, yang keduanya, 
dalam menggalakkan R&D itu, 
memandangkan bahawa buat masa 
sekarang, usaha ditumpukan kepada 
pihak sektor awam. Maka soalan saya 
ialah, bagaimanakah pihak swasta akan 
digalakkan supaya melaburkan, 
contohnya 1% daripada hasil mereka 
satu tahun ke dalam R&D dan jika boleh 
disambungkan supaya pelaburan ke atas 
R&D ini daripada syarikat-syarikat 
besar seperti Proton Saga ataupun 
Mitsubishi, Matsushita ini dilaburkan 
dalam bentuk grant ataupun scholarship 
ke dalam universiti-universiti tempatan 
untuk research programme dijalankan di 
dalam post-graduate programme ini. 
Inilah saya mahu tanya, adakah Kerajaan 
menimbangkan sebagai suatu strategi 
untuk masa hadapan? 

Tuan Chua Jui Meng: Tuan Yang 
di-Pertua, peranan universiti ini akan 
bertambah dalam R&D dalam masa 
depan, bagaimana menjadikan universiti 
sebagai penyelidikan utama di dalam 
negara ini, sukalah saya katakan di sini 
iaitu peranan itu mesti dimainkan oleh 
semua pihak, bukan pihak universiti 
sahaja. Pihak swasta pada masa kini 
hanya membelanjakan sebanyak 20% 
daripada jumlah perbelanjaan di dalam 
sektor R&D. Ini amat kurang berbanding 
dengan negara-negara yang maju di 
mana lebih daripada 50% perbelanjaan 
R&D dilancarkan oleh pihak swasta. 
Apa yang saya hendak tekankan di sini 
ialah selama ini universiti telah 
memainkan peranan mereka tetapi 
khasnya di dalam bidang bio­
technology, bidang pertanian sahaja, 
kita hendak melihat universiti 
memainkan peranan yang lebih besar di 
dalam R&D dalam teknologi industri 
umpamanya. Kita haraplah sektor swasta 
akan menggunakan kemudahan-
kemudahan yang ada pada masa ini di 
dalam universiti-universiti kita untuk 
memupukkan sektor R&D ini. 

Untuk soalan yang kedua, mengenai 
bagaimana pihak swasta digalakkan, kita 
telah memberikan banyak galakan 
kepada pihak swasta untuk menjalankan 
R&D, antaranya ialah memberikan 
matching grant, di bawah ITAF yang 
saya sebutkan di dalam jawapan asal 
saya. Yang lain kita memberikan 
potongan dua kali daripada cukai untuk 
R&D yang diluluskan oleh Kementerian 
Kewangan dan Iain-lain. 

Timbalan Yang di-Pertua (Tuan 
Haji Juhar bin Haji Mahiruddin): 
Yang Berhormat Tuan Mohamed Kamal 
bin Hussain. 

(Soalan No. 12 Y.B. Tuan Mohamed 
Kamal bin Hussain tidak hadir). 

PESAKIT JIWA PSYCHIATRIC 

13. Tuan Wong Sing Nang minta 
Menteri Kesihatan menyatakan: 

(a) jumlah mangsa sakit jiwa 
"Psychiatric" di Hospital Lau 
King Howe, Sibu untuk tahun 
1990. 

(b) sama ada beliau sedar akan 
hakikat bahawa tiada pakar sakit 
jiwa "Psychiatric Specialist" 
bertempat di Hospital Lau 
King Howe, Sibu. Kalau sedar, 
adakah Kementerian ingin 
menyelesaikan masalah ini? 
Kalau ada, bila. 

(c) sama ada Kementerian sedar 
bahawa unit sakit jiwa 
"Psychiatric Unit" sekarang 
terlalu kecil untuk menampung 
jumlah pesakit "Psychiatric" 
yang semakin bertambah. Sama 
ada Kementerian ingin mem-
perbesarkan unit ini? Kalau ada, 
bilakah ia akan dilaksanakan? 
Kalau tidak, mengapa; dan 

(d) memandangkan sejumlah besar 
mangsa sakit jiwa bergerak bebas 
di bandar Sibu telah mengancam 

keharmonian masyarakat umum, 
ini termasuk melakukan ke-
ganasan dan kemusnahan 
terhadap harta-benda. Apakah 
ikhtiar-ikhtiar yang Kementerian 
ingin ambil untuk menyelesai­
kan masalah ini? Sama ada 
Kementerian ingin menyediakan 
"Penginapan Harian" untuk 
pesakit ini. 

Setiausaha Parlimen Kementerian 
Kesihatan (Dato' K. Kumaran): Tuan 
Yang di-Pertua, 

(a) Dalam tahun 1990 pesakit jiwa 
yang dimasuk ke dalam Unit 
Psikiatrik Hospital Lau King 
Howe berjumlah 264 orang dan 
dari jumlah itu 75 orang adalah 
pesakit baru. 

(b) Kementerian sedar bahawa tiada 
Pakar Perubatan Jiwa di-
tempatkan di Sibu. Di masa ini 
hanya seorang Pakar Perubatan 
Jiwa berkhidmat di negeri 
Sarawak dan pegawai ini 
mengendalikan perkhidmatan 
kes psikiatrik di Sarawak dan 
melawat semua Unit Psikiatrik 
di Sarawak sebulan sekali. 
Kementerian mengalami ke-
kurangan pakar dalam bidang 
psikiatrik dan setakat tahun 1991 
hanya 12 orang pakar berkhidmat 
di Kementerian. 

Seorang doktor dari Sarawak 
menjalani kursus Sarjana 
Perubatan Jiwa di Universiti 
Malaya dan akan tamat penga-
jiannya pada tahun 1993. Dengan 
ini ada kemungkinan seorang 
pakar akan ditempatkan di Sibu 
pada tahun 1993. Kerajaan 
berusaha menambah bilangan 
Pakar Perubatan Jiwa di 
Kementerian dengan pemberian 
beberapa biasiswa kepada 
doktor-doktor yang layak untuk 
melanjutkan pelajaran dalam 
Perubatan Jiwa ke peringkat 
Sarjana di universiti tempatan. 

Kerajaan juga cuba mengambil 
pakar-pakar daripada luar negeri 
untuk menampung kekurangan 
Pakar Perubatan Jiwa di 
Kementerian. 

(c) Satu unit "acute" akan 
ditubuhkan di Hospital Umum 
Sibu baru yang akan siap dibina 
pada tahun 1993 atau 1994 dan 
satu wad untuk psikiatrik acute 
akan diwujudkan. 

(d) Pakar Perubatan Jiwa dewasa 
ini mementingkan rawatan 
pemulihan di luar hospital 
setelah pesakit "acute" diberi 
rawatan perubatan yang rapi di 
wad. "Custodial care" atau 
"institutionalisation" tidak 
digalakkan lagi. Oleh yang 
demikian, ramai bekas pesakit 
jiwa bergerak bebas di khalayak 
ramai termasuk Bandar Sibu. 
Mereka yang sudah sembuh dan 
mendapat rawatan susulan yang 
sempurna tidak pernah meng-
ancam keharmonian masyarakat 
umum, melakukan keganasan 
atau kemusnahan harta-benda. 

Perawatan dan kemasukan 
pesakit jiwa di hospital tertakluk 
kepada undang-undang sedia ada 
di Sarawak iaitu, dengan izin, 
Mental Health Ordinance 1961. 
Di bawah undang-undang ini, 
Kementerian tidak dapat 
mengambil tindakan terhadap 
pesakit yang mengancam ke­
harmonian masyarakat umum. 
Mereka ini perlulah dibawa oleh 
pihak polis untuk diperiksa oleh 
pegawai perubatan. 

Kementerian Kesihatan menitik-
beratkan pendidikan kesihatan 
mental kepada masyarakat umum 
bagi membentuk satu "caring 
society" supaya keluarga 
pesakit dan masyarakat tidak 
mengenepikan bekas pesakit 
jiwa. 

Kementerian Kesihatan telah 
menyediakan Pusat Harian (Day 
Care Centre) di Kuching dan 
tidak lama lagi di Sibu. Pusat 
Harian ini menyediakan rawatan 
secara "day care" untuk pesakit-
pesakit jiwa dalam waktu pejabat 
sahaja di mana pesakit seperti ini 
dapat pulang selepas waktu 
pejabat ke rumah mereka selepas 
menerima rawatan. 

Tuan Taimin bin Lumaing: Tuan 
Yang di-Pertua, soalan tambahan. 
Daripada 204 pesakit di hospital 
tersebut, saya ingin tahu apakah jenis 
sakit jiwa yang selalu dihidap oleh 
pesakit-pesakit jiwa dan bolehkah Yang 
Berhormat beri satu atau dua punca 
ataupun jenis penyakit itu? 

Soalan kedua, apakah sebabnya bila 
bulan terang atau full moon selalunya 
seorang pesakit jiwa itu menjadi gila? 

Dato' K. Kumaran: Tuan Yang di-
Pertua, kita pada masa kini tidak 
menggunakan perkataan "gila" kerana 
kita ingin membawa pesakit-pesakit itu 
ke pangkuan masyarakat. Oleh sebab itu, 
patutlah kita elakkan perkataan gila. 
Walau bagaimanapun, saya cuba 
menjawabnya. 

Tuan Yang di-Pertua, Kementerian 
belum ada lagi kajian khusus dibuat 
mengenai punca-punca yang menye-
babkan terjadinya penyakit jiwa di 
Malaysia. Namun demikian, bagi setiap 
penyakit yang dirawat, pakar-pakar 
psychiatric telah mengesan punca 
penyakit mereka demi untuk 
menentukan bahawa rawatan yang 
diberi bersesuaian dengan penyakit 
yang dihadapi. 

Pada masa kini Kementerian belum 
mengadakan satu pakar penyelidik 
untuk membuat penyelidikan tentang 
punca-punca penyakit ini. Sekian, 
terima kasih. 

KURSUS KEPIMPINAN DAN 
KURSUS KESEDARAN 

KEWARGANEGARAAN 

14. Puan Lim Lay Hoon minta Menteri 
Belia dan Sukan menyatakan: 

(a) bilangan kursus-kursus 
kepimpinan, Kern Musim Cuti 
dan kursus kesedaran ke-
warganegaraan di peringkat 
Negeri yang telah dianjurkan; 

(b) nyatakan rancangan untuk 
melanjutkan kursus ini ke 
peringkat Daerah; dan 

(c) adakah Kementerian bercadang 
menggunakan kehadiran kursus-
kursus tersebut sebagai satu 
kriteria untuk memastikan 
permohonan para belia terhadap 
pinjaman modal perniagaan, 
seumpamanya dapat diper-
timbangkan dan diluluskan. 

Dato' Ismail bin Said: Tuan Yang 
di-Pertua, jawapan kepada (a), bilangan 
kursus-kursus kepimpinan dan kern bina 
cuti di peringkat negeri yang telah 
dianjurkan oleh Kementerian Belia dan 
Sukan adalah seperti berikut: 

1989 1990 1991 

Kursus Kepimpinan 13 15 42 
Peringkat Negeri 

Kem Musim Cuti 29 32 34 
Peringkat Negeri 

Kementerian ini tidak mengadakan 
kursus kesedaran kewarganegaraan 
tetapi usaha untuk menanamkan 
semangat cinta dan taat setia kepada 
tanahair di kalangan masyarakat belia di 
laksanakan melakui Kem Bina 
Pemimpin Belia. 

Jawapan kepada (b), untuk makluman 
Yang Berhormat, Kementerian ini juga 
telah melaksanakan kursus-kursus 
berkenaan di peringkat daerah tetapi 
adalah terhad bilangannya. Sehubungan 
dengan ini, Kementerian akan mem-
perbanyakkan lagi aktiviti-aktiviti di 

peringkat daerah, malahan di peringkat 
persatuan belia di masa-masa akan 
datang. 

Jawapan kepada (c), Kementerian ini 
belum bercadang untuk menggunakan 
syarat kehadiran kursus-kursus tersebut 
sebagai satu kriteria untuk mendapatkan 
pinjaman modal di bawah Tabung 
Kumpulan Wang Amanah Pembangunan 
Ekonomi Belia. Kementerian ber-
pendapat, kriteria yang sedia ada sudah 
memadai sebagai syarat untuk 
mendapatkan pinjaman di bawah Tabung 
berkenaan. 

Tuan Haji Ibrahim bin Ali: Tuan 
Yang di-Pertua, bolehkah Yang 
Berhormat memberitahu apakah benar 
penyertaan belia bukan Melayu amat 
kurang dalam kursus-kursus kepimpinan 
ataupun Kem Musim Cuti yang 
dimaksudkan ini, iaitu kebanyakannya 
ialah kalangan belia-belia Melayu dan 
benar atau tidak bahawa belia-belia 
bukan Melayu tidak berminat dengan 
kegiatan-kegiatan seumpama ini dan 
kalau benar, apakah langkah 
Kementerian untuk mengatasi masalah 
ini supaya apabila ada Kem Musim Cuti 
atau seumpamanya, supaya ianya 
disertai oleh belia berbagai bangsa 
sebagai satu langkah memupuk per-
paduan nasional di kalangan belia-belia. 

Dato' Ismail bin Said: Tuan Yang 
di-Pertua, kenyataan Ahli Yang 
Berhormat itu tidak berapa tepat. Yang 
sebenarnya segala kursus-kursus yang 
dianjurkan oleh Kementerian Belia dan 
Sukan sentiasa mengandungi komposisi 
berbagai kaum di negara kita ini. 

Timbalan Yang di-Pertua (Tuan 
Haji Juhar bin Haji Mahiruddin): 
Ahli-ahli Yang Berhormat, masa yang 
diperuntukkan untuk Soal-Jawab sudah 
cukup. 

(Masa untuk Pertanyaan bagi Jawab 
Mulut telah cukup dan Jawapan bagi 
Pertanyaan No. 2,12 dan 15 hingga 41 
adalah diberi di bawah ini.) 

JURUBAHASA MAHKAMAH 

2. Tuan Wong Wing On minta Menteri 
Kehakiman menyatakan sebab-sebab 
yang mengakibatkan kekurangan 
Jurubahasa di Mahkamah, dan langkah-
langkah yang diambil oleh Kerajaan 
untuk mengatasi masalah ini. 

Menteri di Jabatan Perdana 
Menteri dan Menteri Kehakiman 
(Tuan Syed Hamid bin Syed Jaafar 
Albar): Kekurangan Jurubahasa di 
Mahkamah tidaklah begitu serius 
sepertimana yang digambarkan. 
Masalah yang sebenar yang dihadapi 
ialah kekurangan Jurubahasa Cina 
mengikut dailek-dailek tertentu seperti 
Hokkian, Kantonis, Khek, Mandarin dan 
sebagainya. Di samping itu, kadangkala 
terdapat juga keperluan Jurubahasa-
jurubahasa asing seperti Bangladesh, 
Iran, Thai, Indonesia (Madura, Bawean) 
dan Iain-lain. 

Masalah kekurangan Jurubahasa Cina 
di Mahkamah adalah disebabkan oleh 
faktor-faktor berikut: 

(a) Perletakan jawatan disebabkan 
oleh mendapat tawaran kerja dan 
gaji yang lebih baik di sektor lain. 

(b) Kesukaran mendapat calon-calon 
yang benar berminat apabila 
jawatan ini diiklankan oleh 
Suruhanjaya Perkhidmatan 
Awam. 

(c) Skim Gaji dan Perkhidmatan 
Jurubahasa Mahkamah adalah 
kurang menarik secara 
perbandingan dengan skim gaji 
jawatan-jawatan lain yang 
setaraf. 

Pihak Kerajaan memang menyedari 
masalah-masalah ini dan sentiasa 
berusaha untuk mencari penyelesaian 
yang wajar dengan kerjasama pihak 
Jabatan Perkhidmatan Awam. 

PERANG TELUK—KESAN 
EKONOMI 

12. Tuan Mohamed Kamal bin 
Hussain minta Menteri Kewangan 
menyatakan apakah kesan-kesan positif 
dan negatif yang dihadapi oleh ekonomi 
negara selepas tamatnya Perang Teluk, 
terutamanya kesan dari harga minyak. 
Apakah langkah Kerajaan yang akan 
diambil menerusi Kementerian beliau 
bagi membendung kesan-kesan negatif 
terhadap negara ini. 

Timbalan Menteri Kewangan 
(Tuan Abdul Ghani bin Othman): 
Untuk makluman Ahli Yang Berhormat, 
mengikut kajian kami kesan Perang 
Teluk terhadap ekonomi Malaysia 
tidaklah seteruk sebagaimana yang kita 
dijangkakan. Sebaliknya, petunjuk-
petunjuk ekonomi utama menunjukkan 
peperangan Teluk, sama ada secara 
langsung atau tidak langsung, telah 
mendatangkan kesan positif ke atas 
ekonomi negara, khususnya dari segi 
pertambahan hasil Kerajaan dan 
pendapatan eksport disebabkan oleh 
peningkatan harga petroleum. 

Kesan-kesan negatif pula ialah 
peningkatan pafas harga pengguna 
disebabkan kenaikan harga petroleum. 
Paras harga pengguna telah meningkat 
kepada 3.1% bagi tahun 1990 dan 3.9% 
bagi lima bulan pertama tahun 1991. 

Di samping itu, Perang Teluk juga 
telah turut menjejaskan industri 
pelancongan negara. Dalam tempoh lima 
bulan pertama tahun 1991 jumlah 
ketibaan pelancong ke Semenanjung 
Malaysia telah merosot sebanyak 33% 
kepada 2,052,782 orang. Kemerosotan 
ini adalah akibat daripada ramai 
pelancong-pelancong yang telah 
membatalkan rancangan mereka untuk 
melawat Malaysia ketika berlakunya 
Perang Teluk. 

Sungguhpun demikian, Kerajaan 
telah mengambil langkah untuk 
mengurangkan kesan kenaikan harga 

minyak terhadap ekonomi negara 
dengan cara merendahkan cukai ke atas 
minyak dan keluaran-keluaran yang 
berkaitan. 

Selepas Perang Teluk harga minyak 
telah turun dan ini dijangka akan 
menjejaskan nilai eksport negara dan 
hasil Kerajaan. Harga minyak telah jatuh 
daripada ASS35.14 setong pada suku 
akhir tahun 1990 kepada AS$21.13 
setong bagi tempoh lima bulan pertama 
tahun 1991. Walau bagaimanapun, 
adalah dijangka kejatuhan harga minyak 
akan mempunyai kesan positif terhadap 
prospek pertumbuhan dan kadar inflasi 
di negara-negara OECD utama. Keadaan 
ini akan menolong meningkatkan kadar 
pertumbuhan negara-negara tersebut 
dengan lebih pesat lagi. 

Setelah meneliti kesan positif dan 
negatif Perang Teluk, adalah di-
rumuskan bahawa kesannya ke atas 
ekonomi negara tidaklah begitu teruk. 
Malah selepas Perang Teluk, langkah-
langkah telah giat diambil oleh Kerajaan 
untuk terus mengekalkan pertumbuhan 
ekonomi negara pada tahap yang tinggi 
di masa-masa hadapan serta mem-
bendung kenaikan harga pengguna. Kita 
menjangkakan ekonomi Malaysia akan 
terus berkembang pada kadar yang tinggi 
pada tahun ini. 

PULAU PINANG—PROJEK 
PERANGINAN 

15. Tuan Ahmad bin Nor minta 
Menteri Sains, Teknologi dan Alam 
Sekitar menyatakan: 

(a) apakah pendirian Kementerian 
berhubung dengan rancangan 
projek peranginan pembangunan 
Bukit Pinang di Pulau Pinang 
yang dicadangkan oleh Bukit 
Pinang Sdn. Bhd. sebuat anak 
Syarikat Berjaya Cooperation; 
dan 

(b) adakah Kementerian akan 
menghalang sebarang projek 

pembangunan Bukit Pinang 
jika projek berkenaan akan 
menjejaskan alam sekitar dan 
mengakibatkan hakisan tanah, 
banjir dan kehilangan punca 
bekalan air bagi penduduk-
penduduk Pulau Pinang, di 
samping mengekalkan warisan 
sejarah dan budaya yang amat 
dihargai oleh penduduk Pulau 
Pinang. 

Timbalan Menteri Sains, Teknologi 
dan Alam Sekitar (Tuan Peter Chin 
Fah Kui): 

(a) Jabatan Alam Sekitar, 
Kementerian Sains, Teknologi 
dan Alam Sekitar telah menolak 
laporan awal EIA cadangan 
pembangunan Bukit Pinang 
yang dikemukakan oleh Bukit 
Pinang Leisure Sdn. Bhd. pada 
1990. Laporan EIA yang baru 
berdasarkan konsep pem­
bangunan yang diubahsuai 
diterima pada 12 Jun 1991 dan 
sedang dipertimbangkan oleh 
Jabatan Alam Sekitar. 

(b) Sebagai negara membangun, 
Malaysia perlu melaksanakan 
projek-projek pembangunan 
untuk meningkatkan ekonomi 
rakyat. Bagaimanapun dalam 
perancangan dan pelaksanaan 
projek-projek ini, Kerajaan 
mengambil perhatian berat untuk 
mempastikan kesan-kesan 
negatif kepada rakyat dan alam 
sekitar dikawal dan dikurangkan 
ke tahap yang boleh diterima. 
Bagi projek yang dicadangkan di 
Bukit Bendera atau Penang Hill 
ini, satu kajian EIA yang 
terperinci diperlukan di mana-
mana kesan negatif dikehendaki 
dikenalpasti dan langkah-
langkah kawalan dan tebatan 
yang efektif dicadangkan. 
Laporan EIA yang baru diterima 
daripada penggerak projek akan 
dipamerkan kepada orang ramai 

untuk memberi peluang kepada 
mereka menelitinya dan 
mengemukakan apa-apa ulasan 
mahupun cadangan. 

Kementerian Sains, Teknologi 
dan Alam Sekitar akan 
menasihati pihak Kerajaan 
Negeri Pulau Pinang dengan 
sewajarnya bergantung kepada 
hasil kajian EIA dan ulasan-
ulasan daripada pakar-pakar 
yang berkaitan dan orang ramai. 

SEKOLAH BERASRAMA PENUH 
DI HULU SELANGOR 

16. Tuan G. Palanivel minta Menteri 
Pendidikan menyatakan apakah 
pengkhususan yang diberikan oleh 
Kerajaan bagi pembinaan Sekolah 
Menengah Sains di Hulu Selangor dan 
sehingga bilakah sekolah seperti itu 
dapat dibina. 

Dr Fong Chan Onn: Untuk 
makluman Ahli Yang Berhormat, buat 
masa ini terdapat 2 buah Sekolah 
Berasrama Penuh (SBP) di Selangor, 
iaitu Sekolah Menengah Sains Selangor 
di Cheras dan Sekolah Menengah 
Sultan Alam Shah, Kelang. Walau 
bagaimanapun, sebuah lagi SBP akan 
dibina di Hulu Selangor dalam 
Rancangan Malaysia Keenam. 
Pengkhususan yang diberikan bagi 
pembinaan sesebuah sekolah berasrama 
penuh bukannya berdasarkan daerah 
ataupun kawasan kerana pelajar-pelajar 
yang diterima memasuki sesebuah 
sekolah berasrama penuh itu bukan 
sahaja datang dari kawasan atau negeri 
di mana sekolah berasrama penuh 
berkenaan dibina, bahkan dari negeri-
negeri lain juga. Kesesuaian lokasi dari 
segi kemudahan infrastruktur, per-
hubungan dan keadaan tanah adalah 
antara perkara yang perlu diambilkira 
dalam perancangan pembinaan sesebuah 
sekolah berasrama penuh. 

LEASE CIRCUIT DALAM 
INDUSTRI TELEKOMUNIKASI 

17. Dr Haji Jamaluddin bin Haji 
Jarjis minta Menteri Tenaga, Telekom 
dan Pos menyatakan: 

(a) apakah dasar dan kriteria STM 
untuk membekal dan menye-
diakan keperluan "lease circuit" 
kepada pengguna-pengguna lain 
dalam industri telekomunikasi; 
dan 

(b) apakah usaha-usaha STM untuk 
memperbaiki mutu percakapan 
(speech quality) alat-alat 
telekomunikasi yang kurang baik 
seperti bising, pertindihan talian 
(cross line) dan kesesakan 
(congestion) terutama sekali 
dalam Perkhidmatan Telefon 
Bergerak (ATUR 450 dan ART 
900). 

Dato' Mohd. Tajol Rosli bin Mohd. 
Ghazali: 

(a) Untuk makluman Yang 
Berhormat, pada masa ini 
pelanggan-pelanggan lain dalam 
industri telekomunikasi adalah 
dianggap sama dengan 
pengguna-pengguna yang 
memerlukan perkhidmatan-
perkhidmatan litar suwa yang 
ditawarkan oleh Telekom 
Malaysia. Telekom Malaysia 
memberi keutamaan untuk 
membekalkan dan memperbaiki 
litar suwa oleh sebab kepentingan 
kegunaan litar suwa kepada 
pengguna-pengguna seperti bank 
dan Iain-lain pengguna. 

(b) Beberapa langkah seperti berikut 
telah diambil oleh Telekom 
Malaysia dan Syarikat Celcom 
bagi memperbaiki mutu per­
cakapan dan kesesakan dalam 
Sistem ATUR 450 dan ART 900: 

(i) menambahkan dan meng-
atur sel radio dengan 
tersusun dan "fine tuning" 

sedang dibuat sistem di 
kawasan Lembah Kelang 
bagi mengurangkan 
bising dan pertindihan 
talian; 

(ii) bagi mengurangkan 
kesesakan, Telekom 
Malaysia dan Syarikat 
Celcom telah menambah 
muatan sistem untuk 
menampung pelanggan 
yang semakin meningkat. 
Masalah kesesakan 
menimbul oleh sebab 
pertambahan pelanggan 
yang pesat yang melebihi 
keupayaan rangkaian 
yang mana meng-
akibatkan kesesakan 
(congestion). 

PAKAR PERUBATAN ASING 
DI HOSPITAL KERAJAAN 

18. Tuan Haji Abdul Hamid bin 
Abdul Rahman minta Menteri 
Kesihatan menyatakan: 

(a) sehingga kini berapa ramaikah 
pakar-pakar perubatan asing 
yang berkhidmat di hospital-
hospital Kerajaan dan apakah 
tindakan jangka panjang yang 
telah dan akan diambil oleh 
Kementerian bagi mengatasi 
masalah kekurangan pakar-pakar 
perubatan tempatan; dan 

(b) apakah hasil kajian terperinci 
berkenaan cadangan untuk 
memperluaskan Sistem Blok 
Masa di semua Hospital Besar 
dan Daerah di negara ini. 

Tuan Mohamed Farid bin Ariffin: 

(a) Sehingga kini terdapat 59 Pakar 
Kontrak yang sedang berkhidmat 
di hospital-hospital Kerajaan. 
Berikut adalah di antara langkah-

langkah jangka panjang yang 
telah dan akan diambil oleh 
Kementerian bagi mengatasi 
masalah kekurangan pakar-pakar 
tempatan: 

(i) meningkatkan bilangan 
doktor-doktor melalui: 

- menambahkan tempat-
tempat untuk pelajar-
pelajar perubatan di 
univerisiti-universiti 
tempatan. 

- menghantar lebih 
ramai penuntut 
Malaysia mengikuti 
kursus perubatan di 
universiti-universiti 
luar negeri. 

(ii) menggalakkan doktor-
doktor mengikuti kursus 
ijazah lanjutan dengan: 

- m e n a m b a h k a n 
bilangan biasiswa bagi 
mengikuti kursus 
kepakaran. 

- meluluskan cuti ber-
gaji penuh atau cuti 
tanpa gaji bagi mereka 
yang ingin mengikuti 
kursus kepakaran 
dengan sendiri. 

- mengadakan program 
pendidikan lepas 
ijazah yang lebih baik 
dan teratur sebagai 
persediaan untuk 
membantu pegawai-
pegawai perubatan 
menduduki peperik-
saan kepakaran. 

(iii) menarik minat doktor 
untuk terus berkhidmat 
dengan Kerajaan melalui 
insentif-insentif seperti: 

- menambah elaun ke­
pakaran seperti yang 
telah diluluskan oleh 
Kerajaan. 

- menambah peluang 
kenaikan pangkat 
dengan mewujudkan 
lebih banyak jawatan-
jawatan Tingkatan 
Tertinggi. Semenjak 
1989, tambahan 98 
jawatan telah di-
luluskan. 

- memperbaiki suasana 
kerja yang lebih baik. 

(b) Pada masa kini Kementerian 
Kesihatan masih mengkaji 
cadangan memperluaskan sistem 
Blok Masa dengan lebih 
terperinci sebelum ianya dapat 
dilaksanakan di semua hospital 
besar dan daerah. 

RESOLUSI 678 MAJLIS 
KESELAMATAN PBB 

19. Tuan Haji Nik Abdullah bin Haji 
Arshad minta Menteri Luar Negeri 
menyatakan: 

(a) Kerajaan Malaysia mula-mula 
tidak bercadang untuk menyo-
kong Resolusi 678 Majlis 
Keselamatan PBB kerana 
resolusi itu adalah surat izin 
perang bagi Amerika terhadap 
Iraq. Apakah yang menyebabkan 
Kerajaan mengubah pendirian-
nya di saat terakhir. Benarkah 
kerana adanya satu panggilan 
telefon yang dibuat oleh Presiden 
Bush terhadap Perdana Menteri 
telah mengubah pendirian itu; 

(b) sokongan Malaysia terhadap 
Resolusi 678 adalah bersyarat. 
Sejauh mana syarat itu telah 
dipenuhi oleh pihak yang 
mengakui melaksanakan resolusi 
PBB itu. Apakah langkah yang 
diambil jika syarat itu telah 
dicabul; dan 

(c) semua pihak yang menyokong 
Amerika untuk membebaskan 
Kuwait mendapat habuan 

masing-maing. Ada habuan dari 
Amerika, ada dari Kuwait dan 
ada dari Saudi. Apakah yang 
Malaysia dapat dari sokongan-
nya. 

Dato' Dr Abdullah Fadzil bin Che 
Wan: 

(a) Adalah tidak benar anggapan 
bahawa Kerajaan Malaysia 
menyokong Resolusi 678 setelah 
Yang Amat Berhormat Perdana 
Menteri menerima panggilan 
telefon dari Presiden Bush. 
Kerajaan sememangnya meng-
ambil masa yang lama sebelum 
membuat keputusan tersebut 
kerana ingin mendengar 
pendapat dari semua pihak dan 
meneliti segala implikasinya. 
Kita berunding dengan negara-
negara anggota Persidangan 
Islam (OIC) dan negara-negara 
anggota Pergerakan Berkecuali. 
Kita juga berunding dengan 
negara-negara rakan dari Timur 
Tengah. Yang paling penting kita 
juga mendengar rayuan daripada 
rakyat Kuwait yang telah 
menjadi mangsa pencerobohan 
tersebut. Dalam pertimbangan 
kita, keadilan dan kebenaran 
mestilah dipertahankan. 

(b) Semasa memberi sokongan 
terhadap Resolusi 678, Kerajaan 
Malaysia telah menyatakan 
sokongan Malaysia bukanlah 
tanpa "reservation". Walau 
bagaimanapun, adalah ber-
gantung kepada Pertubuhan 
Bangsa-bangsa Bersatu untuk 
mempastikan sebarang tindakan 
yang diambil itu mengikut apa 
yang telah ditetapkan. Seperti-
mana yang Ahli Yang Berhormat 
sedia maklum, setelah Tentera 
Bersekutu mengebom Iraq 
secara leluasa dan banyak 
memusnahkan harta benda dan 
menyebabkan kematian orang 
awam, Kerajaan Malaysia 

melalui Wakil Tetap kita di New 
York telah mengingatkan 
kembali kepada Pertubuhan 
Bangsa-bangsa Bersatu akan 
tujuan asal Resolusi 678, iaitu 
ianya bukan bertujuan untuk 
memusnahkan Iraq tetapi untuk 
mengeluarkan Iraq dari Kuwait 
serta menghentikan pengeboman 
yang sewenang-wenang itu. 
Dalam masa yang sama, 
Kerajaan juga telah menge­
luarkan kenyataan mengenai 
kebimbangan kita terhadap 
perbuatan tersebut dan menyeru 
supaya ianya dihentikan segera. 

(c) Tindakan Kerajaan Malaysia 
menyokong pembebasan Kuwait 
bukanlah bertujuan untuk 
mendapat sebarang habuan dari 
mana-mana pihak. Sokongan kita 
adalah berdasarkan kepada 
prinsip kita dipegang sehingga 
hari ini yang menentang 
pencerobohan dan penaklukan 
oleh negara yang besar dan kuat 
ke atas negara kecil dan 
menyelesaikan semua krisis 
secara damai. 

IJAZAH UNIVERSITI TAIWAN— 
PENGIKTIRAFAN 

20. Tuan Lim Guan Eng minta Menteri 
Pendidikan menyatakan sama ada: 

(a) pihak Kerajaan telah menimbang 
semula keputusan mengiktiraf 
ijazah-ijazah dari universiti 
Taiwan seperti yang diumumkan 
oleh Timbalannya, Yang 
Berhormat dari Selandar di 
suratkhabar Cina, dan kalau ia 
bilakah satu keputusan 
muktamad akan dibuat; 

(b) apakah syarat-syarat sebelum 
seorang doktor atau doktor gigi 
dari Taiwan dibenarkan bertugas 
di Malaysia; dan 

(c) memandangkan kekurangan 
doktor, doktor gigi dan pakar-
pakar perubatan di Malaysia 
adakah Kerajaan bercadang 
mengiktiraf ijazah mereka. 

Dr Fong Chan Onn: 

(a) Untuk makluman Ahli Yang 
Berhormat, Kerajaan sedia 
mengkaji permohonan bagi 
pengiktirafan ijazah dari 
universiti-universiti luar negeri 
termasuk dari Taiwan. Peng­
iktirafan sesuatu ijazah adalah 
bergantung kepada syarat-syarat 
tertentu seperti kandungan dan 
mutu kursus dan juga bagi 
maksud perlantikan ke jawatan 
yang bersesuaian setelah dinilai 
mengikut keperluan dan per-
khidmatan awam. 

(b) Berhubung dengan syarat-syarat 
seseorang doktor dari Taiwan 
dibenar bertugas di Malaysia, 
adalah dimaklumkan bahawa di 
antara syarat-syaratnya ialah: 

(i) Lulus Peperiksaan Bahasa 
Malaysia (Kertas Julai). 

(ii) Lulus Peperiksaan 
Medical Certification 
Qualification (MCQ). 

(iii) Diperakui oleh doktor 
pakar berhubung per­
lantikan sebagai doktor 
bertauliah yang diperakui 
oleh "Malaysian Medical 
Council" (MMC). 

(iv) Mengikuti "House-
manship" selama setahun 
dan "non-resident" 
selama dua tahun sebagai 
"Medical Officer". 

(c) Syarat bagi pengiktirafan 
seseorang doktor atau doktor gigi 
masih perlu dipatuhi sungguhpun 
kita kekurangan doktor ataupun 
doktor gigi supaya mutu 
perkhidmatan perubatan dan 
pergigian sentiasa terpelihara. 

JALAN 
GUA MUSANG—BENTONG 

21. Tuan Haji Ibrahim bin Mahmood 
minta Menteri Kerja Raya menyatakan 
memandangkan potensi pembangunan di 
Kelantan kian pesat dan ia sudah punya 
perhubungan jalan darat yang baik ke 
Terengganu dan ke Perak, melalui 
Lebuhraya Timur-Barat: 

(a) adakah dalam waktu yang segera 
hubungan ke Kuala Lumpur 
melalui Gua Musang dan 
Bentong akan dilaksanakan. Jika 
ada, bilakah hendak dimulakan. 
Dan jika tidak, adakah Kerajaan 
bersedia menimbang supaya 
projek ini diberi keutamaan; dan 

(b) apakah yang menghalang jalan 
yang menghubungkan Bentong 
dan Gua Musang yang kian 
menjadi jalan utama antara 
Kuala Lumpur dan Kota Bahru 
tidak diprojekkan. 

Datuk Peter Tinggom anak 
Kamarau: Soalan Ahli Yang Berhormat 
adakah Kerajaan akan melaksanakan 
projek mempertingkatkan jalan yang 
sedia ada dari Gua Musang ke Bentong 
memandangkan potensi pembangunan di 
Kelantan, sememangnya Kerajaan 
Persekutuan telah merancang untuk 
memperelokkan jalan berkenaan dalam 
Rancangan Malaysia Keenam. 

BERSARA UMUR 40 TAHUN 

22. Tuan Haji Ibrahim bin Ali minta 
Perdana Menteri menyatakan jumlah 
sebenar kakitangan Kerajaan yang telah 
memohon untuk bersara pada umur 40 
tahun sejak Jabatan Perkhidmatan 
Awam melaksanakan peraturan baru ini 
sehingga 31 Mei 1990. Sehubungan ini 
nyatakan juga pecahan pemohon-
pemohon yang memohon bersara 
mengikut kategori jawatan yang 
dipegang. Mengikut dasar dan tujuan 
bersara awal di peringkat umur 40 tahun 
adalah untuk mengurangkan bilangan 
kakitangan dan usaha menjimatkan 

perbelanjaan Kerajaan dan sehubungan 
ini meminta Yang Amat Berhormat 
Perdana Menteri menjelaskan di tahap 
berapakah jumlah bilangan kakitangan 
yang harap dapat dikurangkan untuk 
memenuhi tujuan tersebut; dan dengan 
kekurangan bilangan tersebut, apakah 
pihak Kerajaan sudah yakin dengan 
jumlah kakitangan Kerajaan yang kecil 
dan dikurangkan dapat menjamin 
keberkesanan jentera Kerajaan dalam 
melaksanakan pengurusan seluruh 
jentera Kerajaan supaya lebih cekap dan 
benar-benar produktif. 

Setiausaha Parlimen di Jabatan 
Perdana Menteri (Tuan Othman bin 
Abdul): Setakat 31 Mei 1991, seramai 
29 kakitangan Kerajaan, Badan-badan 
Berkanun dan Kuasa Tempatan telah 
memohon bersara pada umur 40 tahun 
di bawah Surat Pekeliling Perkhidmatan 
Bil. 1/1991, di mana 9 adalah dari 
Kumpulan "A", 5 dari Kumpulan "B", 
12 dari Kumpulan "C" dan 3 dari 
Kumpulan "D" 

Adalah benar bahawa salah satu 
tujuan persaraan pada umur 40 tahun ini 
ialah untuk mengecilkan saiz per­
khidmatan awam. Dalam hal ini, 
Kerajaan sedang mengkaji saiz 
perkhidmatan awam yang diperlukan. 
Sehingga kajian ini siap, Kerajaan belum 
dapat menentukan saiz yang sesuai 
untuk menjamin keberkesanan jentera 
Kerajaan agar lebih cekap dan benar-
benar produktif. 

SYARIKAT TELEKOM 
MALAYSIA—PENGECUALIAN 

CUKAI 

23. Tuan Lim Kit Siang minta Menteri 
Kewangan menyatakan sama ada 
kedudukan pengecualian cukai Syarikat 
Telekom Malaysia (STM) yang akan 
tamat pada akhir tahun 1991 akan 
dilanjutkan ke 1992 dan sebab-sebab 
perlanjutan pengecualian cukai seperti 
ini jika benar, dan menyatakan jumlah 
cukai STM dikecualikan semenjak 
penubuhannya. 

Tuan Abdul Ghani bin Othman: 
Untuk makluman Ahli-ahli Yang 
Berhormat, Kementerian Kewangan 
tidak berhasrat untuk melanjutkan 
pemberian pengecualian cukai kepada 
Syarikat Telekom Malaysia selepas 
tamat tempoh tersebut pada akhir tahun 
1991. 

Ingin saya memaklumkan di Dewan 
yang mulia ini bahawa sehingga kini 
tidak ada kehilangan hasil yang berlaku 
akibat dari pengecualian cukai 
pendapatan. Ini adalah kerana Syarikat 
Telekom Malaysia tidak mempunyai 
pendapatan yang boleh dikenakan cukai 
memandangkan elaun modal yang layak 
adalah lebih tinggi dari keuntungannya. 
Mengenai cukai tidak langsung, jumlah 
hasil terkorban dari pengecualian cukai 
kastam, eksais dan cukai jualan adalah 
dianggarkan sebanyak $1.3 ribu juta. 

DASAR PENSWASTAAN 

24. Tuan Haji Ishak bin Arshad minta 
Perdana Menteri menyatakan: 

(a) sejak dasar penswastaan di-
laksanakan sejauh manakah 
Kerajaan telah dapat menjimat-
kan perbelanjaan; 

(b) mengurangkan kakitangan 
Kerajaan; dan 

(c) mendapatkan keuntungan 
daripada jualan aset. 

Timbalan Menteri di Jabatan 
Perdana Menteri (Raja Dato' Ariffin 
bin Raja Sulaiman): 

(a) Untuk makluman Ahli Yang 
Berhormat, sehingga kini 
Kerajaan telah berjaya men-
swastakan sebanyak 40 projek 
yang terdiri daripada agensi-
agensi Kerajaan, syarikat-
syarikat Kerajaan dan juga 

projek baru. Dari segi penjimatan 
perbelanjaan, sukalah saya 
memaklumkan bahawa menerusi 
penswastaan entiti Kerajaan 
yang sedia ada, Kerajaan 
sehingga kini telah berjaya 
menjimatkan perbelanjaan 
mengurus sebanyak $3,006.18 
juta dan perbelanjaan pem-
bangunan sebanyak $3,404.47 
juta berdasarkan angka-angka 
perbelanjaan tahunan entiti 
tersebut sebelum ia diswastakan. 
Di samping itu, Kerajaan juga 
telah berjaya menjimat per­
belanjaan pembangunan bagi 
menyediakan projek-projek baru 
bernilai kira-kira $8,160 
juta. Projek-projek baru ini 
sepatutnya dilaksanakan oleh 
Kerajaan melalui peruntukan 
belanjawan biasa tetapi telah 
dapat dipindahkan kepada pihak 
swasta melalui dasar 
penswastaan. Ini memberi 
peluang kepada Kerajaan untuk 
menyalurkan peruntukan 
belanjawan tersebut kepada 
sektor-sektor lain yang lebih 
memerlukan perhatian Kerajaan 
seperti projek-projek kesihatan 
luar bandar, jalan luar bandar 
dan Iain-lain projek yang tidak 
berdaya maju untuk diswastakan. 

(b) Sejumlah kira-kira 54,000 orang 
kakitangan Kerajaan telah dapat 
dikurangkan. 

(c) Kerajaan telah memperolehi 
hasil berjumlah sebanyak kira-
kira $1,180 juta dari penjualan 
aset dan ekuiti entiti Kerajaan 
yang diswastakan. Jumlah hasil 
ini cuma meliputi jualan harta-
harta Kerajaan Persekutuan dan 
tidak termasuk hasil-hasil 
berulang seperti sewa, bayaran 
lesen, cukai yang dikenakan 
kepada entiti yang diswastakan 
dan sebagainya. 

HASIL JUALAN ASET AWAM 

25. Dr Kua Kia Soong minta Perdana 
Menteri menyatakan: 

(a) berapakah hasil yang diperolehi 
daripada penjualan aset-aset 
awam seperti Telecoms, MAS, 
MISC, FIMA, PAREMBA; 

(b) berapa banyak yuran perun-
dingan yang telah dibayar kepada 
perundingan-perundingan yang 
mengendalikan kerja-kerja 
penswastaan yang berkenaan; 
dan 

(c) agensi-agensi manakah yang 
berkemungkinan akan diswasta-
kan pada tahun depan. 

Raja Dato' Ariffin bin Raja 
Sulaiman: 

(a) Hasil kepada Kerajaan dari 
penjualan aset-aset awam adalah 
seperti berikut: 

1991 9552 

Syarikat 

(i) Telekom Malaysia 

(ii) Sistem Penerbangan 
Malaysia (MAS) 

(iii) Syarikat Perkapalan 
Antarabangsa 
Malaysia (MISC) 

(iv) Kumpulan FIMA 
Berhad 

(v) PAREMBA Berhad 

Hasil ($ juta) 

525.00 

1,201.72 

1,329.14 

189.00 

170.65 

(b) Kos Juruperunding dalam 
penswastaan berkenaan adalah 
seperti berikut: 

(i) Telekom Malaysia - $200,000 

(ii) Syarikat Penerbangan - $442,500 
Malaysia (MAS) 

(iii) Syarikat Perkapalan - $175,000 
Antarabangsa 
Malaysia (MISC) 

(iv) Kumpulan FIMA 
Berhad 

Tiada 
perkhid-
matan 
Juru­
perunding 

(v) PAREMBA 
Berhad 

- Tiada 
perk h id-
matan 
Juru­
perunding 

(c) Syarikat-syarikat yang ber­
kemungkinan diswastakan pada 
tahun 1992 adalah seperti 
berikut: 

(i) Perusahan Otomobil 
Nasional (Proton) Sdn. 
Bhd. 

(ii) Perak-Hanjoong Simen 
Sdn. Bhd. 

(iii) Sabah Gas Industries Sdn. 
Bhd. 

(iv) Pernas Properties Sdn. 
Bhd. 

(v) Pasaranika Dara Sdn. Bhd. 

(vi) Pusat Pemerosesan & 
Pengeluaran Kopi 
Banting-FIMA 

(vii) PERNAS OUE Sdn. Bhd. 

(viii) Kedah Cement Sdn. Bhd. 

(ix) Pemeriksaan Kereta 
Perdagangan, Jabatan 
Pengangkutan Jalan 

(x) Pusat Pengumpulan Susu, 
Jabatan Perkhidmatan 
Haiwan 

(xi) Timah Dermawan Sdn. 
Bhd. 

(xii) Ketengah Jaya Sdn. Bhd. 

(xiii) Kilang Sawit Panji Alam 
Sdn. Bhd. 

(xiv) Ketengah Perwira Sdn. 
Bhd. 

Di samping itu beberapa agensi/ 
Jabatan Kerajaan akan diper-
badankan pada tahun 1992 
seperti berikut: 

(i) Keretapi Tanah Melayu. 

(ii) Lapangan Terbang. 

(iii) Limbungan Tentera Laut 
DiRaja Malaysia Lumut 

(iv) Perkhidmatan Pos 

Maklumat-maklumat mengenai 
syarikat/agensi Kerajaan yang 
berkemungkinan diswastakan 
atau yang perlu dibuat per-
sediaan ke atas penswastaannya 
boleh didapati di dalam dokumen 
Pelan Induk Penswastaan yang 
dikeluarkan oleh Kerajaan baru-
baru ini. 

JURUTRENGKAS—PELUANG 
KENAIKAN PANGKAT 

26. Puan Rohani binti Abd. Karim 
minta Perdana Menteri menerangkan 
apakah langkah yang akan diambil untuk 
mengatasi masalah peluang kenaikan 
pangkat yang terhad kerana kurangnya 
jawatan kenaikan pangkat bagi 
Jurutrengkas; keadaan sekarang ialah 
terdapat terlalu ramai Jurutrengkas 
dalam Skil C12 (Tingkatan Biasa) dan 
hanya sedikit jawatan bagi Skil C3 
(Tingkatan Kanan) dan bagi Skil CI 
(Tingkatan Tinggi). Kekurangan 
jawatan kenaikan pangkat ini melibat-
kan ramai Jurutrengkas merasa hampa 
dan berhijrah ke sektor swasta untuk 
mendapat gaji yang lebih lumayan. 

Tuan Othman bin Abdul: Kerajaan 
sentiasa mengambil langkah-langkah 
tertentu untuk memperbaiki peluang 
kenaikan pangkat bagi perkhidmatan 
Jurutrengkas. Ini dapat dilihat dengan 
penambahan jawatan-jawatan Juru­
trengkas Tingkatan Tinggi dan 
Jurutrengkas Tingkatan Kanan dalam 
tempoh 5 tahun yang lalu. Bilangan 
pertambahan jawatan Jurutrengkas 
Tingkatan Tinggi adalah sebanyak 
5.9% manakala jawatan Jurutrengkas 
Tingkatan Kanan pula telah bertambah 
sebanyak 5.3%. Kerajaan sedang 
menjalankan semakan gaji bagi semua 
kategori perkhidmatan secara 
menyeluruh di mana eksesais ini akan 

juga mengambil kira peluang-peluang 
kenaikan pangkat bagi semua per­
khidmatan Kerajaan. 

Mengenai dakwaan yang menyatakan 
bahawa ramai kalangan Jurutrengkas 
telah berhijrah ke sektor swasta di atas 
sebab-sebab peluang kenaikan pangkat 
yang lebih baik, sebenarnya adalah 
kurang tepat kerana berdasarkan data-
data yang ada di Jabatan ini 
menunjukkan bahawa semenjak tahun 
1979 hingga sekarang hanya seramai 
1.8% sahaja telah memasuki sektor 
swasta. 

SURAT-SURAT DIBUANG 
DI LAPANGAN TERBANG 
ANTARABANGSA KOTA 

KINABALU 

27. Tuan Maidom P. Pansai minta 
Menteri Tenaga, Telekom dan Pos 
menyatakan: 

(a) apakah kesudahan surat-surat 
(mails) yang didapati dibuang 
dalam satu kawasan dekat 
Lapangan Terbang Antarabangsa 
Kota Kinabalu pada baru-baru 
ini; dan 

(b) apakah perancangannya untuk 
mempastikan kejadian seperti itu 
tidak akan berulang lagi ke atas 
surat-surat yang dikirimkan 
menerusi pengangkutan dengan 
kapal terbang. 

Dato' Mohd. Tajol Rosli bin Mohd. 
Ghazali: Soalan ini telahpun dijawab 
semasa menjawab pertanyaan dari Ahli 
Yang Berhormat dari Jambongan pada 
12-7-1991 dan saya tidak bercadang 
menambah apa-apa lagi. 

KESALAHAN PEMERASAN 

28. Tuan Sim Kwang Yang minta 
Menteri Dalam Negeri menyatakan 
keputusan penyiasatan pihak polis 
mengenai Laporan Polis 3486/91 yang 

telah dilakukan pada 4hb Mei 1991 di 
Kuching CPS oleh seorang wartawan 
dalam suatu kes "extortion". 

Timbalan Menteri Dalam Negeri 
(Dato' Megat Junid bin Megat Ayob): 
Hasil dari siasatan Polis terhadap repot 
Polis nombor 3486/91, seorang yang 
disyaki telah ditangkap oleh Polis pada 
6-5-91. Pada 17-6-91 orang yang disyaki 
itu telah dituduh di mahkamah di bawah 
Seksyen 384 Kanun Keseksaan iaitu 
berkaitan dengan kesalahan pemerasan 
dan kes ini akan dibicarakan pada 
3-3-1992. Sementara menunggu tarikh 
perbicaraan mahkamah telah mem-
bebaskan orang yang disyaki itu dengan 
diikat jamin sebanyak $3,000 dengan 
dua orang penjamin. 

STATUS PENDUDUK 
DI BAHAGIAN KAPIT 

29. Tuan Billy Abit Joo minta Menteri 
Dalam Negeri menyatakan status 
penduduk di Long Singut, Balleh, 
Bahagian Kapit. 

Dato' Megat Junid bin Megat Ayob: 
Soalan Yang Berhormat amatlah umum 
sekali sehingga saya tidak dapat 
meneka apa yang dimaksudkan. Dengan 
itu tidak dapatlah saya menjawab secara 
tepat. 

TAHANAN PEKERJA SYARIKAT 
GOLDEN STAR VIDEO 

30. Tuan Chian Heng Kai minta 
Menteri Dalam Negeri menyatakan: 

(a) sama ada sebuat syarikat berhak 
memberi kuasa kepada pekerja-
pekerja menembak orang lain 
apabila mereka mengikut 
pegawai-pegawai pihak Kerajaan 
menjalankan tugas seperti apa 
yang berlaku dalam sebuah pusat 
video pada 22hb Mei, 1991 di 
Pekan Bukit Mertajam; 

(b) apakah tindakan sedang dan akan 
diambil oleh pihak polis terhadap 
orang-orang yang disyaki 
menembak mati adik taukeh 
Pusat Video Juta dalam peristiwa 
tersebut; dan 

(c) adakah pekerja-pekerja itu mem-
punyai lesen senjatapi. 

Dato' Megat Junid bin Megat Ayob: 

(a) Syarikat tiada hak memberi kuasa 
kepada pekerja-pekerjanya 
menembak orang lain apabila 
mereka mengikut pegawai-
pegawai pihak Kerajaan men­
jalankan tugas kecuali mereka 
dalam keadaan terdesak atau 
nyawanya terancam. 

(b) Berhubung kejadian tersebut 
pihak polis telah menahan tiga 
orang kakitangan Syarikat 
Golden Star Video. Hasil siasatan 
polis, seorang dari yang ditahan 
telah dituduh di mahkamah di 
bawah seksyen 304 Kanun 
Keseksaan pada 29hb Mei, 1991, 
seorang dibebas dengan jamin 
sementara menunggu siasatan 
lanjut, sementara seorang lagi 
dibebaskan. 

(c) Ketiga-tiga orang yang ditahan 
mempunyai lesen senjata (Carry 
and Use) yang sah. 

KABEL KE KAWASAN DAMAR 
LAUT, LUMUT 

31. Datin Ling Chooi Sieng minta 
Menteri Tenaga, Telekom dan Pos 
menyatakan bilakah Syarikat Telekom 
Malaysia dapat membekalkan kabel ke 
Damar Laut di Batu 3 di kawasan Lumut. 

Dato' Mohd. Tajol Rosli bin Mohd. 
Ghazali: Untuk maklum Ahli Yang 
Berhormat, buat masa kini pihak 
Telekom Malaysia tidak ada apa-apa 
rancangan untuk membekalkan kabel ke 

kawasan Damar Laut, Batu 3 kawasan 
Lumut dalam jangka masa pendek. Hal 
ini adalah kerana permintaan bagi 
perkhidmatan telefon pada masa kini 
adalah sangat rendah. 

Walau bagaimanapun, sukacita saya 
menyatakan bahawa pihak Telekom 
Malaysia telah menjalankan kajian di 
kawasan berkenaan dan berdasarkan 
kajian tersebut pihak Telekom Malaysia 
telah membuat unjuran bahawa 
permintaan di kawasan berkenaan dalam 
masa 3-4 tahun lagi akan meningkat 
kepada kira-kira 300 pelanggan. Hal 
ini sudahpun dimasukkan dalam 
perancangan masa depan Telekom 
Malaysia. Walau bagaimanapun, pada 
masa kini pihak Telekom Malaysia tidak 
dapat memberi tarikh tepat bila 
kemudahan kabel akan disambungkan 
ke kawasan Damar Laut, Batu 3, Lumut. 

SUNGAI TENGI DI TANJONG 
KARANG—MENDALAMKAN 

32. Tuan Saidin bin Adam minta 
Menteri Pertanian menyatakan adakah 
Kementerian Pertanian akan berusaha 
untuk membersih dan mendalamkan 
Sungai Tengi di Tanjong Karang bagi 
mengelakkan banjir berlaku apabila 
musim hujan. Bilakah akan di-
laksanakan. 

Setiausaha Parlimen Kementerian 
Pertanian (Tuan Mohd. Shariff bin 
Haji Omar): Kementerian Pertanian 
menerusi Jabatan Pengairan dan Saliran 
memang mempunyai rancangan untuk 
mengorek dan meluruskan bahagian 
Sungai Tengi yang bengkang-bengkok, 
membina benteng baru di tebing kiri 
Sungai Tengi dan melebarkan Iain-lain 
kemudahan yang perlu sebagai langkah 
mengelak dan mengurangkan banjir di 
kawasan berkenan. 

Kerja rekabentuk sedang dijalankan 
dan kerja-kerja pembinaannya telah 
dirancang untuk dimulakan pada tahun 
1992. 

AKTA KETERANGAN 
1956—MEMINDA 

33. Tuan R. Karpal Singh minta 
Perdana Menteri menyarakan sama ada 
Kerajaan bercadang untuk meminda 
Akta Keterangan, 1956 untuk mem-
benarkan sabitan ke atas orang-orang 
tuduhan semata-mata dengan testimoni 
yang diberi oleh kanak-kanak yang 
menjadi mangsa perbuatan-perbuatan 
jenayah. 

Tuan Syed Hamid bin Syed Jaafar 
Aibar: Kerajaan sedang mengkaji 
keperluan untuk meminda Akta 
Keterangan 1956 bagi membolehkan 
seseorang disabitkan atas sesuatu 
kesalahan semata-mata dengan testi­
moni daripada seorang kanak-kanak 
yang menjadi mangsa jenayah 
berkenaan. Setakat ini Kerajaan belum 
lagi membuat keputusan dalam perkara 
ini. 

GAGASAN EAEG—SOKONGAN 
NEGARA LUAR 

34. Tuan Ahmad bin Omar minta 
Menteri Luar Negeri menyatakan sejauh 
manakah kemajuan yang telah dicapai 
dalam usaha mewujudkan EAEG. 
Sebutkan tentang sokongan dan 
penentangan oleh negara-negara lain 
terhadap rancangan ini. 

Dato' Dr Abdullah Fadzil bin Che 
Wan: Seperti yang Dewan yang mulia 
ini sedia maklum, EAEG adalah satu 
inisiatif untuk memperluaskan kerja-
sama serantau dan mempertingkatkan 
kedudukan serta potensi pertumbuhan 
ekonomi di rantau ini. 

Antara langkah awal yang telah kita 
ambil di dalam memperkenalkan EAEG 
ini ialah Yang Amat Berhormat Perdana 
Menteri sendiri mengutus surat kepada 
Ketua-ketua Negara/Kerajaan ASEAN 
memberitahu mereka mengenai inisiatif 
Malaysia ini. Beliau kemudiannya 
berpeluang juga untuk membincangkan 

inisiatif tersebut dengan Presiden 
Soeharto semasa lawatan beliau ke 
Jakarta; dengan Perdana Menteri 
Singapura dan baru-baru ini, dengan 
Perdana Menteri Thai, semasa lawatan-
lawatan rasmi pemimpin-pemimpin 
tersebut ke Malaysia. 

Di samping itu, Yang Berhormat 
Menteri Perdagangan Antarabangsa dan 
Industri dan saya sendiri telah juga 
berpeluang membincangkan perkara 
tersebut dengan rakan-rakan sejawatan 
dari negara-negara ASEAN. 

Saya juga telah berpeluang untuk 
memberi penerangan kepada EC semasa 
berlangsungnya Mesyuarat Peringkat 
Menteri ASEAN-EC ke 9 yang 
berlangsung di Luxembourg kepada 
penghujung bulan Mei yang lalu. 

Sukacita saya memaklumkan bahawa 
ekoran dari usaha-usaha kita seperti di 
atas, negara-negara ASEAN telahpun 
pada keseluruhannya bersetuju dengan 
konsep mewujudkan kumpulan seperti 
ini. Malahan persetujuan ini telahpun 
dapat dilihat di dalam pembentukan 
Kumpulan Kerja ASEAN mengenai 
EAEG untuk mengkaji dengan lebih 
lanjut penubuhan EAEG ini. Seterusnya, 
laporan Kumpulan Kerja ini akan 
dibincangkan oleh Mesyuarat Menteri-
menteri Luar ASEAN yang akan 
diadakan pada bulan Julai dan Menteri-
menteri Ekonomi ASEAN pada bulan 
September ini. 

Mengenai negara-negara di luar 
ASEAN, sukacita juga saya 
memaklumkan bahawa Yang Berhormat 
Menteri Perdagangan Antarabangsa dan 
Industri dan saya telah berpeluang untuk 
membincangkan perkara ini dengan 
Ketua-ketua Kerajaan serta Menteri-
menteri Jepun dan Republik Korea yang 
berkenaan. 

Saya berpuas hati dengan kemajuan 
yang telah dicapai di dalam usaha 
mewujudkan EAEG setakat ini. Negara-
negara ASEAN telah dapat menerima 

bahawa memang ada kebaikannya di 
dalam inisiatif ini dan bersetuju untuk 
membincangkan bagaimana ASEAN 
secara bersama boleh mewujudkan 
EAEG. Ini bagi saya adalah satu 
perkembangan yang amat bermakna. 

Di samping itu pula, tidak ada mana-
mana negara di Asia Timur yang 
menolak cadangan kita ini. Mereka telah 
menjelaskan yang mereka ingin terlebih 
dahulu melihat ASEAN menentukannya 
sebelum mereka sendiri membuat 
sebarang keputusan. 

MONORAIL DI KUALA LUMPUR 

35. Dr Tan Seng Giaw minta Perdana 
Menteri menyatakan pencapaian projek 
monorail Kuala Lumpur setakat hari ini. 
Bagaimanakah Syarikat SITRA (M) 
Bhd. terpilih sebagai pengusaha projek. 
Mengapakah SITRA diberi kontrak, 
terutama sekali di segi pengalaman serta 
keupayaan kewangannya. Difaham 
bahawa laporan kajian oleh SITRA (M) 
Bhd. seharusnya dikemukakan kepada 
DBKL pada bulan April 1991 mem-
beritahu kos sebenar projek. Sudahkah 
laporan itu diterima oleh DBKL. Jika 
sudah, apakah kos projek. Apakah 
andaian-andaian yang dibuat dalam 
pengiraan kos. Apakah syor-syor yang 
dikemukakan oleh SITRA untuk 
mengurangkan kos tanpa mengabaikan 
mutu projek. Bagaimana pula dengan 
syor kekuatan serta ketahanan struktur 
yang minimum untuk projek. Bagai­
manakah kos asal dikurang/bertambah 
akibat syor mempertingkatkan kekuatan 
serta ketahanan struktur monorail. 
Apakah standard-standard yang diguna 
untuk menentukan kekuatan serta 
ketahanan struktur minimum yang harus 
dicapai oleh monorail. Jika DBKL 
masih belum menerima laporan, 
mengapa. Bilakah agaknya SITRA 
boleh kemukakan laporan. Apakah 
sebab-sebab bagi kelewatan kerja 
'piling' yang tidak bermula mengikut 
jadual, iaitu pada bulan Februari 1991. 
Bilakah SITRA akan membuat pilihan 

kontraktor berjaya untuk melakukan 
kerja 'pi l ing ' . Apakah garis-garis 
panduan yang akan diikuti oleh SITRA 
untuk menentukan pilihan terbaik 
dibuat. Adakah pihak DBKL masih juga 
mempunyai kuasa untuk 'menasihat' 
SITRA mengenai pilihannya walaupun 
SITRA diberi kuasa membuat pilihan. 
Jika tidak, mengapa. 

Timbalan Menteri di Jabatan 
Perdana Menteri (Dato' Drs. 
Suleiman bin Mohamed): Sistem 
Monorail akan dilaksanakan ber-
peringkat-peringkat. Dua fasa pertama 
telahpun dikenalpasti: 

(i) Laluan Fasa I akan meng-
hubungi empat (4) terminal bas 
utama, iaitu Puduraya, 
Pasarama Kota, Hentian Bas 
Putra dan Terminal Tun Razak; 
melalui koridor Jalan Raja 
Laut, Jalan Tuanku Abdul 
Rahman, Jalan Tun Perak dan 
Jalan Cheng Lock. 

(ii) Laluan Fasa 2 akan meng-
hubungi Puduraya dan Pasar 
Pudu melalui koridor Jalan 
Bukit Bintang dan Jalan Pudu. 
Pelaksanaan Projek Monorail 
Fasa I akan dilaksanakan dalam 
dua (2) peringkat: 

(i) Peringkat I (Pre-
Commencement Works) 

Menjalankan kerja-kerja 
'Pre-Commencement ' 
yang melibatkan: 

- Kajian terperinci dan 
penyediaan reka-
bentuk bagi semua 
komponen Sistem 
Monorail Fasa I. 

- Penyediaan spesifi-
kasi dan dokumen-
dokumen kontrak 
untuk pelaksanaan. 

- Penentuan kos yang 
tepat untuk pembinaan 
dan pelancaran. 

(ii) Peringkat II (Pembinaan) 

Menjalankan kerja-kerja 
pembinaan Sistem Mono­
rail Fasa I. 

Pada masa ini, semua kerja-kerja 
dalam Peringkat I (Pre-
Commencement Works) bagi 
Projek Monorail Fasa I telahpun 
siap dilaksanakan. 

Semasa Projek Aerobus dahulu 
(tahun 1984), Jemaah Menteri telah 
meluluskan supaya SITRA akan 
melaksanakan keseluruhan Projek 
Aerobus termasuk pembiayaan projek 
tersebut. Apabila Projek Monorail 
menggantikan Projek Aerobus, SITRA 
juga akan melaksanakan keseluruhan 
Projek Monorail tetapi projek ini akan 
dibiayai oleh DBKL. 

Dengan itu, DBKL telah melantik 
SITRA untuk meneruskan pengu-
rusan Projek Monorail supaya 
DBKL tidak perlu mewujudkan 
jawatan baru untuk melaksanakan 
projek ini. 

SITRA mempunyai kepakaran dan 
pengalaman untuk melaksanakan 
kerja-kerja 'Pre-Commencement' 
terutama dari segi teknologi 
Monorail. 

Pihak SITRA telah mengemukakan 
sebanyak 46 laporan interim dan 17 
laporan akhir untuk dibincang dan dinilai 
oleh Jawatankuasa Teknikal DBKL. 

Kos pelaksanaan projek monorail 
yang sebenarnya (setelah kerja-kerja 
'Pre-Commencement') .adalah di-
sediakan dengan tiga (3) alternatif 
kosting (rendah, sederhana, tinggi) 
untuk dipilih oleh Kerajaan. 

Kosting rendah di mana DBKL 
membelanjakan kos $128 juta 
untuk infrastruktur dan $137 juta 
bagi pembinaan kenderaan 
monorail dan stesen monorail yang 
ditanggung oleh SITRA. Kosting 
sederhana akan ditanggung 

sepenuhnya oleh DBKL di mana 
hanya menggunakan Sistem 
Monorail asas sahaja (basic 
system) dengan kos sebanyak 
$207 juta. 

Kosting tinggi iaitu pembinaan 
sistem monorail yang lengkap dan 
kos pembinaan sebanyak $265 juta 
dan di-tanggung sepenuhnya oleh 
DBKL. 

Kos projek monorail ditentukan 
bukan daripada andaian, tetapi di­
tentukan berdasarkan kajian terperinci 
termasuklah rekabentuk dan semua 
keperluan-keperluan teknikal. 

Syarikat SITRA dengan kepakaran 
luar dan dalam negeri serta kerjasama 
DBKL, telah mengenalpasti satu struktur 
laluan Monorail yang dapat memenuhi 
faktor-faktor berikut: 

(i) Paling murah. 

(ii) Memenuhi kehendak-kehendak 
bebanan, alam sekitar dan 
senibandar. 

(iii) Pembinaaan yang bersih dan 
tidak menjejaskan lalulintas 
setelah siap dibina. 

'Kos Asal' adalah dianggarkan se-
belum peringkat 'Pre-Commencement' 
iaitu tanpa sebarang kerja-kerja 
rekabentuk dan kajian terperinci 
dilakukan. 'Kos Asal' ini merupakan 
'budgetary cost ' dan dianggarkan 
mengikut apa yang diketahui pada tahun 
1988 berdasarkan kepada maklumat-
maklumat yang secara am dan tidak 
begitu tepat. 

Kerja-kerja 'Pre-Commencement' 
pada tahun 1990 bertujuan untuk 
menentukan dengan terperinci skop 
kerja pembinaan dan pelancaran 
monorail. 

Berpandukan kepada kajian 'Pre-
Commencement' ini, kos sebenar telah 
ditemui dan didapati bahawa kos sebenar 
adalah melebihi kos asal. 

Standard yang digunakan untuk 
menentukan kekuatan serta ketahanan 
struktur monorail adalah berdasarkan 
standard piawai 'American Association 
of State Highway and Transportation 
Officials'. 

Permulaan kerja-kerja pembinaan 
dan pelancaran monorail ditentukan 
oleh DBKL setelah kerja-kerja 'Pre-
Commencement' selesai. Dengan itu, 
kerja 'piling' pada bulan Februari 1991 
adalah tidak berkemungkinan kerana 
kerja 'Pre-Commencement' tamat pada 
bulan April 1991 setelah diberi lanjutan 
masa selama 3 bulan untuk mengkaji 
semula kos projek. 

SITRA hanya akan dapat membuat 
keputusan dan melantik kontraktor yang 
berpatutan setelah SITRA dilantik 
dengan rasminya oleh DBKL untuk 
menjalankan peringkat pembinaan dan 
pelancaran projek monorail. Pada masa 
ini, DBKL masih sedang mengkaji dan 
berunding dengan SITRA mengenai 
dokumen-dokumen kontrak untuk 
pelaksanaan. 

SITRA telah merangka satu program 
tender dan sebutharga di mana SITRA 
telah menyediakan, spesifikasi dan bill 
of quantity, lukisan dan dokumen 
kontrak untuk diagihkan kepada 
kontraktor-kontraktor yang pakar 
(specialist) dalam bidang tertentu. 
Tawaran dari kontraktor yang mencapai 
kehendak-kehendak teknikal mengikut 
spesifikasi yang digubal akan dipilih 
untuk melaksanakan kerja yang di-
tetapkan. 

DBKL mempunyai bidang kuasa 
bagi menyelaras dan menentukan 
perkara-perkara berikut: 

(i) Harga tetap yang dikemukakan 
oleh SITRA adalah dinilai 
semula dan disemak oleh DBKL 
sebelum sebarang persetujuan 
diperolehi. 

(ii) Tawaran-tawaran dari kontrak-
tor pakar adalah berdasarkan 
kepada dokumen kontrak 
berpandukan kepada reka-
bentuk yang dipersetujui oleh 
DBKL dari masa ke semasa. 

Dengan itu, DBKL mempunyai kuasa 
mutlak dalam menentukan kos sebenar 
monorail SITRA dalam konteks kontrak 
'Pre-Commencement' ini, hanyalah 
sebagai pakar runding dan melaksanakan 
polisi yang diberikan oleh DBKL. 

SINDIKET MENJUAL RUMAH 
HARAM 

36. Tuan Tan Kok Wai minta Menteri 
Dalam Negeri menyatakan bentuk 
tindakan yang diambil oleh pihak polis 
berhubung laporan Polis Sungai Besi 
(Cheras) No. 1286/91 dan Jinjang 
(Sentul) No. 938/91 berhubung kegiatan 
haram oleh sindiket-sindiket yang 
didakwa membina dan menjual rumah-
rumah di Kampung Seri Petaling dan 
Kampung Melayu Medan Batu Muda di 
Batu 472, Jalan Ipoh, Kuala Lumpur. 
Nyatakan langkah-langkah berkesan 
yang diambil bagi membanteras 
kegiatan sindiket haram yang membina 
dan menjual rumah di Kuala Lumpur. 

Dato' Megat Junid bin Megat Ayob: 
Siasatan ke atas kedua-dua kes ini masih 
dijalankan. 

CUTI BERSALIN 

37. Tuan Haji Wan Mohd. Jamil bin 
Wan Mahmood minta Perdana Menteri 
menyatakan adakah Kerajaan bercadang 
untuk melaksanakan cuti bersalin selama 
60 hari kepada kakitangan Kerajaan 
seperti yang diperjuangkan oleh Majlis 
Kebangsaan Pertubuhan Wanita 
(NCWO). Jika ya, nyatakan bila ia akan 
dilaksanakan. Jika tidak, apakah 
halangannya. 

Tuan Othman bin Abdul: Kerajaan 
tidak bercadang untuk memanjangkan 
tempoh cuti bersalin daripada 42 hari 
seperti amalan dan ketetapan sekarang 
kepada 60 hari. Tempoh yang diberi 
sekarang adalah mencukupi untuk 
maksud rawatan dan istirehat selepas 
bersalin dan tidak akan mendatangkan 
sebarang kemudaratan kepada kesihatan 
anggota yang berkenaan. 

Dalam usaha Kerajaan hendak 
memajukan negara, penekanan 
hendaklah kepada produktiviti dan 
bukannya untuk mengadakan 
kemudahan-kemudahan yang akan 
mengurangkan kerja. Oleh itu, peraturan 
sekarang akan terus dikekalkan. 

TEBATAN BANJIR 

38. Dr Tan Seng Giaw minta Perdana 
Menteri menyatakan kemajuan setakat 
ini dalam rancangan tebatan banjir 
tersedia ada di sekitar Wilayah 
Persekutuan, khususnya di kawasan 
Kepong-Jinjang. Apakah jumlah wang 
yang sudahpun dibelanjakan. Berapa 
banyak lagikah kerja yang masih perlu 
dilakukan. Apakah anggaran kos yang 
akan diperlukan untuk menyiapkan 
projek. Berapa banyakkah dan yang 
tersedia ada sekarang. Untuk dan 
selebihnya, dari manakah datangnya 
sumber wang. Bilakah projek dijangka 
siap disediakan. 

Dato' Drs. Suleiman bin Mohamed: 
Rancangan pelan induk perparitan untuk 
Wilayah Persekutuan Kuala Lumpur 
adalah dibahagikan dalam dua (2) 
peringkat iaitu: 

(i) Rancangan tebatan banjir 
jangka panjang yang melibat-
kan sungai-sungai utama adalah 
di bawah bidang kuasa Jabatan 
Pengairan dan Saliran (JPS). 
Rancangan berkenaan merupa-
kan program kerja yang intensif 
dan mengambil masa yang lama 
untuk dicapai. 

Dalam program induk 
Rancangan Tebatan Banjir 
untuk Lembangan Sungai 
Kelang, Empangan Sungai 
Kelang dan Sungai Batu yang 
telah siap dibina oleh JPS 
adalah langkah utama bagi 
menahan dan mengendalikan 
aliran banjir daripada kawasan 
tadahan Sungai Kelang dan 
Sungai Batu. Di samping itu, 
beberapa bahagian kritikal 
saluran Sungai Kelang, Sungai 
Batu, Sungai Gombak dan 
Sungai Kerayong yang 
mengalir melalui Wilayah 
Persekutuan Kuala Lumpur 
telah diperelokkan secara 
'concrete lining of channel 
walls'. 

Di bawah RME, pihak JPS 
mempunyai rancangan 
untuk membangunkan kolam 
takungan banjir yang raksaksa 
untuk Sungai Gombak, yang 
mana apabila dilaksanakan, 
dapat memberi perlindungan 
tambahan daripada ancaman 
banjir besar bagi pusat 
bandaraya Kuala Lumpur. 

(ii) Program membasmi banjir 
tempatan yang melibatkan 
rangkaian sungai-sungai kecil 
dan parit-parit induk di-
kendalikan oleh DBKL. 

Bagi mengatasi masalah banjir ini, 
Kerajaan telah mengeluarkan per-
belanjaan yang besar. Di bawah RML 
1986-1990, anggaran kira-kira $40.5 
juta telah dibelanjakan bagi 
melaksanakan 35 projek perparitan 
induk di merata kawasan Wilayah 
Persekutuan Kuala Lumpur yang 
kritikal. Bagi projek-projek tebatan 
banjir untuk kawasan Kepong/Jinjang, 
sebanyak enam projek telah di­
laksanakan di bawah RML. Perbelanjaan 
bagi membiayai projek-projek ini ialah 
sebanyak $5,068,000. 

DBKL juga telah mengemukakan 
anggaran peruntukan di bawah program 
RME (1991-1995) mengandungi 24 
projek perparitan induk yang di-
anggarkan berjumlah $174.0 juta dan 
sedang menunggu kelulusan supaya 
projek-projek tersebut dapat di­
laksanakan. DBKL tidak dapat 
menentukan projek-projek tebatan 
banjir yang utama yang akan di­
laksanakan kerana pelaksanaan projek 
berdasarkan kepada kawasan-kawasan 
yang mengalami masalah banjir yang 
kritikal. Di samping itu, anggaran kos 
untuk menyiapkan satu-satu projek 
tidak dapat ditentukan kerana tiap-tiap 
projek mempunyai anggaran kos yang 
berbeza. 

SYARIKAT JAMINAN KREDIT 
MALAYSIA 

39. Tuan Lau Dak Kee minta Menteri 
Kewangan menyatakan tentang per-
kembangan dan kelemahan bagi: 

(a) Syarikat Jaminan Kredit 
Malaysia Bhd. (OGC); 

(b) Skim Pinjaman Khas Penjaja dan 
Peniaga Kecil (PPK); 

(c) Tabung Pinjaman Penjaja dan 
Peniaga Kecil (TPPPK); 

(d) Skim Pinjaman Khas Persatuan 
(SPKP); dan 

(e) Langkah-langkah telah, sedang 
dan akan diambil dari masa ke 
semasa oleh Kerajaan untuk 
membantu peminjam tersebut. 

Tuan Abdul Ghani bin Othman: 
Sejak ditubuhkan dalam tahun 1972 
sehingga 30 Jun 1991, Syarikat Jaminan 
Kredit Malaysia Berhad telah berjaya 
membantu 176,580 peminjam dengan 
nilai pinjaman sebanyak $3.37 bilion. 

Syarikat Jaminan Kredit mula 
memainkan peranannya membantu 
usahawan kecil melalui Skim Jaminan 
Am yang diwujudkan dalam tahun 1973. 

Dalam tahun 1981 satu lagi skim telah 
diwujudkan iaitu Skim Pinjaman Khas. 
Kedua-dua skim itu telah dimansuhkan 
dan digantikan dengan skim baru yang 
dinamakan Skim Jaminan Utama dalam 
bulan April 1989. Skim ini menyedia-
kan kemudahan yang lebih menarik 
termasuk menaikkan had pinjaman 
maksimum kepada $500,000 dan juga 
menaikkan kadar jaminan oleh Syarikat 
Jaminan Kredit dari 60% kepada 70%. 
Skim baru ini juga menawarkan 
pinjaman kepada golongan profesional 
yang tidak layak mendapatkan pinjaman 
daripada skim-skim terdahulu. 

Skim pinjaman untuk penjaja dan 
peniaga kecil mula diwujudkan dalam 
tahun 1986 dengan nama Skim 
Pinjaman Khas Penjaja dan Peniaga 
Kecil. Skim ini telah dilancarkan pada 
15 Julai 1986 dan berjaya membantu 
seramai 11,738 peminjam dengan nilai 
pinjaman sebanyak $24.34 juta setakat 
bulan April 1990 di mana ia dimansuh 
dan digantikan dengan skim baru yang 
dinamakan Tabung Pinjaman Penjaja 
dan Peniaga Kecil. 

Tabung Pinjaman Penjaja dan 
Peniaga Kecil yang mula beroperasi 
pada bulan April 1990 telah berjaya 
membantu 2,838 peminjam dengan nilai 
pinjaman sebanyak $10.16 juta setakat 
30 Jun 1991. Tabung ini menyediakan 
kaedah-kaedah pinjaman yang lebih 
menarik jika dibandingkan dengan 
Skim Pinjaman Khas Penjaja dan 
Peniaga Kecil. Ini termasuklah jaminan 
100% oleh Syarikat Jaminan Kredit 
berbanding dengan jaminan 60% di 
bawah skim terdahulu. Peruntukan 
tabung ini juga telah ditambah kepada 
$100 juta berbanding dengan $30 juta 
sebelumnya. 

Skim Pinjaman Khas Persatuan .yang 
telah dilancarkan pada bulan Julai 1990 
telah berjaya membantu 3,477 peminjam 
dengan nilai pinjaman sebanyak $6.97 
juta setakat 30 Jun 1991. Skim ini 
mengeluarkan pinjaman tanpa faedah 

dengan had maksimum sebanyak $2,000 
bagi setiap pemohon. Peminjam hanya 
perlu membayar bayaran perkhidmatan 
sebanyak $50 bagi setiap pinjaman yang 
tidak melebihi $1,000 dan $80 bagi 
pinjaman yang melebihi $1,000. 

Secara keseluruhannya pelaksanaan 
skim-skim pinjaman oleh Syarikat 
Jaminan Kredit adalah berjalan dengan 
lancar tanpa menghadapi masalah-
masalah yang khusus. Kerajaan dari 
masa ke semasa menilai skim-skim yang 
sedia ada dan jika perlu akan membuat 
pengubahsuaian sewajarnya bagi 
memastikan ia berjalan dengan licin dan 
berkesan. Mana-mana kelemahan yang 
wujud akan cuba diatasi dari masa ke 
semasa. Sehingga ini beberapa 
pengubahsuaian telahpun dibuat ke atas 
skim-skim yang dikendalikan oleh 
Syarikat Jaminan Kredit. Bagi Skim 
Jaminan Am dan Skim Pinjaman Khas 
yang masing-masing dilancarkan dalam 
tahun 1973 dan 1981 misalnya, kedua-
dua skim itu telah diubahsuai dan 
digabungkan dalam satu skim baru yang 
dinamakan Skim Jaminan Utama yang 
dilancarkan dalam tahun 1989. Di antara 
pengubahsuaian yang telah dilakukan 
termasuklah kenaikan jaminan oleh 
Syarikat Jaminan Kredit daripada 60% 
kepada 70%, menaikkan had pinjaman 
kepada $500,000 berbanding dengan 
$250,000 bagi skim-skim sebelumnya 
dan meluaskan pinjaman kepada semua 
jenis usahawan kecil. 

Bagi skim-skim pinjaman untuk 
penjaja dan peniaga kecil pula, di antara 
pembaharuan yang telah dilakukan 
termasuklah: 

(i) menambah peruntukan dari­
pada $30 juta kepada $100 juta; 

(ii) meningkatkan jaminan oleh 
Syarikat Jaminan Kredit 
daripada 60% kepada 100%; 
dan 

(iii) memberi peluang kepada 
persatuan-persatuan penjaja 
dan peniaga kecil untuk 

mengambil bahagian dalam 
memproses dan meluluskan 
permohonan ahli khususnya 
dalam Skim Pinjaman Khas 
Persatuan di mana persatuan-
persatuan itu adalah juga 
terlibat dalam mengutip 
bayaran balik oleh peminjam. 
Ini akan meningkatkan peng-
libatan dan rasa tanggungjawab 
di kalangan penjaja dan 
peniaga kecil ke atas skim-
skim berkenaan. 

Penilaian-penilaian terus dijalankan 
dari masa ke semasa bagi memastikan 
skim-skim itu berjalan dengan licin 
dan mencapai matlamat yang di-
rancangkan. 

HOSPITAL BARU 
SIBU—PEMBINAAN 

40. Tuan Robert Lau Hoi Chew minta 
Menteri Kesihatan menyatakan: 

(a) sama ada kemajuan bagi 
pembinaan Hospital Umum Sibu 
adalah seperti dalam jadual dan 
tarikh sasaran ianya akan siap; 

(b) sama ada Kementerian Kesihatan 
akan mengkaji semula kaki-
tangan perubatan yang dibayar 
harian kepada bayaran bulan. 
Jika ya, bila; 

(c) sama ada Kementerian Kesihatan 
akan mengkaji semula pen-
dapatan dan elaun syif malam 
bagi pakar perubatan, doktor-
doktor, jururawat-jururawat 
supaya mereka akan tetap 
berkhidmat; dan 

(d) sama ada Kementerian Kesihatan 
akan menimbang untuk meng-
iktirafkan ijazah perubatan dari 
Taiwan bagi menyamaratakan 
dengan yang dari negara 
Komanwel British lain. 

Tuan Mohamed Farid bin Ariffin: 

(a) Kerja-kerja pembinaan Hospital 
Baru Sibu telah bermula pada 
20-2-1991. Pembinaan projek ini 
akan mengambil tempoh 30 
bulan dan dijangka siap pada 
25-8-1993. Setakat ini kemajuan 
projek adalah mengikut jadual. 

(b) Pada lazimnya bahawa kaki-
tangan yang dibayar gaji hari 
adalah terdiri daripada pekerja-
pekerja sambilan yang melak-
sanakan jenis kerja dalam jangka 
masa pendek. Persoalan sama 
ada sesuatu jenis kerja sambilan 
itu akan dijadikan sebagai 
perkhidmatan bergaji bulan 
iaitu perkhidmatan kontrak, 
sementara atau tetap adalah 
bergantung kepada keperluannya 
yang akan dikaji dari semasa ke 
semasa. 

(c) Kementerian Kesihatan dari 
semasa ke semasa sememangnya 
mengkaji kedudukan per­
khidmatan, termasuk peluang 
kemajuan kerjaya dan kenaikan 
pangkat, khususnya bagi 
perkhidmatan Pegawai 
Perubatan dan Jururawat. 
Bagaimanapun, Kementerian 
belum bercadang untuk 
memperakukan bayaran elaun 
syif kepada Pegawai Perubatan 
dan Jururawat yang berkhidmat 
pada waktu malam kerana 
ianya akan menimbulkan 
implikasi kepada perkhidmatan-
perkhidmatan lain yang bekerja 
mengikut giliran termasuk pada 
waktu malam. 

(d) Mengenai soal pengiktirafan 
ijazah perubatan dari Taiwan itu, 
dukacita dimaklumkan bahawa 
Kerajaan telah mengkaji perkara 
tersebut dan membuat keputusan 
dasar bahawa ijazah daripada 
universiti atau kolej perubatan 
dari negara berkenaan tidak dapat 
diiktiraf. 

KILANG HARAM DI KAWASAN 
PERUMAHAN 

41. Dato' Haji Mohammad Abu 
Bakar bin Rautin Ibrahim minta 
Menteri Perumahan dan Kerajaan 
Tempatan menyatakan: 

(a) berapakah bilangan kilang-
kilang haram di kawasan 
perumahan; 

(b) adakah rancangan untuk 
memindahkan kilang-kilang 
haram di kawasan perumahan; 
dan 

(c) bagaimanakah langkah-langkah 
bagi menghalang pengwujudan 
kilang-kilang baru di kawasan 
perumahan. 

Tuan Haji Daud bin Dato' Haji 
Taha: Saya memohon keizinan untuk 
menjawab secara sekaligus soalan-
soalan daripada Ahli-ahli Yang 
Berhormat berikut: 

1. Pertanyaan Mulut daripada Yang 
Berhormat Tuan Wahab bin 
Suhaili pada 17-7-1991. 

2. Pertanyaan Mulut daripada Yang 
Berhormat Tuan Ishak bin 
Arshad pada 17-7-1991. 

3. Pertanyaan Mulut daripada Yang 
Berhormat Dato' Haji Mohd. Abu 
Bakar bin Rautin Ibrahim pada 
18-7-1991. 

4. Pertanyaan Mulut daripada Yang 
Berhormat Tuan Shahidan bin 
Kassim pada 12-7-1991. 

disebabkan soalan-soalan tersebut 
mempunyai maksud yang lebih kurang 
sama. 

Seperti kita maklum, banyak soalan 
telah dibangkitkan mengenai kilang-
kilang haram dan kebanyakan soalan-
soalan itu menunjukkan kekeliruan 
mengenai maksud kilang haram itu. 
Oleh itu, saya bercadang memberi 
keterangan menyeluruh untuk mak-
luman Dewan yang mulia ini. 

Sesuatu kilang itu boleh dianggap 
haram sekiranya didirikan di atas tapak 
tanah yang bukan dimaksudkan bagi 
kawasan industri. Dalam hal ini, Pejabat 
Tanah di bawah Kerajaan-kerajaan 
Negeri mempunyai kuasa mengambil 
tindakan di atas perlanggaran syarat-
syarat nyata ataupun kategori tanah yang 
dinyatakan. 

Sesuatu kilang itu juga boleh 
dianggap haram sekiranya ia tidak 
mempunyai lesen dari pihak 
Kementerian Perdagangan Antara-
bangsa dan Industri untuk menjalankan 
sesuatu perusahaan industri. Begitu juga 
kalau peralatannya tidak diluluskan 
oleh Jabatan Kilang dan Jentera. 
Dalam keadaan-keadaan sedemikian, 
Kementerian-kementerian berkenaan 
berkuasa mengambil tindakan. 

Dari segi Pihak-pihak Berkuasa 
Tempatan, sesuatu kilang boleh 
dianggap haram sekiranya bangunan 
kilang itu tidak mendapat Sijil Layak 
Menduduki atau Certificate of Fitness. 
Ataupun kilang itu tidak mendapat lesen 
premis bagi menjalankan sesuatu 
perusahaan yang dikawal oleh Pihak 
Berkuasa Tempatan dari segi kacau-
ganggu kepada orang ramai atau sesuatu 
kawasan penduduk. Biasanya Pihak 
Berkuasa Tempatan tidak akan memberi 
Sijil Layak Menduduki ataupun lesen 
premis sekiranya kilang itu duduk atas 
tapak yang tidak sepatutnya. Dalam 
keadaan sedemikian, Pihak Berkuasa 
Tempatan mempunyai kuasa untuk 
bertindak terhadap kilang-kilang ini. 

Sekiranya tapak pembinaan kilang 
didapati tidak sesuai, Pihak Berkuasa 
Tempatan boleh membantu pengilang-
pengilang berkenaan mendirikan semula 
kilang di dalam kawasan perindustrian 
yang dimajukan oleh Pihak Berkuasa 
Tempatan. Tetapi ingin ditegaskan 
bahawa kebanyakan kawasan-kawasan 
perindustrian bukan disediakan oleh 

Pihak Berkuasa Tempatan. Pada amnya 
kawasan-kawasan perindustrian adalah 
disediakan oleh badan-badan seperti 
Perbadanan Kemajuan Ekonomi Negeri 
dan Iain-lain agensi Kerajaan Negeri. 

Mengenai kuasa menghalang 
perwujudan kilang-kilang baru di 
kawasan perumahan, Pihak Berkuasa 
Tempatan boleh melaksanakan peranan 
ini melalui kelulusan pelan dan 
pengeluaran lesen premis. Ini secara 
langsung dapat menghalang per­
wujudan kilang baru di kawasan-
kawasan tertentu seperti di kawasan 
perumahan. 

Bagi kilang-kilang yang dianggap 
haram kerana tidak mempunyai Sijil 
Layak Menduduki atau lesen premis, 
apa-apa rekod mengenai bilangannya 
adalah diselenggarakan oleh masing-
masing Pihak Berkuasa Tempatan dan 
bukan oleh Kementerian Perumahan dan 
Kerajaan Tempatan. Ini adalah kerana 
perkara ini adalah perkara tempatan. 

Ingin saya menegaskan bahawa 
Pihak Berkuasa Tempatan adalah 
terletak di bawah arahan Kerajaan-
kerajaan Negeri. Peranan Kerajaan 
Persekutuan melalui Kementerian 
Perumahan dan Kerajaan Tempatan 
adalah untuk memberi nasihat teknikal 
kepada mereka serta menyeragamkan 
undang-undang bagi diterima pakai oleh 
mereka. Kerajaan Persekutuan tidak 
seharusnya memberi apa-apa arahan 
kepada mereka kerana ini akan 
mencabar bidangkuasa Kerajaan Negeri. 

Mengenai tindakan terhadap kilang-
kilang haram, saya yakin Pihak Berkuasa 
Tempatan dan Kerajaan Negeri sedar 
akan tanggungjawab mereka tanpa 
diberitahu. Walau bagaimanapun, 
Kementerian ini akan terus berusaha 
memberi nasihat kepada mereka di mana 
perlu bagi membantu melicinkan 
pelaksanaan tanggungjawab mereka. 

USUL 

RANCANGAN MALAYSIA 
KEENAM 1991-1995 

Aturan Urusan Mesyuarat dibacakan 
bagi menyambung semula perbahasan 
yang ditangguhkan atas masalah: 

Bahawa Dewan ini, 

menyedari pertumbuhan pesat 
ekonomi negara dan pencapaian yang 
ketara ke arah matlamat sosio-
ekonomi dalam tempoh perlaksanaan 
Rancangan Malaysia Kelima; 

merestui usaha-usaha Kerajaan 
melaksanakan Dasar Pembangunan 
Nasional bagi mencapai pem­
bangunan seimbang berasaskan 
kepada pertumbuhan dengan 
pengagihan yang saksama dan 
matlamat yang terkandung di dalam 
Rangka Rancangan Jangka Panjang 
Kedua; 

meluluskan Rancangan Malaysia 
Keenam yang bertujuan untuk 
melaksanakan strategi dan program 
serta menyediakan peruntukan bagi 
mencapai matlamat dan tanggung­
jawab kita dalam Dasar Pembangunan 
Nasional, seperti yang dibentangkan 
dalam Kertas Perintah Bil. 9 Tahun 
1991; 

Bahawa dalam meluluskan 
Rancangan Malaysia Keenam, 
Dewan ini menyeru semua rakyat 
Malaysia dari segenap lapisan 
untuk terus berusaha dengan lebih 
gigih dan penuh keazaman selaras 
dengan semangat Rukunegara, ke 
arah mewujudkan masyarakat yang 
bersatupadu dan adil serta 
membentuk sebuah negara yang 
progresif dan teguh. (17hb Julai, 
1991) 

Perbahasan disambung semula. 

Timbalan Yang di-Pertua (Tuan 
Haji Juhar bin Haji Mahiruddin): 
Yang Amat Berhormat Perdana Menteri, 
dijemput menjawab. 

3.33 ptg. 

Perdana Menteri (Dato' Seri Dr 
Mahathir bin Mohamad): Tuan Yang 
di-Pertua, sepanjang perbahasan 
mengenai usul Rancangan Malaysia 
Keenam yang bermula pada 10 Julai 
1991 yang lalu, banyak pandangan, 
teguran dan syor-syor yang telah 
dikemukakan oleh ramai Ahli-ahli Yang 
Berhormat. 

Saya ingin mengucapkan terima kasih 
atas perhatian dan sokongan yang telah 
diberikan bagi membolehkan Kerajaan 
melaksanakan program-program dan 
projek-projek di dalam Rancangan 
Malaysia Keenam. Rancangan ini 
digubal dan dihasilkan daripada 
perencanaan yang teliti dan ber-
pandangan jauh. 

Tidak kurang juga terdapat kritik-
kritik negatif yang dilemparkan kepada 
Kerajaan, walaupun kadangkala ianya 
terkeluar daripada tajuk perbahasan 
kita. Ramai yang telah menyuarakan 
pendapat baik di dalam atuapun di luar 
Dewan ini bahawa Rancangan Malaysia 
Keenam merupakan rancangan 
pembangunan yang lebih baik dan 
mengandungi langkah-langkah yang 
berani. Ini lebih meyakinkan Kerajaan 
bahawa rancangan ini merupakan titik-
tolak ke arah kejayaan pencapaian 
matlamat Wawasan 2020 untuk 
meletakkan Malaysia sebagai sebuah 
negara maju. 

Tuan Yang di-Pertua, Dewan ini 
mengikut tradisi dikenal sebagai Dewan 
yang mulia dan Ahli-ahli Dewan ini 
digelar Ahli Yang Berhormat. Walau 
bagaimanapun, kita merasa amat 
dukacita bahawa Dewan yang mulia ini 
telah tercemar dengan kata-kata kesat 
dan penonjolan sikap kurang pengajaran 

oleh ahli-ahli Pembangkang. Lakonan 
Ahli Yang Berhormat dari Tanjong 
selama 1 jam 56 minit ia bercakap ketika 
perbahasan Rancangan Malaysia 
Keenam, merupakan pengotoran yang 
tidak dapat dibandingkan dengan 
lakonan-lakonan Ahli Yang Berhormat 
dari Tanjong sebelum ini. (Tepuk) Atau 
Ahli Yang Berhormat yang lain, 
dengan izin, Tuan Yang di-Pertua, the 
Honourable Member for Tanjong has 
never descended so low. Dalam 
usahanya memburukkan Kerajaan dan 
anggota Kerajaan, segala yang bersih 
dan suci telah menjadi busuk dan kotor 
apabila ianya keluar daripada mulut 
Ahli Yang Berhormat dari Tanjong. 
Jarang kali Dewan yang mulia ini dapat 
melihat, dengan izin, satu performance 
yang begitu kekurangan daripada segi 
pengajaran. Sebagai seorang Ahli Yang 
Berhormat Dewan ini yang lama dan 
sebagai seorang peguam yang terlatih, 
beliau menggunakan segala trick dan 
tactic yang kotor untuk memberi tafsiran 
yang berbelit-belit dan membuat 
innuendo serta fitnah bagi, dengan izin, 
score political points. Saya hampir tidak 
dapat bernafas kerana busuknya 
muntahan Ahli Yang Berhormat dari 
Tanjong. (Tepuk) 

Ahli Yang Berhormat dari Tanjong 
menggunakan dengan cekap cara, 
dengan izin, guilt by association, dengan 
menyebut bahawa Lorraine Esme 
Osman adalah rakan saya dalam FIMA. 
Saya akui bahawa Lorraine adalah 
Pengarah FIMA semasa saya menjadi 
Pengerusinya. Setakat yang diketahui 
pada masa itu Lorraine belum 
melakukan apa-apa kesalahan. Apakah 
jika seseorang menjadi penjenayah 
apabila ianya tua, maka ia sudahpun 
bersalah sebelum itu? Jika inilah 
pegangan Ahli Yang Berhormat dari 
Tanjong, maka seorang yang baru 
dilahirkan adalah dianggap salah kerana 
apabila ia membesar, ia melakukan 
jenayah dan hukuman hendaklah diberi 
kepadanya sebagai penjenayah dari 
tarikh lahir. 

Tuan Lim Kit Siang (Tanjong): 
Bolehkah Yang Amat Berhormat 
Perdana Menteri menunjukkan 
perenggan mana, ayat mana di mana 
saya ada mengatakan demikian? 
(Disampuk) Ini menunjukkan pengu-
rangan pengajaranpun. Bolehkah Yang 
Amat Berhormat Perdana Menteri 
menunjukkan di mana saya ada 
mengatakan bahawa beliau adalah "guilt 
by association" dengan Lorraine 
Osman? Saya ada sebut beliau bersama-
sama berkhidmat sebagai anggota 
Lembaga FIMA dan itu adalah 
kenyataan dan saya tak pernah kata 
beliau korap selain daripada beliau 
sendiri ada guilty conscious. (Tepuk) 

Perdana Menteri: Saya kata— 
innuendo. Kalau Ahli Yang Berhormat 
faham apa makna 'innuendo', dia faham 
mengapa saya bangkitkan soal guilt by 
association, kerana jika tidak, apa 
gunanya menyebutkan tentang Lorrain 
bersama dengan saya menjadi anggota 
FIMA, kerana dia tidak ada kaitan sama 
sekali dengan Rancangan Malaysia 
Keenam. (Tepuk) 

Saya berharap Ahli Yang Berhormat 
sanggup bersabar dan dengar ucapan 
saya ini sampai habis. Ini adalah logik 
Ahli Yang Berhormat Tanjong yang 
padanya, dengan izin, is not perverse or 
perverted. Sedangkan dalam sistem 
undang-undang negara ini, seseorang itu 
tidak dianggap bersalah sehingga dia 
dihukum bersalah. Ahli Yang Berhormat 
dari Tanjong.... 

Tuan Lim Kit Siang: Minta 
penjelasan. Bukankah di bawah undang-
undang Kerajaan Barisan Nasional, 
prinsip itu sudah jatuh, di mana di 
bawah ISA dan di bawah ESCAR 
(Essential (Security Cases) Regulations 
(Amendment), seseorang itu adalah 
bersalah sebelum dia dibuktikan salah? 
Ini undang-undang Yang Amat 
Berhormat Perdana Menteri. (Tepuk) 

Perdana Menteri: Tuan Yang di-
Pertua, ISA adalah sebahagian daripada 
undang-undang dan dalam undang-
undang ISA itu ada peruntukan tertentu. 
Yang kita bercakap ini ialah berkenaan 
dengan undang-undang biasa. 

Beberapa Ahli: (Menyampuk) 

Tuan Lim Kit Siang: Itu contoh 
perverted logic! 

Perdana Menteri: Tidak ada lain 
hendak kata selain daripada perkataan 
itu, cubalah fikir sama, 'use some 
reasons', selain daripada kata 'perverse 
logic', 'perverted logic'. (Disampuk) 
Yang di belakang dia itu terlatih, Tuan 
Yang di-Pertua. (Ketawa) Apabila 
Ketuanya bercakap, yang lain tunggu 
untuk 'boo'. Latihan cukup baik dalam 
DAP—'Kader-kader' DAP yang 
terlatih. Saya ucapkan tahniah kepada 
Ahli Yang Berhormat yang menjadi 
ketua yang begitu berwibawa. (Ketawa) 

Tuan Lim Kit Siang: Bukankah itu 
lebih baik daripada latihan yang kita 
sekarang nampak daripada back­
benchers di sana—'boo' dan semua. 
Sekurang-kurangnya kita lebih ber-
disiplin. Mereka semua macam dalam 
zoo. (Ketawa) 

Perdana Menteri: Tuan Yang di-
Pertua, kita di sebelah sini ramai. Kalau 
kita 'boo', cakap dia kita tidak boleh 
dengar langsung, tetapi kita beri 
'chance' kepada dia. Kita tidak tekan 
orang kecil-kecil macam ini. Ahli Yang 
Berhormat dari Tanjong cuba 
menggunakan taktik, dengan izin, guilt 
by association, kerana saya kenal dan 
biasa bekerja dengan Lorrain. Tetapi 
Yang Berhormat itu enggan 
menonjolkan sahabat barunya yang 
begitu rapat dengan Lorrain ketika 
Lorrain dituduh melakukan kesalahan. 
Kita tahu bahawa sahabatnya menjadi 
Pengerusi Bank Bumiputra Malaysia 
Berhad semasa Lorrain menguruskan 
Bumiputra Finance Limited (BMF). 

Untuk ini ingin saya sebutkan sedikit 
sejarah penubuhan BMF. BMF yang 
memulakan perniagaan pada 15hb 
Disember, 1977 telah diperbadankan 
pada lhb Mac, 1974. Ketika BMF 
diperbadankan, Pengerusi Eksekutif 
BBMB pada masa itu ialah Yang 
Berhormat Tengku Razaleigh Hamzah. 
Tengku Razaleigh dan Lorrain 
merupakan orang-orang yang 
menandatangani Memorandum 
memperbadankan BMF. Ahli-ahli 
Lembaga Pengarah BMF pada tarikh 
perniagaan dimulakan ialah Lorrain 
Esme Osman dan Mohamed Hashim 
Shamsuddin. Kita tahu telah beberapa 
kali sahabat karib Ahli Yang Berhormat 
dari Tanjong pergi ke Hong Kong, 
disambut dengan kereta Rolls Royce 
dan menghadiri parti yang dihadiri juga 
oleh Lorrain dan George Tan. 

Jika Ahli Yang Berhormat dari 
Tanjong boleh menyindir dan membuat 
tuduhan serong kerana saya biasa duduk 
semeja dengan Lorrain, kenapa dia tidak 
membangkitkan hubungan sahabat 
karibnya dengan Lorrain dalam acara-
acara yang menimbulkan lebih tanda-
tanya, iaitu semasa jenayah BMF 
berlaku? Kenapa tidak disebutkan 
hubungan sahabat barunya dengan 
Hashim Shamsuddin yang sedang 
menjalani hukum penjara di Hong 
Kong? Kenapa tidak disebutkan tentang 
Rais Saniman yang telah melarikan diri? 
Kedua-dua orang ini bukan sahaja 
sahabat dan teman bekas Pengerusi 
BBMB itu, tetapi mereka dilantik ke 
jawatan-jawatan mereka oleh bekas 
Pengerusi BBMB tersebut. Sebenarnya, 
seorang pegawai yang terkanan 
BBMB telah diketepikan oleh bekas 
Pengerusi BBMB itu, apabila dia 
menerima jawatan dalam Kerajaan 
kerana mahu menaikkan Hashim ke 
jawatan berkenaan dan Hashim dikenal 
dan diketahui oleh semua dalam bank 
dan di luar bank sebagai orang kanan 
yang amat dipercayai oleh bekas 
Pengerusi BBMB itu. 

Tuan Lim Kit Siang: Oleh kerana 
Yang Amat Berhormat Perdana Menteri 
ada sebut nama Rais Saniman, seorang 
yang dianggap sebagai, dengan izin, 
fugitive from justice, kenapa Kerajaan 
melalui Dewan Bahasa dan Pustaka 
menerbitkan bukunya? Bukankah ini 
sebagai merestui peranan yang 
dimainkan oleh Rais Saniman? Bukan­
kah ini satu kontradiksi? 

Perdana Menteri: Tuan Yang di-
Pertua, kadang-kadang ada orang yang 
salah itu buat baik. Kalau dia buat baik, 
kalau pun dia salah, tetapi yang baik, 
baik juga dan yang jahat, jahat juga. 
Orang yang baik pun, kalau dia buat 
jahat, jahat juga. Ahli Yang Berhormat 
dari Tanjong berkata pandangannya 
terhadap apa yang dipanggil skandal 
BMF sudah dirakam dalam Hansard 
pada tahun 1984. Benar. Tetapi apakah 
keengganannya menyebut berkenaan 
dengan tuduhan lama itu kali ini 
menunjukkan bahawa dia sudah 
menukar pandangannya terhadap 
penglibatan sahabat barunya itu dalam 
skandal BMF? Apakah setelah sahabat 
barunya menjadi penyokong kuatnya 
dan memberi laluan kepadanya sebagai 
Ketua Pembangkang, maka Ahli Yang 
Berhormat dari Tanjong sudah memaaf 
dan mengampunkannya. (Tepuk) 

Tuan Lim Kit Siang: Penjelasan. 
Kenapa Yang Amat Berhormat Perdana 
Menteri tidak berani mengadakan 
sebuah Suruhanjaya Di-Raja dalam 
perkara ini (Tepuk) untuk mem-
bongkarkan segala 'proof-proof yang 
ada. Bukankah benar apabila saya 
menanyakan kepada Yang Amat 
Berhormat Perdana Menteri mengenai 
sama ada pihak Polis telah membuka 
semula penyiasatan ke dalam skandal 
BMF akibat penglibatan 4 pucuk surat 
misteri Lorrain Osman semasa kempen 
pilihanraya umum yang lalu, yang 
kemudiannya dinafikan kepunyaannya 
oleh Lorrain Osman dan hasil 
penyiasatan semula oleh pihak Polis, 
jawapan dari Yang Amat Berhormat 

secara bertulis ialah pihak Polis tidak 
ada menerima laporan rasmi daripada 
mana-mana pihak mengenai 4 pucuk 
surat misteri yang dikatakan dikeluarkan 
oleh Lorrain Esme Osman semasa 
kempen pilihanraya yang lalu. 

Kandungan surat tersebut adalah 
mengenai kejadian jenayah yang 
didakwa berlaku di Hongkong. Oleh 
kerana itu pihak Polis tidak mempunyai 
kuasa undang-undang untuk men-
jalankan siasatan terhadap perkara yang 
didakwa itu. Bukankah Yang Amat 
Berhormat Perdana Menteri sendiri kata 
akan mengarahkan Polis membuka 
siasatan kes BMF? Adakah ini tujuan 
politik untuk pilihanraya besar sahaja 
supaya UMNO boleh menang melalui 
cara yang kotor, yang tidak bersih, 
selepas pilihanraya perkara ini 
dilupakan? Bukankah ini menunjukkan 
bahawa sebenarnya Yang Amat 
Berhormat Perdana Menteri tidak mahu 
satu siasatan yang mendalam untuk 
tahu siapa yang bersangkut-paut dalam 
perkara ini, semacam melalui 
Suruhanjaya Di-Raja? (Tepuk) 

Perdana Menteri: Tuan Yang di-
Pertua, Ahli Yang Berhormat sendiri 
sudah berkata saya telahpun menjawab. 
Jadi, saya tidak hendak ulang jawapan 
saya. Selain daripada itu, saya harap 
Ahli Yang Berhormat bersabar 
sedikitlah. 

Apakah sebabnya dalam pilihanraya 
tahun 1990, Ketua DAP tidak sekalipun 
menyebut skandal BMF dalam 
kempennya? Apakah Ahli Yang 
Berhormat bukan sahaja sanggup 
menggunakan, dengan izin, guilt by 
association? Apakah Ahli Yang 
Berhormat bukan sahaja sanggup 
menggunakan, dengan izin, guilt by 
association tetapi sanggup juga 
menyarankan, dengan izin, innocence by 
association iaitu oleh kerana bekas 
Pengerusi (BBMB) sekarang ini adalah, 
dengan izin.... 

Tuan Lim Kit Siang: (Bangun) 

Timbalan Yang di-Pertua (Tuan 
Haji Juhar bin Haji Mahiruddin): 
Yang Berhormat, dia tidak beri. 

Perdana Menteri: Tuan Yang di-
Pertua, saya sudah beri banyak kepada 
dia. Dahulu pun.... 

Tuan Lim Kit Siang: Satu perkara 
yang terakhir. 

Perdana Menteri: Ada tawar-
menawar pula. (Ketawa) Ini bukan kedai, 
Tuan Yang di-Pertua, (Ketawa) ini 
Dewan yang mulia. Dalam Dewan yang 
mulia, kita tidak tawar-menawar. Sekali 
sahaja cukuplah. 

Lim Kit Siang: (Menyampuk) 

Timbalan Yang di-Pertua (Tuan 
Haji Juhar bin Haji Mahiruddin): 
Yang Berhormat, jangan berucap 
sebelum diberi kebenaran. Yang 
Berhormat diminta duduk! Dia tidak 
beri jalan. 

Beberapa Ahli: (Menyampuk) 

Perdana Menteri: Tuan Yang di-
Pertua, saya sudah bangun, tanya dan 
lepas itu, saya duduk. Kalau saya beri 
jalan, dia boleh cakaplah. Masa dia 
bercakap pun macam itu juga. Kalau dia 
tidak beri jalan, saya tidak bercakap. 

Lim Kit Siang: (Menyampuk) 

Timbalan Yang di-Pertua (Tuan 
Haji Juhar bin Haji Mahiruddin): 
Yang Berhormat dari Tanjong, Peraturan 
Mesyuarat jelas. Kalau dia tidak beri 
jalan, dia tidak beri jalan. 

Tuan Lim Kit Siang: Sekarang saya 
bangun, minta jalan. 

Perdana Menteri: Ahli Yang 
Berhormat tidak faham etiquette dalam 
Dewan ini. Selagi saya tidak duduk, dia 
tidak boleh bangun. 

Lim Kit Siang: Saya bangun untuk 
minta jalan.... 

Timbalan Yang di-Pertua (Tuan 
Haji Juhar bin Haji Mahiruddin): 
Yang Berhormat dari Tanjong, di-
peringatkan jangan berucap. Peraturan 
itu jelas. Dia tidak beri jalan, Yang 
Berhormat. 

Beberapa Ahli: (Menyampuk) 

Timbalan Yang di-Pertua (Tuan 
Haji Juhar bin Haji Mahiruddin): 
Yang Berhormat, sila duduk! Saya minta 
Yang Berhormat duduk! 

Tuan Lim Kit Siang: Sekarang saya 
bangun minta jalan. Kalau saya tidak 
berdiri, bagaimana saya boleh minta 
jalan? Tak faham basics. 

Timbalan Yang di-Pertua (Tuan 
Haji Juhar bin Haji Mahiruddin): 
Yang Berhormat, dia tidak beri jalan. 
Yang Berhormat, sila duduk. 

Beberapa Ahli: (Menyampuk) 

Lim Kit Siang: Saya minta jalan, 
saya tunggu. 

Perdana Menteri: Bacalah, selalu 
sebut Erskine May dan Iain-lain. 
Tunggulah, boleh tunggu. 

Apakah Ahli Yang Berhormat bukan 
sahaja sanggup.... 

Lim Kit Siang: (Menyampuk) 

Timbalan Yang di-Pertua (Tuan 
Haji Juhar bin Haji Mahiruddin): 
Yang Amat Berhormat sudah jelaskan 
dia tidak beri jalan. Peraturan kita jelas. 
Dia tidak beri jalan. Kalau dia beri jalan, 
dia duduk. 

Perdana Menteri: Kalau saya tidak 
duduk, dia tidak boleh bercakap, Tuan 
Yang di-Pertua. Dia boleh minta tetapi 

kalau saya tidak duduk, dia tidak faham 
banyak itu, makna kata dia tidak 
mampu.... 

Beberapa Ahli: (Menyampuk) 

Lim Kit Siang: Saya sudah duduk, 
tetapi dengan suara-suara yang liar. 
(Disampuk) 

Timbalan Yang di-Pertua (Tuan 
Haji Juhar bin Haji Mahiruddin): 
Yang Berhormat, cukuplah, cukuplah. 
Yang Berhormat diperingatkan, 
Tanjong. Tenang, tenang. 

Perdana Menteri: Dengan orang 
yang liar, kadang-kadang cara yang liar 
perlu digunakan. (Tepuk) Apakah Ahli 
Yang Berhormat bukan sahaja sanggup 
menggunakan, dengan izin, guilt by 
association tetapi juga sanggup 
menyarankan, dengan izin, innocence by 
association iaitu oleh kerana bekas 
Pengerusi BBMB sekarang ini adalah, 
dengan izin, associate dengan Ahli 
Yang Berhormat dari Tanjong, maka 
bekas Pengerusi BBMB itu sudah 
menjadi tidak bersalah atau jika kita 
mengikuti logik Ahli Yang Berhormat 
dari Tanjong, oleh kerana ia sekarang 
menjadi, dengan izin, associate kepada 
orang yang menjadi associate kepada 
penjenayah, maka ia juga menjadi, 
dengan izin, guilty by association. 

Tuan Yang di-Pertua, Kerajaan telah 
membentuk sebuah Jawatankuasa 
Penyiasat yang bebas berhubung dengan 
skandal BMF. Sekarang kita pun sudah 
tahu bahawa dua daripada tiga orang 
anggota Jawatankuasa itu sebenarnya 
bukanlah bebas tetapi memang menjadi 
penyokong Pembangkang dan penyo-
kong bekas Pengerusi BBMB itu. 
Justeru itu, laporan mereka tidak lagi 
boleh dipercayai. 

Ada kemungkinan besar terdapat bias 
untuk melindung orang-orang tertentu 
kerana Pengerusi Jawatankuasa itu dan 
seorang lagi anggotanya yang bernama 
Chooi Mun Sou telah menunjukkan 

sikap anti-Kerajaan dan memihak 
kepada bekas Pengerusi BBMB 
tersebut. Kita patut memberi perhatian 
serius tentang penglibatan orang 
tertentu ini yang disebutkan oleh 
Lorrain dalam dokumennya. Lorrain 
nampaknya marah kerana sedangkan dia 
merengkok dalam penjara di United 
Kindom, tuannya bebas dan hidup dalam 
mahligai. 

Tuan Yang di-Pertua, cara kotor Ahli 
Yang Berhormat Tanjong termasuklah 
juga mengheret nama-nama orang yang 
tidak mampu mempertahankan diri 
mereka di dalam Dewan ini dengan 
membuat tohmahan terhadap mereka. 
Kita baru tahu bahawa orang yang 
terlatih dalam undang-undang cekap 
membuat dakwaan, dengan izin, 
bordering on libel kerana tahu 
mangsanya tidak dapat membuat apa-
apa. Lebih-lebih lagi, Ahli Yang 
Berhormat Tanjong terlindung kerana 
ucapannya dibuat dalam Dewan yang, 
dengan izin, privileged. Jika dia 
membuat tuduhan ini di luar pun, saya 
percaya tindakan libel tidak akan 
diambil terhadapnya oleh mangsanya 
kerana bagi peguam yang pintar 
bermacam-macam tohmahan boleh 
dibuat semasa perbicaraan. 

Dengan izin, Tuan Yang di-Pertua, 
saya ingin membaca satu laporan dalam 
Business Times bertarikh 7 hb Mac 1986 
yang menyokong pendapat saya, yakni 
laporan berkenaan dengan skandal BMF 
yang dikeluar pada 7 Mac 1986 dan 
ditulis oleh seorang yang bernama Bob 
Teoh: (Dengan izin) 

"Press need not fear libel. The press 
need not fear libel, action, from 
publishing details of the final report 
of the Bumiputra Malaysia Finance 
$2.5 billion loan scandal, lawyers 
say—dan Ahli Yang Berhormat ialah 
seorang lawyer. This is because the 
mechanics of libel and defamation are 
such that those bringing the libel 
action can be put on the stand and be 
subject to stringent cross-

examination. The plaintiffs may 
have to reveal more damaging or 
increminating evidence about their 
roles in the BMF scandal than is 
contained in the report. Under the 
current circumstances, this itself acts 
as a strong deterrent for anyone to 
bring a libel action and provides a 
viable safeguard to the press to open 
public discussion on the report by 
publishing as much details as 
possible, the lawyers pointed out." 

Jadi, jelas sekali bahawa oleh kerana 
tidak ada orang yang sanggup.... 

Dr Tan Seng Giaw: (Bangun) 

Timbalan Yang di-Pertua (Tuan 
Haji Juhar bin Haji Mahiruddin): 
Yang Amat Berhormat, Kepong bangun, 
hendak beri jalan? 

Perdana Menteri: Bolehlah, 
okay lah. 

Timbalan Yang di-Pertua (Tuan 
Haji Juhar bin Haji Mahiruddin): 
Yang Berhormat dari Kepong. 

Beberapa Ahli: (Menyampuk) 

Dr Tan Seng Giaw: Tuan Yang di-
Pertua, ada desas-desus di sebelah sini 
sama ada dilatih untuk berbuat 
demikian.... 

Beberapa Ahli: (Menyampuk) 

Timbalan Yang di-Pertua (Tuan 
Haji Juhar bin Haji Mahiruddin): 
Tenang Yang Berhormat, teruskan. 

Dr Tan Seng Giaw: Saya tidak 
sanggup. 

Beberapa Ahli: (Menyampuk) 

Timbalan Yang di-Pertua (Tuan 
Haji Juhar bin Haji Mahiruddin): 
Tenang, Yang Berhormat Kepong, 
teruskan. 

Dr Tan Seng Giaw: Dia bising, saya 
tidak boleh cakap. 

Timbalan Yang di-Pertua (Tuan 
Haji Juhar bin Haji Mahiruddin): 
Boleh, boleh. Silakan. Tenang, Ahli-ahli 
Yang Berhormat. 

Dr Tan Seng Giaw: Saya hendak 
Dewan ini tenang dan senyap sahaja. 

Beberapa Ahli: (Menyampuk) 

Timbalan Yang di-Pertua (Tuan 
Haji Juhar bin Haji Mahiruddin): Beri 
Kepong peluang. Nampaknya dia sejuk 
pula. Beri dia peluang. Sila Kepong. 

Dr Tan Seng Giaw: Tuan Yang di-
Pertua, di sini saya bersetuju dengan apa 
yang disebutkan tadi mengenai libel 
kerana ini memang satu perkara yang 
sukar hendak membangkitkan di 
mahkamah dan sebagainya. Tetapi 
soalan saya ialah apakah maksud 
penerangan hari ini sama ada hendak 
membuat satu jalan yang baru untuk 
mengadakan suruhanjaya yang bebas 
sebab suruhanjaya yang lepas yang tidak 
bebas. Bolehkah kita adakan satu 
suruhanjaya yang benar-benar bebas 
(Tepuk) untuk menyiasat semula BMF 
itu? 

Perdana Menteri: Tuan Yang di-
Pertua, dalam Dewan ini di sebelah sana 
banyak burung Tiong. (Ketawa) Bila kita 
kata orang itu dilatih, dia pun jawab 
orang inipun dilatih. Berkenaan dengan 
suruhanjaya yang bebas yang saya kata 
di sini ialah suruhanjaya yang diadakan 
itu tidak bebas dan kita khuatir mereka 
itu membuat laporan tentang BMF secara 
yang tertakluk kepada perasaan mereka, 
itu yang saya sebutkan. Mungkin kita 
dapat mengadakan suruhanjaya yang 
bebas berkenaan dengan kebakaran atau 
letupan di sebuah kilang tetapi apabila 
ianya boleh dijadikan sebagai satu isu 
politik maka ada orang yang setengah itu 
terpengaruh dengan pendapat mereka 
dan tidak boleh jadi bebas. 

(Timbalan Yang di-Pertua 
mempengerusikan Mesyuarat) 

Dalam kes BMF ini jelas sekali 
bahawa dua orang daripada tiga orang 
yang menjadi anggota Jawatankuasa 
Penyiasat ini tidak bebas, bahkan 
menjadi penyokong Parti Pembang-
kang.... 

Tuan Lim Kit Siang: (Bangun) 

Timbalan Yang di-Pertua (Tuan 
Ong Tee Keat): Yang Amat Berhormat, 
Tanjong bangun. 

Perdana Menteri: Saya ada kerja 
hendak 

Tuan Lim Kit Siang: (Menyampuk) 

Perdana Menteri:.... sebab itu Ahli 
Yang Berhormat mengheret nama Tan 
Sri Bashir dan Ananda Krishnan 
kononnya PETRONAS membeli saham 
dalam Sri Kuda kerana pemilik Sri 
Kuda, Ananda Krishnan menjadi 
penjamin kepada Tan Sri Bashir apabila 
beliau meminjam wang untuk membeli 
syarikat FIMA. Saya tidak tahu sama 
ada benar atau tidak Ananda Krishnan 
menjadi penjamin tetapi cadangan 
PETRONAS mengambil saham 
majoriti dalam Sri Kuda adalah hasil 
pertimbangan komersial semata-mata. 

Tanah Kelab Lumba Kuda dijual 
berikutan arahan Kerajaan kepada kelab 
tersebut supaya keluar dari pusat Kuala 
Lumpur kerana lokasinya menyebabkan 
kesesakan lalulintas.... 

Tuan Lim Kit Siang: Penjelasan. 

Perdana Menteri: Oleh kerana kelab 
tersebut memerlukan wang untuk 
membina.... 

Timbalan Yang di-Pertua (Tuan 
Ong Tee Keat): Yang Amat Berhormat, 
Tanjong bangun hendak minta 
penjelasan. 

Perdana Menteri: Saya tak duduk, 
Tuan Yang di-Pertua. 

Timbalan Yang di-Pertua (Tuan 
Ong Tee Keat): Sila teruskan. 

Tuan Lim Kit Siang: (Menyampuk) 

Perdana Menteri: Oleh kerana kelab 
tersebut memerlukan (Disampuk) 
wang sabarlah, dengarlah apa yang 
saya hendak bercakap. (Disampuk) 
Terima kasihlah kerana tunggu untuk 
saya jawab. (Ketawa) Oleh kerana kelab 
tersebut memerlukan wang untuk 
membina padang lumba kuda yang baru, 
kelab itu memutuskan untuk menjual 
tanahnya di Jalan Ampang. Mengikut 
laporan sebuah majalah asing, Encik 
Krishnan membeli tanah ini pada masa 
resessi di waktu mana harga tanah jatuh 
dengan teruk dan ramai yang bankrap 
dan tidak ramai yang berminat atau 
mampu membeli hartanah. Tanah seluas 
96 ekar ini terletak dalam kawasan Tiga 
Segi Emas atau dengan izin, Golden 
Triangle yang amat diminati oleh 
pemaju-pemaju. Sekarang apabila 
ekonomi telah pulih dan terdapat, dengan 
izin, building boom, tanah di kawasan 
Tiga Segi Emas biasanya dijual dengan 
harga yang amat tinggi. 

Kerajaan telah mensyaratkan kepada 
Sri Kuda bahawa lebih daripada 50% 
tanah kelab hendaklah dijadikan public 
park.Ini bermakna bahawa harga belian 
satu kaki persegi tanah boleh 
meningkat 100%. Walau bagaimana-
pun, PETRONAS yang memerlukan 
ruang pejabat yang besar hanya 
bersetuju secara prinsip untuk 
mengambil 51% dari saham Sri 
Kuda.Sebuah firma penilai bebas telah 
ditugaskan oleh PETRONAS untuk 
menilai tanah tersebut. Jika harga yang 
ditawarkan kepada PETRONAS meng-
untungkannya barulah PETRONAS 
akan membeli saham Sri Kuda. Jika 
harganya akan merugikan PETRONAS, 
maka PETRONAS tidak akan 
membelinya. Jika PETRONAS tidak 

mengambil saham ini, berpuluh syarikat 
lain akan berebut-rebut membelinya. 
Mungkin Ahli Yang Berhormat tahu 
siapa yang berminat. 

Tuan Yang di-Pertua, semua ini 
adalah urusan perniagaan, tetapi Ahli 
Yang Berhormat dari Tanjong 
memutarbelitkan segala-galanya. Apa­
bila seseorang itu mempunyai fikiran 
yang kotor, dia memikir orang lain 
mempunyai fikiran yang sama kotor. 
(Tepuk) Saya percaya jika Ahli Yang 
Berhormat dilantik menjadi Pengerusi 
PETRONAS, barang dijauhi Allah 
(Ketawa), ia akan menipu Kerajaan 
sepanjang masa. Dalam Parti DAP tidak 
ada siapa yang boleh mencabarnya. 
Sejak DAP ditubuhkan dan dia menjadi 
Setiausaha Agung, tidak ada orang lain 
yang boleh pegang jawatan itu. Sesiapa 
yang mempunyai pendapat yang 
berbeza sedikit darinya, akan disingkir. 
Jika dia menjadi Perdana Menteri, sudah 
pasti sekejap-sekejap sahaja Menteri dia 
akan dibuang kerana enggan menerima 
tanpa soal saranan beliau.... 

Tuan Lim Kit Siang: Janji you tak 
masuk ISA. 

Timbalan Yang di-Pertua (Tuan 
Ong Tee Keat): Yang Berhormat dari 
Tanjong, tak boleh cakap tanpa 
kebenaran. 

Tuan Lim Kit Siang: Ya, saya janji 
dia tak masuk ISA. 

Timbalan Yang di-Pertua (Tuan 
Ong Tee Keat): Sila duduk Yang 
Berhormat dari Tanjong. Teruskan Yang 
Amat Berhormat. 

Perdana Menteri: Dalam Jawatan-
kuasa DAP dia bolehlah bercakap 
macam itu, di sini tak boleh. Orang 
seperti ini tidak dapat menerima bahawa 
orang lain apabila memegang sesuatu 
jawatan tidak akan menyalahgunakan 
kuasanya. Oleh itu, apabila dia nampak 
peluang penyelewengan boleh dilakukan 

oleh Pengerusi PETRONAS, dia tidak 
percaya bahawa orang lain tidak akan 
mengambil peluang itu kerana jika dia 
menjadi Pengerusi PETRONAS, dia 
sudah tentu akan mengambil peluang itu. 
Dengan izin, Tuan Yang di-Pertua, 'a 
crook assumes that every one else is a 
crook like him'. (Ketawa) 

Tuan Yang di-Pertua.... 

Tuan Lim Kit Siang: Peraturan 
Mesyuarat 36 (6) kata, seseorang tidak 
boleh mengeluarkan sangkaan jahat ke 
atas sesiapa ahli yang lain....(Disampuk) 

Timbalan Yang di-Pertua (Tuan 
Ong Tee Keat): BertenanglYang 
Berhormat-Yang Berhormat sekalian, 
bertenang! 

Tuan Lim Kit Siang:....dan kalau 
Yang Amat Berhormat Perdana Menteri 
mahu jatuh begitu rendah sampai tahap 
itu, ini celebrate 10 tahun Yang Amat 
Berhormat Perdana Menteri jadi Perdana 
Menteri—low standard. 

Timbalan Yang di-Pertua (Tuan 
Ong Tee Keat): Yang Berhormat, tak 
usahlah memberi ulasan, saya akan buat 
keputusan yang wajar. Ini mengikut 
apa yang dibangkitkan oleh Yang 
Berhormat dari Tanjong saya rasa 36 (6) 
ini tidak kena-mengena (Disampuk) 
sebab apa yang dibangkitkan oleh Yang 
Amat Berhormat itu tidak meng-
khususkan kepada sesiapa yang tertentu. 
Teruskan. 

Tuan Lim Kit Siang: 36 (6), Yang 
Amat Berhormat Perdana Menteri sebut 
khusus kepada saya, (Disampuk) itu 
tentu dan kita tahu Tuan Yang di-Pertua 
tentu tidak akan menegur Yang Amat 
Berhormat Perdana Menteri, kita faham. 

Timbalan Yang di-Pertua (Tuan 
Ong Tee Keat): Yang Berhormat, sila 
duduk! 

Tuan Lim Kit Siang: Kalau tidak, 
mahu turun kerusi sana. (Tepuk) 

Timbalan Yang di-Pertua (Tuan 
Ong Tee Keat): Yang Amat Berhormat 
teruskan. Dan sebelum itu, saya 
hendak ingatkan Yang Berhormat-Yang 
Berhormat sekalian bila hendak 
berhujah, silalah ikut peraturan dan 
juga apa yang dihujahkan itu setimpal 
dengan kedudukan masing-masing. Itu 
sahaja. Teruskan. 

Tuan Lim Kit Siang: Adakah ini 
termasuk Yang Amat Berhormat 
Perdana Menteri? (Tepuk) 

Timbalan Yang di-Pertua (Tuan 
Ong Tee Keat): Teruskan Yang Amat 
Berhormat. 

Perdana Menteri: Tuan Yang di-
Pertua, saya kata tadi dalam bahasa 
Inggeris, dengan izin, 'a crook assumes 
that every one else is a crook like him'. 
Kalau seseorang itu bukan crook, apa 
yang saya kata ini tak kena kepada dia 
(Ketawa), apa yang dia hendak marah? 
(Ketawa) 

Timbalan Yang di-Pertua (Tuan 
Ong Tee Keat): Bertenang Yang 
Berhormat! 

Perdana Menteri: Tuan Yang di-
Pertua, saya diberitahu bahawa Tan Sri 
Osman Arof memang menjadi rakan 
kongsi perniagaan dalam Sri Kinabalu 
semasa dia bukan Menteri Besar. 
Sebenarnya beliau tidak aktif dalam 
syarikat itu. Seperti biasa ia telah 
meminjamkan namanya dengan harapan 
mendapat sedikit-sebanyak pendapatan. 
Seperti juga ramai peniaga bukan 
Melayu menjadikan orang Melayu 
sebagai pengarah syarikat kerana ingin 
memberi gambaran bahawa mereka 
patuhi Dasar Ekonomi Baru. 

Tuan Yang di-Pertua, tugas pengarah 
bukan untuk memeriksa tiap-tiap hari 
sama ada simen dan besi cukup atau 
tidak cukup semasa sebuah bangunan 
dibina. Tugas itu diberikan kepada orang 
yang menjadi penyelia daripada kedua 
pihak; pemborong dan tuanpunya. Jika 

kerana dump peluru tidak dibina dengan 
baik, maka Tan Sri Osman Arof sebagai 
pengarah syarikat pemborong harus 
letak jawatan Menteri Besar, maka Ahli 
Yang Berhormat dari Tanjong sebagai 
Pengarah Pilihanraya DAP Pulau 
Pinang yang mendakwa akan mencapai 
kemenangan DAP di Pulau Pinang pada 
pilihanraya yang lepas patutlah 
meletakkan jawatan sebagai Setiausaha 
Agung DAP (Tepuk) dan bersara 
daripada DAP kerana DAP kalah. 

Tetapi selain daripada sandiwara 
letak jawatan, Ahli Yang Berhormat 
telah terus dengan jawatan Setiausaha 
Agung dan Ahli Dewan Rakyat dan 
Dewan Undangan Negeri Pulau Pinang. 
Apakah Ahli Yang Berhormat tidak 
berasa, dengan izin, morally responsible 
terhadap kekalahan DAP setelah 
mendakwa yang bukan-bukan dan 
memperalatkan orang tua yang tidak 
berdosa dan menggunakan nama dan 
gambarnya? 

Tuan Lim Kit Siang: (Bangun) 

Timbalan Yang di-Pertua (Tuan 
Ong Tee Keat): Ya, Tanjong bangun 
lagi. 

Perdana Menteri: Tak beri jalan. 

Timbalan Yang di-Pertua (Tuan 
Ong Tee Keat): Tak beri jalan. 

Tuan Lim Kit Siang: (Disampuk) 

Timbalan Yang di-Pertua (Tuan 
Ong Tee Keat): Tanjong, sila duduk. 
Sila duduk! 

Tuan Lim Kit Siang: Tidak faham! 

Perdana Menteri: Bolehlah hendak 
kata apa pun, tetapi saya hendak teruskan 
ucapan saya. 

Timbalan Yang di-Pertua (Tuan 
Ong Tee Keat): Teruskan. 

Perdana Menteri: Ahli Yang 
Berhormat dari Tanjong tidak sama 
sekali mempunyai morality dan tidak 
berhak bercakap berkenaan dengan 
tanggungjawab moral sesiapa. 

Tuan Yang di-Pertua, dalam dunia 
perniagaan saham, berjuta-juta ringgit 
saham bertukar tangan setiap hari. 
Kadang-kadang mereka meminjam 
sepenuhnya wang daripada bank untuk 
pembelian dan kadang-kadang diadakan 
share swapts. Saya tidak arif dalam 
perkara ini, tetapi bukanlah suatu 
perkara yang luar biasa bagi seseorang 
membeli jumlah saham yang lebih dari 
apa yang difikir kemampuannya. 
Saham-saham ini boleh dicagar kepada 
bank jika pihak bank yakin ia akan dapat 
menebus saham-saham ini dalam 
keadaan tertentu. 

Ramai yang main pasaran saham, 
membeli dan menjual saham dan 
mendapat keuntungan daripada niaga ini 
walaupun mereka tidak mempunyai 
modal yang cukup pada mulanya. 
UMNO tidak terlibat dengan niaga 
saham, tetapi ahli UMNO bebas seperti 
orang lain juga untuk membuat 
perniagaan. Jika orang yang kenal 
dengan bekas Menteri Kewangan 
membeli saham, ini tidak bermakna 
UMNO membeli saham. Saya yakin 
bahawa ramai juga kenalan Ahli Yang 
Berhormat dari Tanjong dan sahabat 
barunya membeli dan menjual saham, 
tetapi saya dan rakan saya tidak dapat 
melupakan tuduhan seperti yang dibuat 
oleh Ahli Yang Berhormat bahawa 
seorang yang bernama Dato' Halim 
adalah, dengan izin, front man bagi 
UMNO. 

Saya tidur nyenyak setiap malam 
kerana tidak khuatir duit UMNO akan 
hilang kerana duit UMNO tidak terlibat. 

Tuan Lim Kit Siang: Penjelasan! 

Perdana Menteri: Saya mengakui 
bahawa 

Tuan Lim Kit Siang: Mengenai 
Renong, mengenai Dato' Halim! 

Timbalan Yang di-Pertua (Tuan 
Ong Tee Keat): Yang Amat Berhormat 
tak beri ya? 

Tuan Lim Kit Siang: Tak beri ya? 
Tentu tak beri! 

Perdana Menteri: Saya akan 
terangkan semua ini. Lain dia tak tahu 
hendak kata apa, itu sahaja dia boleh 
kata! 

Timbalan Yang di-Pertua (Tuan 
Ong Tee Keat): Teruskan. 

Perdana Menteri: Saya mengakui 
bahawa jika duit UMNO sebanyak 
$1000 juta terlibat, saya tidak akan tidur 
nyenyak. UMNO telah banyak kali 
ditipu dan banyak duit UMNO yang 
hilang kerana orang yang diamanahkan 
menjaga duit UMNO tiba-tiba kata 
tidak ada duit sama sekali. Justeru itu 
saya tidak mudah percaya sehingga 
membenarkan orang lain menjadi 'front' 
dan memiliki $1000 juta duit UMNO 
jika UMNO ada duit sebanyak itu. 

Hakikatnya ialah, oleh kerana 
tindakan orang yang berpendapat 
bahawa jika ia tidak boleh dapat 
sesuatu, maka UMNO perlu di-
hancurkan, maka hari ini harta UMNO 
masih ada di tangan pemegang amanah 
dan tidak boleh diuruskan dengan 
memberi faedah kepada UMNO. Dahulu 
saya percaya orang UMNO sampai bila-
bila akan sayang UMNO dan tidak akan 
merosakkan UMNO, tetapi sekarang 
saya sedar ada orang UMNO yang hanya 
hendak memelihara UMNO jika UMNO 
dimiliki olehnya. Sebab itu saya tidak 
mudah percaya orang. 

Tuan Yang di-Pertua, Malaysia 
sekarang mempunyai penduduk seramai 
18.3 juta. Dalam jangkamasa 60 tahun 
bilangan penduduk akan meningkat 
kepada 70 juta atau 400% lebih tinggi 
daripada sekarang. 70 juta orang ini 

memerlukan kawasan tanah yang lebih 
luas, bukan sahaja untuk tempat tinggal, 
tetapi untuk bandar-bandar baru, jalan 
raya, laluan paip gas, telefon, elektrik, 
jambatan, kawasan industri dan Iain-lain 
lagi. Sebaliknya, hampir semua tanah di 
Semenanjung terutamanya sudah diberi 
hakmilik. Pemilik-pemilik tanah ini 
biasanya tidak sanggup bekerjasama 
untuk menyediakan kemudahan-
kemudahan untuk rakyat yang lebih 
ramai. 

Di Malaysia, rumah kos murah telah 
ditetapkan pada harga $25,000 sejak 15 
tahun yang lepas. Dengan kenaikan 
harga tanah yang tinggi pada masa itu 
maka bukan sahaja pembangunan 
infrastruktur tidak dapat ditetapkan, 
tetapi juga golongan miskin tidak akan 
dapat membeli rumah yang berharga 
rendah ataupun sederhana. Pem­
bangunan negara akan terbantut jika 
kuasa Kerajaan untuk mengambilalih 
tanah bagi pertumbuhan ekonomi negara 
tidak ada. 

Ahli Yang Berhormat dari Tanjong 
dalam ucapannya telah memberi notis 
bahawa ia akan menghasut 10,000 
penduduk Gelang Patah supaya 
menyekat pembinaan jambatan antara 
Singapura dengan Malaysia. Projek ini 
adalah projek ekonomi yang penting. 
Tambak Johor sudah tidak mampu lagi 
menampung keperluan lalu-lintas. Ia 
menyebabkan kesesakan di Johor Bahru. 
Hanya dengan mengadakan jambatan 
baru berjauhan dari Johor Bahru barulah 
masalah laluan antara Singapura dengan 
Malaysia dapat diatasi dan pertumbuhan 
ekonomi Malaysia dapat diteruskan. 

Hasutan Ahli Yang Berhormat supaya 
diganggu projek ini merupakan, dengan 
izin, economic sabotage. Saya ingin tahu 
sama ada Ahli Yang Berhormat 
mewakili Malaysia ataupun tidak? 
Sebenarnya pertumbuhan ekonomi.... 

Tuan Lim Kit Siang: Adakah ini 
merupakan satu notis di mana Yang 
Amat Berhormat Perdana Menteri akan 

menahan saya kali yang ketiga di bawah 
ISA (Disampuk) di bawah alasan 
economic sabotage? Saya tidak buat 
hasutan, saya kata inilah bertentangan 
dengan hasrat 10,000 orang dalam 
Tanjung Kupang dan bahawa syarikat 
yang akan mendapat keuntungan ialah 
syarikat UMNO—United Engineers 
Malaysia (UEM), itu sahaja (Tepuk) dan 
terangkan adakah ini satu amaran atau 
notis mahu menangkap saya kali yang 
ketiga di bawah economic sabotage? 
(Disampuk) 

Perdana Menteri: Tuan Yang di-
Pertua, UMNO tidak ada syarikat. Ahli-
ahli UMNO mungkin ada syarikat, 
penyokong-penyokong UMNO ada 
syarikat, tetapi UMNO tidak ada 
syarikat. Ahli Yang Berhormat boleh 
check sama ada UMNO menjadi share­
holder dalam mana-mana syarikat dan 
kenyataannya bahawa ini adalah.... 

Dr Tan Seng Giaw: (Bangun) 

Timbalan Yang di-Pertua (Tuan 
Ong Tee Keat): Yang Berhormat, nanti 
sekejap, biarkan Yang Amat Berhormat 
menjawab dahulu. 

Perdana Menteri: Sabarlah sekejap! 
Kononnya saya beri notis hendak 
tangkap dia di bawah ISA. Yang ini saya 
ingat boleh digunakan di Prai sebagai 
satu cara hendak memburukkan 
Kerajaan. Itu sahaja. Hendak tanya? 
Sila. (Ketawa) 

Dr Tan Seng Giaw: Tuan Yang di-
Pertua, saya minta penjelasan daripada 
Yang Amat Berhormat kerana kenyataan 
itu telahpun dikeluarkan di dalam 
akhbar-akhbar dua tiga hari yang lepas 
kononnya UMNO baru tidak terlibat dan 
terbabit dengan perniagaan itu, hanya 
ahli-ahli UMNO sahaja. Kalau begitu, 
secocok dengan apa yang disebutkan 
oleh Yang Amat Berhormat dan juga 
Yang Berhormat Menteri Kewangan 
yang baru di mana ada disebutkan 
UMNO baru tidak langsung terlibat 

dengan perniagaan. Kalau keadaan 
sedemikian berlaku, maka adakah Yang 
Amat Berhormat bercadang untuk 
mengadakan siasatan yang bebas? 
Mungkin kalau berani melantik saya 
sebagai ahli (Disampuk) untuk 
menyiasat semua syarikat di mana 
disyaki UMNO baru terlibat. 

Tuan Lim Kit Siang: Dia tidak 
berani, dia tidak berani! 

Perdana Menteri: Tuan Yang di-
Pertua, apakah Ahli Yang Berhormat 
menganggap dirinya sebagai orang yang 
bebas, yang boleh menganggotai satu 
jawatankuasa siasat yang bebas? Boleh 
keluar daripada DAP? 

Tuan Lim Kit Siang: Penjelasan. 
Kalau Yang Amat Berhormat Perdana 
Menteri berani kata bahawa UMNO 
tidak terlibat di mana-mana syarikat— 
sungguhpun semua tahu, ada— 
RENONG, UEM; semua kita tahu ada. 
Dan kenyataan itu langsung tidak akan 
dipercayai oleh rakyat Malaysia. Tetapi 
kalau Yang Amat Berhormat Perdana 
Menteri berani kata, buat kenyataan 
tersebut bahawa tidak langsung ada 
penglibatan UMNO dalam apa-apa 
syarikat, bukankah satu petunjuk 
bahawa ini adalah benar dan adakan 
Suruhanjaya Siasatan dan meminta 
orang-orang yang mahu cari alasan, 
mahu cari bukti semacam DAP - okay, 
kita mahu cari bukti bahawa UMNO ada 
terlibat untuk siasat. Dan kalau benar 
bahawa UMNO langsung tidak terlibat 
dalam apa-apa syarikat, DAP pun tidak 
boleh dapat bukti. Inilah judgement 
yang terakhir. Tetapi kalau takut DAP 
datang oleh kerana tidak bebas, itu 
menunjuk bahawa kenyataan itu tidak 
benar. Oleh kerana takut mungkin boleh 
dapat bukti. Ini logik yang sempurna. 
Bukan pervert illogic. 

Perdana Menteri: Pervert illogic— 
double negative. Bermakna kata logic. 
Ahli Yang Berhormat tidak tahu, tak 
usah cakap. (Ketawa) 

Saya tidak mengaku bahawa UMNO 
terlibat dengan perniagaan. Ahli UMNO 
ada juga terlibat dengan perniagaan. Dan 
juga ada orang yang menyokong UMNO 
yang terlibat dengan perniagaan. Kalau 
oleh kerana ahli UMNO terlibat dengan 
perniagaan maka ini bermakna UMNO 
terlibat dengan perniagaan, bolehkah 
Ahli Yang Berhormat itu memberi 
jaminan bahawa tidak ada penyokong 
DAP yang terlibat dengan perniagaan, 
tidak ada langsung? 

Tuan Lim Kit Siang: Penjelasan saya 
boleh jawab. Saya boleh beri jaminan, 
kenyataan DAP tidak terlibat dalam 
apa-apa perniagaan. (Disampuk) Saya 
kata DAP dan kita secara langsung atau 
tidak langsung melalui syarikat nominee 
atau proxy company dan kita rela ada 
satu siasatan di mana pemimpin-
pemimpin UMNO boleh jadi anggota 
siasatan (Disampuk)—Pengerusi pun! 
Tetapi adakah UMNO rela menghadapi 
siasatan yang sama. Adakah UMNO 
rela disiasat sama ada secara syarikat-
syarikat nominee, proxy company ada 
terlibat atau tidak terlibat dan di mana 
pemimpin-pemimpin DAP menjadi 
Pengerusi untuk siasat. Adakah berani? 
(Tepuk) 

Perdana Menteri: Tuan Yang di-
Pertua, saya beri jaminan UMNO tidak 
ada nominee company. Tetapi ahli 
UMNO ada yang menjadi peniaga dan 
DAP kalau ahli DAP terlibat dengan 
perniagaan, ini bermakna bahawa DAP 
terlibat dengan perniagaan kita boleh 
kata ahli UMNO terlibat dengan 
perniagaan maka UMNO terlibat dalam 
perniagaan. Tetapi DAP mesti terima 
logic yang sama. 

Tuan Lim Kit Siang: (Menyampuk) 

Perdana Menteri: Ahli Yang 
Berhormat dari DAP tidak pernah 
percaya apa pun kalau UMNO kata. Dan 
kita pun tidak percaya juga apa yang dia 
kata, semua bohong belaka. (Ketawa) 

Saya ingin tahu sama ada Ahli Yang 
Berhormat mewakili Malaysia ataupun 
tidak. Sebenarnya pertumbuhan 
ekonomi Malaysia boleh menjadi lebih 
pesat jika tidak kerana tindak-tanduk 
Ahli Yang Berhormat mensabotaj dan 
menyebabkan ketegangan dalam negara 
untuk menakutkan pelabur daripada 
melabur di negara ini. Sebab itulah 
pada tahun 1987 apabila Ahli Yang 
Berhormat dan rakan-rakannya begitu 
giat mengancam kesetabilan negara, 
pihak berkuasa telah menahan beliau di 
bawah Akta Keselamatan Dalam Negeri 
ataupun ISA. Kita tidak minta maaf 
kerana itu. 

Tuan Lim Kit Siang: Penjelasan. 
Operasi Lalang, takut.... 

Timbalan Yang di-Pertua (Tuan 
Ong Tee Keat): Yang Berhormat duduk 
dulu sebelum diberi jalan. 

Perdana Menteri: Tuan Yang di-
Pertua, saya memberi banyak pen­
jelasan, suruh dia.... 

Tuan Lim Kit Siang: Operasi 
Lalanglah! Berdosa! Berdosa! 

Timbalan Yang di-Pertua (Tuan 
Ong Tee Keat): Tanjong duduk! 
Teruskan Yang Amat Berhormat. 

Perdana Menteri: Tidak tahu Aturan 
Peraturan Dewan pun! Tuan Yang di-
Pertua pun dia tidak pernah hormat. 
Saya masih ingat bagaimana cepatnya 
ketegangan dapat dikendurkan apabila 
sahaja Ahli Yang Berhormat dan rakan-
rakannya bersama dengan beberapa 
orang yang tidak bertanggungjawab 
daripada parti Kerajaan telah ditahan. 
Selagi ada anasir-anasir seperti ini 
selama itulah negara memerlukan ISA. 

Tuan Lim Kit Siang: Menteri 
Pertahanan tidak ditahan? Sana - bukan? 

Perdana Menteri: Itu keputusan 
Menteri Dalam Negeri. 

Tuan Yang di-Pertua, projek seperti 
jambatan tinggi Singapura/Malaysia 
yang dicadangkan memerlukan kajian 
yang mahal sebelum sesiapa berani 
menerima tanggungjawab untuk 
melaksanakannya. Kerajaan tidak 
mampu membina jambatan ini kerana 
tidak mempunyai cukup wang dan 
perlu melaksanakan Iain-lain projek. 
Sebaliknya, projek jambatan ini perlu 
disegerakan bagi menyelesaikan 
kesesakan lalulintas di Tambak Johor. 
Dalam keadaan ini pihak swasta 
mestilah mengambilalih tanggungjawab 
membina jambatan ini tetapi tidak ada 
syarikat yang sanggup membuat dengan 
izin, feasibility study yang menelan 
belanja lebih daripada $10 juta 
melainkan mereka diberi jaminan akan 
mendapat projek ini jika ianya feasible. 
Amalan ini bukan dibuat di Malaysia 
sahaja, di mana-mana juga di dunia ini— 
hak ini diberi kepada yang sanggup 
menerima risiko kajian kerana jika 
didapati tidak feasible mereka akan 
menanggung kerugian perbelanjaan 
kajian. 

Orang ramai tahu akan perlunya 
jambatan ini dan sesiapa sahaja boleh 
membuat tawaran untuk mengkaji 
secara bersyarat. Tidak ada perkara luar 
biasa yang berlaku dalam pemberian 
kajian feasibility dan hak, dengan izin, 
first refusal kepada UEM. Tidak ada 
syarikat lain yang mengemukakan 
proposal yang lebih baik daripada 
UEM. Tidak ada sebab Kerajaan mesti, 
dengan izin, blacklist UEM semata-
mata kerana tuduhan Ahli Yang 
Berhormat bahawa syarikat ini adalah 
milik UMNO. Dengan UMNO 
mempunyai 1,500,000 ahli, tidak 
hairanlah kalau ada orang UMNO 
dalam syarikat UEM. Tidak menjadi 
jenayah jika orang UMNO memiliki 
syarikat atau mendapat kontrak 
Kerajaan asalkan tawaran mereka 
munasabah dan memenuhi keperluan 
dan dasar Kerajaan. 

Tuan Yang di-Pertua, saya ingin 
memberi peluang kepada Ahli Yang 
Berhormat dari Tanjong membuat 
keputusan dalam soal jambatan tinggi 
Singapura/Malaysia. 

Yang pertamanya, beliau putuskan 
sama ada jambatan ini hendak 
dilaksanakan ataupun tidak. Jika tidak, 
Ahli Yang Berhormat boleh umumkan 
DAP menentang sebarang jambatan 
baru dibuat antara Singapura dengan 
Malaysia dan menerima tanggungjawab 
menyelesaikan masalah kesesakan 
lalulintas di Tambak Johor. Jika 
pendirian DAP ialah kepentingan 
ekonomi negara memerlukan sebuah 
jambatan baru dibina antara Singapura 
dengan Malaysia tentukan di mana 
jambatan ini harus dibina dan DAP 
bertanggungjawab untuk mendapatkan 
persetujuan parti dan Kerajaan PAP di 
Singapura dan sanggup membayar 
segala tambahan perbelanjaan yang 
diperlukan. DAP juga harus membayar 
ganti rugi dan penempatan semula 
penduduk yang perlu dipindahkan 
daripada kawasan baru pilihan DAP. 

Tuan Yang di-Pertua, saya amat 
kagum dengan kesanggupan Ahli Yang 
Berhormat dari Tanjong memper-
tahankan Kelantan sejak sahabat 
karibnya PAS memerintah. Sementara 
Ahli Yang Berhormat Jelutong berkata 
PAS hanya dapat mendirikan 
pemerintahan Islam, dengan izin, over 
my dead body. Tetapi bossnya masih 
sanggup melamar PAS. Saya yakin 
ahli-ahli PAS bersetuju dengan Ahli 
Yang Berhormat dari Tanjong bahawa 
penambahan kakitangan Kerajaan dari 
orang bukan bumiputera tidak perlu 
diimbangi dengan pengambilan lebih 
ramai bumiputera oleh syarikat swasta. 
Inilah keadilan DAP—hak engkau, hak 
aku; hak aku-hak aku! (Ketawa) 

Perkahwinan ganjil dan tersembunyi 
PAS/DAP adalah satu, dengan izin, 
marriage of convenience yang berasas 
kepada kepercayaan bahawa musuh 

kepada musuh kami adalah kawan kami 
atau, dengan izin, the enemy of my 
enemy is my friend. Sama-samalah kita 
lihat kebahagiaan kongsi hidup ganjil 
ini. 

Tuan Yang di-Pertua, antara kejayaan 
DAP dan pemimpinnya ialah memecah-
belahkan bumiputera khususnya orang 
Melayu, sehingga mereka ini sanggup 
mengecam dasar dan tindakan untuk 
mengimbangkan mereka dengan kaum-
kaum lain. Kita semua tahu terdapat 
ramai jutawan daripada kaum Cina di 
dalam negara kita. Oleh kerana ada 
beberapa kerat orang Melayu dan 
bumiputera menjadi kaya disebabkan 
DEB, DAP menuduh bahawa DEB 
hanya menguntungkan segelintir orang 
Melayu sahaja. Dengan ini ada orang 
Melayu yang menyertai DAP dan di luar 
DAP yang mengecam perlaksanaan 
Dasar Ekonomi Baru (DEB). 

Saya ingin tanya apakah bumiputera 
dan orang Melayu boleh puashati jika 
Dasar Ekonomi Baru berjaya hanya 
dengan membasmi kemiskinan di 
kalangan mereka, tetapi semua orang 
kaya dalam negara ini terdiri daripada 
orang bukan Melayu?Apakah makna 
imbangan jika ia berlaku di peringkat 
bawahan sahaja? Namun kerana 
hasutan DAP, sudah ada bumiputera 
yang mengecam Dasar Ekonomi Baru, 
kononnya menguntungkan hanya 
segelintir sahaja daripada bumiputera 
yang menjadi jutawan. Mereka yang 
mengecam ini lupa bahawa mereka 
sendiri telah dapat pelajaran, biasiswa, 
jawatan tinggi dan kelayakan 
profesional kerana Dasar Ekonomi 
Baru, bahawa kemiskinan bumiputera 
telah dapat dikurangkan dengan 
banyaknya, iaitu satu daripada 
matlamat Dasar Ekonomi Baru tidak 
dihiraukan. Perasaan irihati yang 
dipupuk oleh DAP berjaya mem-
pengaruhi mereka daripada kalangan 
bumiputera ini sehingga sanggup 
mengecam dasar yang begitu banyak 
menolong mereka, dan sekarang ini 

DAP pula berjaya mempengaruhi PAS 
supaya mendalamkan lagi perpecahan di 
kalangan Melayu. 

Saya ucapkan tahniah kepada Ahli 
Yang Berhormat dari Tanjong yang 
berjaya memperalatkan PAS sehingga 
PAS tidak meletakkan calon menentang 
DAP, tetapi sebaliknya bekerjasama 
dengan DAP untuk menjayakan DAP. 
Syabas! saya ucapkan kepada PAS 
kerana lebih utamakan kebencian kepada 
UMNO sehingga sanggup berganding 
bahu dengan orang-orang yang begitu 
tidak sebulu dengan mereka, (Tepuk) 
musuh PAS ialah UMNO dan sesiapa 
yang memusuhi UMNO adalah sahabat 
PAS. 

Tuan Yang di-Pertua, saya tidak 
berhajat menjawab satu persatu tuduhan 
Ahli Yang Berhormat dari Tanjong, yang 
jelas ialah Ahli Yang Berhormat 
Tanjong amat cekap dalam bidang 
putarbelit dan apa sahaja boleh 
dijadikan bahan oleh Ahli Yang 
Berhormat untuk memburukkan negara 
sendiri. Walau apapun yang di-
perkatakan oleh Ahli Yang Berhormat, 
hakikatnya ialah Malaysia adalah 
sebuah negara yang membangun pesat 
dan dapat menarik pelaburan yang besar 
daripada dalam dan luar negeri. 

Negara yang mempunyai Kerajaan 
yang korup dan tidak cekap tidak 
mungkin berjaya, tidak mungkin 
meyakinkan pelabur, tidak mungkin 
mencapai pertumbuhan yang tinggi. Jika 
benar Kerajaan ini sebagai yang 
digambarkan oleh Ahli Yang Berhormat, 
mustahil Malaysia mendahului hampir 
semua negara membangun yang lain 
daripada segi kemajuan dan pen-
capaiannya. 

Kita tidak masuk bakul dan angkat 
sendiri. Laporan World Bank berkali-
kali menyebut tentang kejayaan 
Malaysia yang harus dicontohi oleh 
negara-negara membangun yang lain, 
tetapi kalau kita dengar ucapan Ahli 
Yang Berhormat dari Tanjong seolah-

olah Malaysia adalah negara yang 
terburuk sekali, pemerintahannya tidak 
cekap dan semua anggota Kerajaan 
terlibat dengan rasuah. Jikalau pelabur 
mendengar Ahli Yang Berhormat, 
mereka tidak akan melabur di Malaysia. 
Mungkin inilah tujuan Ahli Yang 
Berhormat kerana negara Malaysia yang 
makmur, aman dan maju tidak mungkin 
memberi kemenangan kepada DAP 
yang bergantung kepada hasad dengki 
orang untuk mendapatkan sokongan. 

Dr Tan Seng Giaw: (Bangun) 

Timbalan Yang di-Pertua (Tuan 
Ong Tee Keat): Yang Amat Berhormat, 
Kepong bangun. Hendak beri jalankah 
atau tidak? 

Perdana Menteri: Tidak payahlah, 
hendak habis ini. 

Timbalan Yang di-Pertua (Tuan 
Ong Tee Keat): Teruskan. 

Perdana Menteri: Tuan Yang di-
Pertua, Ahli Yang Berhormat dari 
Tanjong mengucapkan tahniah kepada 
saya kerana menyampaikan bil-bil lebih 
awal untuk diteliti oleh Ahli Dewan 
sebelum perbahasan dibuat.... 

Tuan Lim Kit Siang: Penjelasan! 

Perdana Menteri: Saya hendak 
habis, Tuan Yang di-Pertua. 

Timbalan Yang di-Pertua (Tuan 
Ong Tee Keat): Dia tidak beri. 

Perdana Menteri: Tidak payah kata 
'tidak beri'. kalau saya tidak duduk 
bermakna saya tidak berilah—body 
language. (Ketawa) 

Tuan Lim Kit Siang: Bolehkah Yang 
Amat Berhormat beritahu apa body 
language? 

Perdana Menteri: Itupun body 
language juga (Ketawa)—tunjuk geram. 

Saya tidak memerlukan tahniah Ahli 
Yang Berhormat apabila saya men-
jalankan tugas mengikut budibicara 
saya. Ahli Yang Berhormat tidak perlu 
mengambil kredit jika Kerajaan 
membuat sesuatu, Kerajaan ini lebih 
cekap dan lebih sedar akan tanggung-
jawabnya daripada Ahli Yang 
Berhormat dari Tanjong. 

Dasar dan rancangan pembangunan 
kita dibuat atas kesedaran ini. 
Walaupun DAP berusaha menggagalkan 
Rancangan Malaysia Keenam dan Dasar 
Pembangunan Nasional, RM6 dan DPN 
akan berjaya mencapai matlamatnya, 
insya Allah. Terima kasih. (Tepuk) 

Timbalan Yang di-Pertua (Tuan 
Ong Tee Keat): Yang Berhormat 
Menteri Tenaga, Telekom dn Pos. 

4.34 ptg. 

Menteri Tenaga, Telekom dan Pos 
(Dato' Seri S. Samy Vellu): Tuan Yang 
di-Pertua, izinkan saya mengucapkan 
setinggi-tinggi terima kasih kepada 
Ahli Yang Berhormat yang telah 
membangkitkan isu-isu di bawah bidang 
tugas Kementerian saya, dalam usaha 
untuk meninggikan tahap prestasi 
perkhidmatan kepada rakyat dan 
pembangunan ekonomi negara 
keseluruhannya. 

Tuan Yang di-Pertua, Ahli Yang 
Berhormat dari Tanjong telah mem­
bangkitkan semula isu tender.... 

Tuan Lim Kit Siang: Peraturan 
Mesyuarat. 

Timbalan Yang di-Pertua (Tuan 
Ong Tee Keat): Yang Berhormat 
Menteri nanti sekejap, ya. 

Tuan Lim Kit Siang: 93(2). 

Timbalan Yang di-Pertua (Tuan 
OngTee Keat): 93(2), sila sebutkan 
Yang Berhormat. 

Tuan Lim Kit Siang: Strangers in 
the House. Jika siapa-siapa ahli 
memberitahu ada orang-orang luar 
hadir, maka Pengerusi dengan serta-
merta hendaklah mengemukakan 
masalah "Iaitu orang-orang luar 
hendaklah keluar" bagi diputuskan 
dengan tidak dibenarkan dibahas atau 
dipinda. 

Timbalan Yang di-Pertua (Tuan 
Ong Tee Keat): Ya. 

Tuan Lim Kit Siang: Television 
crew—Strangers in the House, kenapa 
dibenarkan masuk dalam Dewan? 
Adakah pihak Pembangkang pun boleh 
bawa satu television crew ke dalam 
untuk rekod ucapan kita? Buat satu 
ruling. 

Timbalan Yang di-Pertua (Tuan 
Ong Tee Keat): Bersabit dengan apa 
yang dibangkitkan oleh Ahli Yang 
Berhormat dari Tanjong, saya rasa crew 
ataupun kakitangan pihak RTM tidak 
boleh dianggap sebagai Strangers' 
dalam keadaan ini, dan sebelum inipun 
memang pihak RTM pernah berhubung 
dengan Dewan mengenai pengaturan 
yang dibuat. Sila. 

Tuan Lim Kit Siang: 93(2). 
Sungguhpun sebelum itu ada TV crew 
masuk, tidak bererti bahawa mereka 
bukan stranger. Apakah keadaan di mana 
television crew boleh masuk ke dalam 
Dewan ini, bolehkah parti-parti 
Pembangkang membawa television crew 
kita sendiri? 

Timbalan Yang di-Pertua (Tuan 
Ong Tee Keat): Yang Berhormat, nanti 
sekejap ya. Bersabit dengan apa yang 
dibangkitkan itu tadi telah pun saya buat 
keputusan 

Timbalan Menteri Tenaga, 
Telekom dan Pos (Dato' Mohd. Tajol 
Rosli bin Mohd. Ghazali): Tuan Yang 
di-Pertua, minta penjelasan. 

Timbalan Yang di-Pertua (Tuan 
Ong Tee Keat): Yang Berhormat 
Timbalan Menteri, adakah yang hendak 
dibangkitkan? 

Dato' Mohd. Tajol Rosli bin Mohd. 
Ghazali: Tuan Yang di-Pertua, saya rasa 
perkara yang dibangkitkan oleh Yang 
Berhormat dari Tanjong ini adalah satu 
perkara yang remeh-temeh. Kita juga 
ada pemberita-pemberita yang ada juga 
dalam Dewan ini tetapi tidak pernah 
dibangkitkan. 

Tuan Lim Kit Siang: Pemberita 
bukan strangers in the House—mungkin 
you stranger in the House. 

Timbalan Yang di-Pertua (Tuan 
Ong Tee Keat): Yang Berhormat dari 
Tanjong.... 

Dato' Mohd. Tajol Rosli bin Mohd. 
Ghazali: Jadi RTM strangers in the 
House? 

Tuan Lim Kit Siang: RTM strangers 
in the House, oleh kerana RTM—Radio 
Televisyen Mahathir. (Ketawa) 

Timbalan Yang di-Pertua (Tuan 
Ong Tee Keat): Yang Berhormat 
sekalian, saya telahpun membuat 
keputusan bahawa kakitangan ataupun 
Pemberita RTM bukan stranger 
sepertimana yang didakwa oleh Yang 
Berhormat dari Tanjong. Yang Ber­
hormat Dato' Menteri, sila teruskan. 
(Tepuk) 

Dato' Seri S. Samy Vellu: Tuan 
Yang di-Pertua, saya telah pun 
menjawab segala persoalan yang telah 
dibangkitkan di dalam Dewan yang 
mulia ini pada 8hb Januari, 1991 yang 
lalu mengenai surat setebal 27 muka oleh 
"Concerned Engineers Tenaga Nasional 
Berhad." Sukacita saya merujuk kepada 
ruling yang telah dibuat oleh Tuan Yang 
di-Pertua pada ketika itu bahawa surat 
layang tanpa tandatangani identiti 

sebenarnya penulis tidak perlu diberi 
perhatian oleh Dewan yang mulia ini. 
Sekian, terima kasih. (Ketawa) 
(Disampuk) 

Yang Berhormat, bila saya jawab 
sebagai Menteri, hak saya untuk keluar 
atau duduk, tidak payah ulasan daripada 
Ahli Yang Berhormat dari Tanjonglah. 

Timbalan Yang di-Pertua (Tuan 
Ong Tee Keat): Ya, sedia maklum. 

Dato' Seri S. Samy Vellu: Saya kasi 
kalah di Prai. (Ketawa) 

Timbalan Yang di-Pertua (Tuan 
Ong Tee Keat): Kementerian Pem-
bangunan Luar Bandar. 

4.42 ptg. 

Timbalan Menteri Pembangunan 
Luar Bandar (Tuan Mohd. Yasin bin 
Kamari): Tuan Yang di-Pertua, bagi 
pihak Menteri Pembangunan Luar 
Bandar, saya mengucapkan terima kasih 
kepada Ahli-ahli Yang Berhormat yang 
telah mengambil bahagian dan turut 
membangkitkan perkara-perkara di 
bawah bidangkuasa Kementerian 
Pembangunan Luar Bandar dalam 
perbahasan mengenai usul Rancangan 
Malaysia Keenam semenjak lOhb Julai 
yang lalu. Saya suka mengambil peluang 
ini untuk menjelaskan perkara-perkara 
yang telah dibangkitkan oleh beberapa 
Ahli Yang Berhormat khususnya 
mengenai program-program pem­
bangunan luar bandar yang di-
rancangkan untuk pelaksanaan di bawah 
Rancangan Malaysia Keenam. 

Tuan Yang di-Pertua, berhubung 
dengan Bekalan Elektrik Luar Bandar 
(BELB) di Sarawak dan Sabah yang 
dibangkitkan oleh Ahli-ahli Yang 
Berhormat dari Kapit, Bandar Kuching 
dan Bandau, ingin dinyatakan bahawa 
kurangnya liputan BELB di kedua-dua 
negeri tersebut adalah kerana masalah 
geography dan masalah keupayaan 

kuasa sistem yang ada. Selain daripada 
bentuk muka buminya yang luas, 
taburan penduduk dan perkampungan-
nya juga jauh berselerak dan terpencil 
antara satu sama lain, oleh kerana itu 
bagi melaksanakan sistem bekalan yang 
sempurna melalui talian grid meng-
hadapi masalah kesukaran kerja-kerja 
pemasangan yang menyebabkan kos 
projek yang tinggi. Dengan peruntukan 
yang dapat disediakan oleh Kerajaan 
pada sesuatu tahun yang agak terhad dan 
kos projeknya yang tinggi maka bilangan 
projek dan bilangan pengguna yang 
mendapat faedah daripada projek 
tersebut adalah agak kecil. 

Untuk makluman Ahli-ahli Yang 
Berhormat, Projek BELB yang 
dilaksanakan oleh Kementerian ini 
adalah penyambungan bekalan dari 
sistem atau ibusawat yang sedia ada. 
Kerja-kerja penyambungan yang 
berterusan tidak dapat dilakukan 
seandainya keupayaan kuasa di sistem 
yang ada adalah terhad. Oleh itu, usaha 
peningkatan kuasa bekalan di ibusawat 
yang terletak di bawah tanggungjawab 
agensi pelaksana, SESCO dan LLS 
perlu dipertingkatkan dahulu bagi 
membolehkan penyambungan selanjut-
nya dibuat. 

Tuan Yang di-Pertua, sementara itu 
pelaksanaan projek stesyen disel luar 
bandar pula tidak begitu diminati untuk 
dilaksanakan oleh agensi-agensi 
pelaksana kerana masalah penye-
lenggaraan yang tinggi dan pulangan 
hasil yang rendah, lazimnya 
mendatangkan kerugian. Setelah 
meneliti masalah-masalah ini bagi 
meningkat dan mempercepat liputan 
bekalan elektrik luar bandar di Sabah 
dan Sarawak, maka Kementerian akan 
melaksanakan satu kajian kemungkinan 
pada tahun 1991 ini. Hasil kajian 
kemungkinan ini nanti akan dijadikan 
pelan tindakan bagi mempercepatkan 
liputan bekalan elektrik luar bandar di 
kedua-dua negeri tersebut. 

Adalah juga dimaklumkan bahawa di 
bawah Rancangan Malaysia Keenam 
ini, Kementerian telah memohon 
peruntukan sebanyak $210 juta bagi 
tiap-tiap negeri Sabah dan Sarawak 
untuk program bekalan elektrik luar 
bandar. Peruntukan ini adalah merupa-
kan pertambahan sebanyak 4 kali ganda 
dari yang telah diterima dalam 
Rancangan Malaysia Kelima yang lalu. 
Dengan jumlah peruntukan ini 
diharapkan lebih banyak projek-projek 
yang dapat dilaksanakan dan di-
jangkakan pada akhir Rancangan 
Malaysia Keenam nanti, liputan bekalan 
elektrik luar bandar bagi negeri Sabah 
dan Sarawak masing-masing akan dapat 
dicapai sebanyak 77% dan 73%. Liputan 
bekalan elektrik luar bandar bagi kedua-
dua negeri ini buat masa ini iaitu di akhir 
Rancangan Malaysia Kelima ialah 52% 
bagi Sarawak dan 48% bagi Sabah. 

Tuan Yang di-Pertua, mengenai jalan -
jalan yang telah ditimbulkan oleh Yang 
Berhormat dari Bandar Kuching, 
sukalah dimaklumkan bahawa 
Kementerian Pembangunan Luar 
Bandar hanya terlibat membantu 
melaksanakan jalan-jalan negeri yang 
terletak di kawasan luar bandar. Sukalah 
juga dinyatakan bahawa tidak tepat 
dakwaan bahawa negeri Sarawak 
dianaktirikan di dalam pelaksanaan 
projek. Apa yang sebenarnya berlaku 
ialah dari segi pelaksanaannya yang 
didapati sedikit perlahan kerana 
masalah penduduk muka buminya 
menyukarkan mobiliti jentera-jentera 
dan kesan selanjutnya meningkatkan 
kos pengangkutan. Namun begitu, 
masalah-masalah ini akan sentiasa 
diatasi dari masa ke semasa. 

Tuan Yang di-Pertua, Ahli Yang 
Berhormat dari Pasir Mas telah 
memohon supaya 17 batang Jalan 
Pengawa dinaikkan taraf ke Jalan Luar 
Bandar. Di sini sukalah dimaklumkan 
bahawa jalan-jalan tersebut tidak 

termasuk di dalam senarai Rancangan 
Malaysia Keenam, jalan-jalan luar 
bandar yang dikemukakan oleh pihak 
Negeri. Walau bagaimanapun, 
permohonan-permohonan seumpama 
ini akan diambil perhatian oleh 
Kementerian Pembangunan Luar 
Bandar bagi siasatan dan tindakan 
selanjutnya. Sekiranya jalan-jalan 
tersebut memenuhi skop dan kriteria 
jalan luar bandar, maka ianya akan 
dipertimbangkan di masa hadapan 
berdasarkan kepada peruntukan yang 
diluluskan. 

Tuan Yang di-Pertua, Ahli Yang 
Berhormat dari Tanjong telah men-
cadangkan supaya diadakan suatu 
rancangan khas untuk menjamin Orang-
orang Asli tidak ketinggalan dalam 
pembangunan negara. Berhubung 
dengan perkara yang berkenaan, Jabatan 
Hal Ehwal Orang Asli sememangnya 
telah, sedang dan akan terus merangka 
serta melaksanakan program-program 
yang berhubung-kait dengan pem­
bangunan sosio-ekonomi dan latihan-
latihan kemahiran bagi memper-
tingkatkan taraf hidup masyarakat 
Orang Asli. Sebagai misalnya.... 

Dr Tan Seng Giaw: (Bangun) 

Timbalan Yang di-Pertua (Tuan 
Ong Tee Keat): Yang Berhormat, nanti 
sekejap, Kepong bangun. 

Dr Tan Seng Giaw: Tuan Yang di-
Pertua, penjelasan. Memang kenyataan 
Yang Berhormat tadi hendak menjamin 
bahawa Orang Asli pun diberi perhatian. 
Tetapi saya meneliti Buku Rancangan 
Malaysia Keenam, saya nampak per-
kembangan Orang Asli langsung tidak 
diberi perhatian khusus sepertimana 
kami sentiasa menyarankan perhatian 
khusus dan berasingan daripada kaum 
bumiputera harus diberi kepada Orang 
Asli. Begitulah pentingnya untuk 
memastikan mereka dapat pertolongan 
dan galakan yang diharap-harapkan itu. 

Tuan Mohd. Yasin bin Kamari: 
Tuan Yang di-Pertua, sebenarnya 
penjelasan saya belum habis. Diharap 
dapat bersabar untuk mendengar 
seterusnya. 

Sebagai misalnya, Tuan Yang di-
Pertua, di bawah program pembangunan 
ekonomi bagi Orang Asli, berbagai-
bagai bantuan disediakan bagi 
rancangan-rancangan baru dan 
penyelenggaraan rancangan tanah yang 
berupa in situ. Bantuan-bantuan yang 
diberi ialah bagi rancangan-rancangan 
pertanian, ternakan dan perikanan. 
Termasuk juga di dalam bantuan 
pertanian ini ialah Rancangan Bumi 
Hijau serta projek-projek kecil di 
seluruh kawasan Orang Asli sama ada di 
pendalaman, di pinggiran atau di luar. 

Bidang yang kian diberi penekanan 
utama oleh Kerajaan ialah pem­
bangunan perusahaan dan latihan-
latihan, pengusaha-pengusaha Orang 
Asli. Penggalakan pemprosesan bahan-
bahan keluaran hutan atau pertanian 
dan seterusnya pengawetan serta 
perkhidmatan. Sejajar dengan bidang 
pembangunan perusahaan yang menjadi 
titik berat Kerajaan ialah pembangunan 
koperasi. Bidang ini melibatkan 
bimbingan dan pengawasan terhadap 
rancangan-rancangan perusahaan dan 
perniagaan yang melibatkan pengusaha-
pengusaha atau peniaga-peniaga dari 
kalangan Orang Asli. Di samping 
tumpuan secara khusus kepada 
individu-individu menggalakkan ber-
koperasi adalah dijalankan melalui 
berkoperasi induk iaitu koperasi Kijang 
Mas Berhad. 

Tuan Yang di-Pertua, rancangan 
pengumpulan semula (RPS), adalah 
bercorak rancangan pertanian tersusun. 
Rancangan tersebut pernah menjadi 
strategi dan aktiviti program 
keselamatan tetapi kini rancangan ini 
telah disusun ke bidang program 
ekonomi untuk disesuaikan dengan arah 
program baru jabatan. 

Dr Tan Seng Giaw: (Bangun) 

Timbalan Yang di-Pertua (Tuan 
Ong Tee Keat): Yang Berhormat, 
Kepong bangun lagi. 

Dr Tan Seng Giaw: Tuan Yang di-
Pertua, nampaknya Yang Berhormat ada 
jawab sedikit mengenai soalan saya iaitu 
termasuklah yang disebutkan Koperasi 
Kijang Mas dan sebagainya tetapi 
soalan saya yang penting itu mengapa 
usaha-usaha yang konon dibuat ini 
tidak diasingkan khususnya untuk Orang 
Asli supaya kita dapat tahu bagaimana 
tahap pencapaiannya untuk Orang Asli. 
Kerana kalau digolongkan di dalam 
golongan kaum bumiputera sahaja 
sepertimana yang dibuat sekarang, kita 
tidak akan nampak di mana wujudnya 
Orang Asli kecuali kenyataan yang 
dibuat itu, itupun tidak termasuk statistik 
dan data yang diperlukan untuk 
menunjukkan pencapaiannya. 

Tuan Mohd. Yasin bin Kamari: 
Tuan Yang di-Pertua, penjelasan-
penjelasan yang telah dibuat tadi 
sebenarnya adalah cukup terang dan 
kalau penjelasan-penjelasan itu masih 
juga dilihat sebagai satu perkara yang 
agak kabur bagi Ahli Yang Berhormat, 
saya merasa agak dukacita. 

Tuan Yang di-Pertua, izinkan saya 
untuk meneruskan lagi penjelasan saya 
ini. 

Tuan Yang di-Pertua, rancangan-
rancangan yang saya sebutkan tadi, 
adalah melibatkan pemindahan-
pemindahan dan pencarian hidup baru 
bagi Orang-orang Asli yang terdedah 
kepada ancaman komunis pada suatu 
ketika dahulu. Pengumpulan mereka itu 
adalah di kawasan-kawasan pertanian 
baru yang berbentuk projek-projek ala-
FELDA dan ala-FELCRA di mana 
disediakan rumah-rumah kediaman, 
infrastruktur, tanaman kekal dan 
kemudahan-kemudahan sosial termasuk 
sekolah, asrama, pentadbiran, klinik, 

rumah, kedai dan Iain-lain lagi. 
Penyelenggaraan rancangan-rancangan 
adalah meliputi juga bidang program 
sosial. 

Selain dari itu kemudahan-
kemudahan dan perkhidmatan sosial 
yang diberi adalah kemudahan asas 
seperti yang diadakan oleh Kerajaan 
kepada masyarakat umum. Kemudahan-
kemudahan yang berasingan ini, hanya 
diadakan untuk Orang Asli apabila dan 
di mana tiada kedapatan kemudahan-
kemudahan Kerajaan yang biasa. 
Kemudahan-kemudahan yang terlibat 
adalah: 

(i) Pendidikan; 

(ii) Kesihatan dan Perubatan; 

(iii) Pembangunan masyarakat. 

Di bawah perkhidmatan pendidikan, 
selain daripada menyediakan 
kemudahan pendidikan kepada kanak-
kanak Orang Asli di kawasan-kawasan 
di mana perkhidmatan seumpamanya 
tidak dapat disampaikan oleh agensi 
Kerajaan yang berkenaan, perkhidmatan 
ini menyediakan juga perkhidmatan 
pengurusan dan kebajikan kepada 
pelajar-pelajar Orang Asli di semua 
peringkat persekolahan dan pusat-
pusat pengajian tinggi. Perkhidmatan 
kesihatan dan perubatan menumpukan 
usahanya ke kawasan-kawasan 
pendalaman. Perkhidmatan ini adalah 
dibahagikan kepada dua bidang iaitu 
kesihatan, di mana perkhidmatan ini 
terdiri daripada: 

(a) Perkhidmatan doktor terbang; 

(b) Perkhidmatan kesihatan ke-
luarga; 

(c) Mengawal penyakit berjangkit; 

(d) Mengawal penyakit bawaan 
vector; 

(e) Perkhidmatan kesihatan alam 
sekitar. 

Kedua, perubatan di Hospital 
Gombak yang mempunyai 13 wad dan 
350 buah katil. Hospital ini menerima 
pesakit Orang Asli dari seluruh 
Semenanjung. Hospital ini juga 
menerima kes-kes kecemasan dan 
pesakit luar dari semua kaum dan 
penduduk persekitaran di Unit Pesakit 
Luar. Sementara itu turut diadakan 
program pembangunan masyarakat yang 
merangkumi pendidikan sepanjang 
hayat seperti yang dimaksudkan 
sebagai pendidikan non-formal, dengan 
izin. Ini merupakan bidang baru dalam 
program sosial yang dijalankan secara 
usaha-sama dengan Jabatan KEMAS. 
Rancangan pendidikan non-formal ialah 
Taman Bimbingan Kanak-kanak 
(TABIKA), Ekonomi Rumahtangga 
(ERT) dan Rancangan Literasi Fungsi 
(RLF). 

Selain daripada bidang tersebut, 
kemudahan turut disediakan sejauh 
mana yang boleh untuk menentukan 
kebajikan Orang Asli pada kese-
luruhannya akan terjamin. Di samping 
penyediaan kemudahan tersebut.... 

Dr Tan Seng Giaw: (Bangun) 

Timbalan Yang di-Pertua (Tuan 
Ong Tee Keat): Yang Berhormat, 
Kepong bangun lagi. 

Dr Tan Seng Giaw: Tuan Yang di-
Pertua, Yang Berhormat sebutkan 
pendidikan sepanjang hayat. Memang 
itu satu konsep yang baik, yang perlu 
kita tekankan di semua lapisan 
masyarakat. Tetapi selain dari Taman 
Didikan Kanak-kanak sahaja yang 
disebutkan dan juga satu dua 
kemudahan yang diadakan dengan 
KEMAS tetapi dia tidak sebutkan 
apakah kaedah dan projek, dan juga kerja 
untuk melaksanakan konsep pendidikan 
sepanjang hayat ini. Cuma Taman 
Didikan Kanak-kanak itu tidak cukup, 
pra-sekolah itu. 

Tuan Mohd. Yasin bin Kamari: 
Tuan Yang di-Pertua, saya harap Ahli 
Yang Berhormat boleh memberikan 
perhatian untuk penjelasan saya 
selanjutnya dan barangkali sesudah itu 
Yang Berhormat akan dapat melihat 
dengan rasa tulus ikhlas tentang betapa 
usaha Kerajaan bagi membantu Orang 
Asli ini akan dapat benar-benar dihayati 
dengan penuh pengertian yang terbuka. 

Tuan Yang di-Pertua, di samping 
penyediaan kemudahan-kemudahan 
tersebut, sistem pentadbiran juga 
menentukan hak-hak Orang Asli di 
bawah Akta 134 supaya terpelihara. 
Latihan Kemahiran telah disusun untuk 
belia-belia Orang Asli bagi memboleh-
kan mereka menceburkan diri di dalam 
bidang-bidang yang memerlukan 
kemahiran-kemahiran. Dengan adanya 
kemahiran-kemahiran ini, mereka akan 
dapat melengkapkan diri untuk 
menghadapi cabaran-cabaran untuk 
mendapatkan sesuatu pekerjaan yang 
tertentu. Latihan-latihan berkenaan 
adalah seperti latihan kemahiran 
mekanik, pertukangan kayu dan rotan 
dan Iain-lain bidang yang membolehkan 
mereka mempertingkatkan ekonomi. 

Tuan Yang di-Pertua, Ahli Yang 
Berhormat dari Marang telah menyentuh 
mengenai Dasar Penswastaan Kerajaan 
yang dikatakan merugikan rakyat 
khususnya cadangan menukar pengu-
rusan skim pembangunan tanah FELDA 
mengikut sistem estet. Adalah perlu 
dijelaskan di sini bahawa penswastaan 
tanah-tanah rancangan FELDA hanya 
melibatkan rancangan-rancangan yang 
belum ditempatkan peneroka-peneroka. 
Rancangan yang sudah pun ada 
peneroka, akan kekal di bawah sistem 
yang sama iaitu sistem hakmilik tanah 
secara individu. Bagi rancangan FELDA 
yang baru, yang akan ditempatkan 
pekerja, hak pekerja sebenarnya tidak 
akan dieksploitasi malah kehidupan 
mereka juga akan lebih terjamin. 
Sebenarnya antara tujuan Kerajaan 
mengadakan pengurusan rancangan 
FELDA secara sistem syarikat, adalah 

supaya para pekerja yang ditempatkan 
dapat memperolehi pendapatan yang 
lebih terjamin berbanding dengan 
rancangan berpeneroka di mana 
pendapatan peneroka adalah turun naik 
dan berbeza-beza mengikut keadaan 
harga pasaran komoditi dan produktiviti 
masing-masing. 

Di bawah sistem syarikat, selain 
dibayar upah mengikut kerja yang 
diusahakan para pekerja juga 
diperuntukkan Iain-lain bayaran yang 
diwajibkan oleh undang-undang buruh. 
Para pekerja juga adalah sebagai 
pemegang saham bersama FELDA. 
Apabila syarikat membuat keuntungan, 
faedahnya akan diperolehi bersama oleh 
peneroka melalui pembayaran dividen. 

Masalah bagi mewujudkan 
keseimbangan di dalam negara tidaklah 
semata-mata boleh diperolehi melalui 
pemilikan tanah. Tanah ladang yang 
dimiliki oleh seseorang tidak memberi 
banyak erti sekiranya tidak diusahakan 
dengan sepenuhnya. Apa yang lebih 
petiting sebenarnya ialah dari segi sejauh 
mana produktiviti seseorang digunakan 
dan peningkatan hasil ladang secara 
maksima dapat diperolehi. Inilah yang 
akan ditekankan di bawah Sistem 
Pengurusan Baru Rancangan FELDA. 

Tuan Yang di-Pertua, Ahli Yang 
Berhormat dari Kuala Terengganu ingin 
tahu sama ada perbelanjaan penyediaan 
insfrastruktur asas seperti sekolah, 
klinik dan Iain-lain turut dibebankan ke 
atas peneroka-peneroka FELDA dan 
seterusnya beliau mencadangkan supaya 
bantuan sewajarnya diberi kepada 
generasi kedua FELDA. Untuk 
makluman Ahli Yang Berhormat, 
jumlah potongan pendapatan peneroka 
sebenarnya bukanlah tinggi. Potongan 
wajib yang dikenakan oleh ibupejabat 
ke atas pendapatan peneroka hanyalah 
bagi perkara-perkara berikut: 

(i) potongan bagi bayaran 
memiliki harta iaitu kos bagi 
pembangunan kawasan ladang 

dan rumah serta tapak rumah 
peneroka; 

(ii) cukai tanah yang disatukan; 

(iii) upah ukur; dan 

(iv) potongan untuk penanaman 
semula iaitu bagi rancangan 
kelapa sawit. 

Perbelanjaan bagi penyediaan 
infrastruktur asas 

Dr Tan Seng Giaw: (Bangun) 

Timbalan Yang di-Pertua (Tuan 
Ong Tee Keat): Yang Berhormat, 
Kepong bangun lagi. 

Dr Tan Seng Giaw: Bolehkah Yang 
Berhormat terangkan bagaimana 
potongan ini dibuat dengan sistem 
pengurusan baru di Rancangan FELDA? 
Ini satu soalan yang besar yang 
seringkali dibangkitkan mengenai 
potongan ini yang dikatakan 
menjejaskan pendapatan peneroka-
peneroka. Dan bolehkah Yang 
Berhormat menjelaskan bagaimana 
potongan itu diuruskan dengan adanya 
sistem pengurusan baru ini? 

Tuan Mohd. Yasin bin Kamari: 
Tuan Yang di-Pertua, apa yang sudah 
dijelaskan tadi ialah potongan-potongan 
kepada sistem milik individu kepada 
peneroka-peneroka ataupun rancangan 
FELDA yang telah mempunyai 
penduduk-penduduk. Di bawah sistem 
yang baru cara pengurusannya adalah di 
dalam bentuk yang baru, tidak mengikut 
kaedah yang lama. 

Tuan Yang di-Pertua, perbelanjaan 
bagi penyediaan infrastruktur asas 
seperti sekolah, klinik dan sebagainya 
tidak dikenakan kepada peneroka-
peneroka tetapi ditanggung oleh 
Kerajaan. 

Tuan Ibrahim bin Pateh Mohamad: 
(Bangun) 

Timbalan Yang di-Pertua (Tuan 
Ong Tee Keat): Ada seorang lagi Ahli 
yang bangun, Yang Berhormat. 

Tuan Ibrahim bin Pateh Mohamad 
(Tanah Merah): Terima kasih, Tuan 
Yang di-Pertua. Bolehkah Yang 
Berhormat itu menerangkan bilakah 
masanya tamat potongan daripada 
peneroka-peneroka Rancangan FELDA 
sebagaimana yang telahpun diterangkan 
oleh Yang Berhormat tadi - milik tanah, 
tapak rumah dan sebagainya, yang mana 
kita tahu bahawa rancangan FELDA ada 
yang telah diusahakan oleh pihak 
Kerajaan dalam tahun 1970an yang 
lalu? 

Tuan Mohd. Yasin bin Kamari: 
Tuan Yang di-Pertua, bayaran kembali 
(BK) kepada perkara-perkara yang saya 
sebutkan tadi yang ditakrifkan sebagai 
potongan adalah dijalankan sepanjang 
15-20 tahun. 

Tuan Yang di-Pertua, pada masa 
yang sama, sebagaimana rakyat lain di 
negara ini, Kerajaan memang 
mengambil langkah-langkah yang perlu 
bagi membantu golongan generasi 
kedua peneroka FELDA. Peluang-
peluang pekerjaan terdapat di dalam 
rancangan di mana generasi kedua boleh 
meneruskan atau mengambilalih tugas 
di ladang dari orang tua masing-masing. 

Terdapat juga peluang-peluang lain 
seperti dalam bidang perniagaan, 
perusahaan dan ternakan. Bagaimana-
pun, tidak kesemua peluang pekerjaan 
dapat disediakan di dalam rancangan. 
Bagi kawasan sekitarnya di mana 
terdapat peluang pekerjaan disediakan 
seperti sektor perkilangan, misalnya, 
generasi kedua peneroka juga turut 
mendapat faedahnya. 

Tuan Yang di-Pertua, beberapa orang 
Ahli Yang Berhormat telah menyentuh 
mengenai usaha-usaha Kerajaan untuk 
membasmi kemiskinan di luar bandar 
dan mencadangkan untuk dipertingkat-
kan usaha itu. Dalam hal ini, ingin saya 

tegaskan dan jelaskan bahawa walaupun 
Kerajaan telah mencapai kejayaan 
dengan menurunkan kadar kemiskinan 
di luar bandar di Malaysia daripada tahap 
50.9% pada tahun 1976 kepada 21.8% 
pada tahun 1990, Kerajaan masih belum 
berpuas hati dan memang berazam serta 
berikhtiar untuk mengurangkannya lagi. 
Adalah dijangka pada akhir tempoh 
Rancangan Malaysia Keenam ini ianya 
akan turun kepada 16.8%. Di dalam 
tempoh itu adalah dianggarkan 
sebanyak hampir 130,000 isirumah 
miskin di luar bandar akan dapat 
ditingkatkan taraf hidup dan pendapatan 
mereka supaya melepasi tahap 
kemiskinan. 

Dalam perlaksanaan usaha itu, 
Kerajaan akan berpandukan kepada 
keperluan berasaskan maklumat-
maklumat seperti pendapatan, keadaan 
tempat kediaman, kewujudan keperluan 
asas dan sebagainya dan akan di-
laksanakan secara adil tanpa mengira 
kaum atau kawasan. Usaha untuk 
membasmi kemiskinan di luar bandar 
ini akan dilaksanakan melalui berbagai-
bagai program seperti dalam bidang 
ekonomi, pendidikan kesihatan, 
perumahan dan infrastruktur. 

Tuan Yang di-Pertua, bagi menjawab 
perkara yang dibangkitkan oleh Ahli 
Yang Berhormat dari Telok Kemang, 
sukalah dimaklumkan bahawa aktiviti 
KEMAS memang sedia dijalankan di 
ladang-ladang. Dan Kerajaan akan 
menimbang untuk meningkatkan dan 
memperluaskan lagi aktiviti-aktivitinya 
mengikut keperluan. 

Tuan Yang di-Pertua, demikianlah 
penjelasan-penjelasan ke atas beberapa 
perkara yang dibangkitkan oleh Ahli-
ahli Yang Berhormat yang menyentuh 
mengenai Kementerian Pembangunan 
Luar Bandar. Ingin saya menjelaskan 
lagi di sini bahawa Kementerian 
Pembangunan Luar Bandar akan terus-
menerus berusaha bagi mencapai 
objektifnya untuk terus memperbaiki 
taraf sosio-ekonomi penduduk luar 

bandar supaya kehidupan di luar bandar 
akan menjadi menarik dan meng-
untungkan. 

Bagi perkara-perkara lain yang tidak 
sempat saya jawab di sini, Kementerian 
saya, insya Allah, akan mengambil 
perhatian dan tindakan yang sewajarnya. 
Terima kasih. 

Timbalan Yang di-Pertua (Tuan 
Ong Tee Keat): Kementerian Dalam 
Negeri. 

5.08 ptg. 

Timbalan Menteri Dalam Negeri 
(Dato' Megat Junid bin Megat Ayob): 
Tuan Yang di-Pertua, bagi pihak Yang 
Amat Berhormat Menteri Dalam Negeri, 
sukacita saya mengucapkan terima kasih 
kepada Ahli-ahli Yang Berhormat yang 
telah memberikan pandangan dan 
teguran ke atas dasar dan masalah di 
bawah bidangkuasa Kementerian Dalam 
Negeri. Di antara perkara-perkara yang 
disentuh adalah mengenai isu penarikan 
Sabah keluar dari Malaysia, tindakan 
Polis dalam kejadian membantah kerja-
kerja pembalakan di Sarawak, 
pengharaman pengedaran penerbitan 
Far Eastern Economic Review, 
penyalahgunaan dadah oleh belia-belia 
dan hukuman mandatori yang telah 
ditetapkan oleh Akta ke atas pengedar-
pengedar dadah, masalah pendatang 
tanpa izin dan kad pengenalan paisu di 
Sabah. 

Tuan Yang di-Pertua, di antara 
perkara-perkara yang disentuh telahpun 
dijawab dalam mesyuarat yang lalu. 
Walau bagaimanapun, saya ingin 
menyentuh selanjutnya beberapa 
perkara yang telah dibangkitkan oleh 
Ahli-ahli Yang Berhormat dalam ucapan 
perbahasan. 

Tuan Yang di-Pertua, Ahli Yang 
Berhormat dari Tanjong menggesa 
pihak Polis supaya menjauhkan diri 
daripada apa yang disebutkannya 

sebagai kekusutan dan penglibatan 
politik. Sebagai contoh, beliau 
menyatakan bahawa dakwaan ter-
dapatnya komplot untuk menarik Sabah 
keluar dari Malaysia yang meng-
akibatkan penahanan Datuk Dr Jeffrey 
Kitingan dan beberapa orang dari Sabah 
dan Semenanjung Malaysia adalah 
merupakan senjata politik yang di-
gunakan oleh Barisan Nasional dalam 
peperangan politik dengan PBS dan 
Polis harus mengasingkan diri. 

Berhubung dengan tohmahan Ahli 
Yang Berhormat dari Tanjong tentang 
penglibatan Polis dalam politik, perlu 
saya tegaskan di sini bahawa tohmahan 
ini adalah tidak berasas sama sekali. 
Pihak Polis melaksanakan tanggung-
jawabnya dalam menjalankan siasatan 
yang teliti dan rapi berdasarkan 
maklumat-maklumat yang diperolehi 
dengan melihat semata-mata dari segi 
sejauh mana kegiatan-kegiatan 
berkenaan menganggu-gugat dan 
menimbulkan ancaman kepada 
keselamatan negara. 

Pihak Polis hanya mengambil 
tindakan setelah mendapati atau 
mempunyai alasan-alasan yang 
munasabah bahawa kegiatan yang 
dilakukan oleh orang-orang yang 
berkenaan itu mengancam keselamatan 
negara. Tindakan ini adalah selaras 
dengan kuasa yang diberi di bawah 
peruntukan undang-undang Akta 
Keselamatan Dalam Negeri 1960. Oleh 
kerana siasatan terhadap kegiatan 
pakatan sulit berkenaan masih 
berterusan, setakat ini Kerajaan belum 
ada cadangan untuk membentang 
Kertas Putih mengenainya. 

Tuan Lim Kit Siang: (Bangun) 

Timbalan Yang di-Pertua (Tuan 
Ong Tee Keat): Yang Berhormat 
Tanjong bangun. 

Tuan Lim Kit Siang: Oleh kerana 
ini satu perkara yang melibatkan 
kepentingan orang ramai mengenai 

kepercayaan kepada integriti dan 
kewibawaan pihak Polis tidak 
campurtangan dalam hal-ehwal parti 
politik dan dalam perkara ini, di antara 
Kerajaan Persekutuan (Barisan 
Nasional) dengan Kerajaan PBS Sabah, 
adakah Kerajaan berhasrat menge-
luarkan satu Kertas Putih supaya boleh 
meyakinkan rakyat jelata bahawa dalam 
perkara ini pihak Polis bertindak 100% 
atas perkara keselamatan dan tidak 
bermotif politik. 

Kedua, kalau begitu kenapa perkara 
ini sudah berlaku lebih daripada satu 
tahun dan Pegawai-pegawai Polis 
Tertinggi termasuk Inspector General of 
Police ada membuat kenyataan bahawa 
lebih daripada satu tahun tetapi sampai 
sekarang Kerajaan atau pihak Polis 
tidak boleh, dalam satu keadaan, 
mengeluarkan satu Kertas Putih. 

Ketiga, bukankah kelewatan atau 
keengganan pihak Kerajaan untuk 
mengesahkan penahanan Dr Jeffrey 
Kitingan, apabila beliau di tahan lebih 
kurang seminggu dahulu sebagai satu 
contoh yang menunjukkan bahawa 
penahanannya adalah atas alasan yang 
sangat lemah atau adakah ini untuk 
mengelakkan Mesyuarat ASEAN 
Foreign Ministers Conference dan post-
Ministerial Conference, supaya dalam 
perkara ini Kerajaan tidak perlu untuk 
mengjustifykan oleh kerana tidak ada 
alasan-alasan yang kuat. 

Dato' Megat Junid bin Megat Ayob: 
Tuan Yang di-Pertua, saya akui bahawa 
perkara ini adalah sungguh penting 
untuk kepentingan orang ramai dan 
sekali lagi saya sarankan bahawa 
tindakan yang telah dilakukan oleh 
pihak Polis tidak sekali-kali bermotifkan 
politik tetapi semata-mata menjaga 
keselamatan. Oleh kerana perkara ini 
masih lagi dalam siasatan yang rapi 
dan kita tahu bahawa masih ada lagi 
yang dalam soal-siasat dan apabila 
penyiasatan rapi ini telahpun kita 
jalankan dan telahpun selesai, dan kalau 
difikirkan perlu, sepertimana yang 

disarankan oleh Yang Berhormat itu, 
maka kita akan melakukan sesuatu 
seperti untuk mengadakan Kertas Putih, 
misalnya, untuk meyakinkan pihak 
orang ramai tentang apa yang telah 
berlaku. Itu sahaja yang dapat saya 
perkatakan dan tentang penahanan Dr 
Jeffrey Kitingan, itu adalah mengikut 
peruntukan undang-undang Akta 
Keselamatan Dalam Negeri dan tidak 
ada motif semata-mata kerana ada 
Persidangan ASEAN Foreign Ministers 
yang berjalan pada hari ini. Ahli Yang 
Berhormat dari 

Dr Tan Seng Giaw: (Bangun) 

Timbalan Yang di-Pertua (Tuan 
Ong Tee Keat): Yang Berhormat 
Kepong bangun. 

Dr Tan Seng Giaw: Tuan Yang di-
Pertua, penjelasan. Sekiranya pihak 
Kementerian Dalam Negeri telah 
mendapat bukti-bukti yang konkrit, 
mengapa tidak mendakwa Dr Jeffrey 
Kitingan di mahkamah untuk pengadilan 
mahkamah selain menahannya di Kem 
Kemunting, di mana bagi pihak kami ia 
adalah tidak wajar, tidak munasabah dan 
tidak demokratik. Kalau satu tahun 
diambil untuk menyiasat hal ini dan 
mungkin satu Kertas Putih akan 
dibentangkan dalam Dewan yang mulia 
ini tidak lama lagi, mungkin dalam 
bulan Oktober, tetapi buat masa ini 
mengapa kita tidak boleh bebaskan Dr 
Jeffrey Kitingan dan menghadapkannya 
ke Mahkamah untuk menunjukkan 
kepada Menteri-menteri ASEAN 
bahawa negara ini adalah sebuah negara 
yang mementingkan hak-hak asasi 
manusia. 

Dato' Megat Junid bin Megat Ayob: 
Tuan Yang di-Pertua, oleh kerana ini 
merupakan penjelasan, saya dengar 
sahajalah, tidak payah jawab. Itu cuma 
penjelasan Yang Berhormat kepada 
saya, jadi, tidak perlulah jawab. Tetapi 
bagaimanapun, kita lihat bahawa Akta 
Keselamatan Dalam Negeri digubal 

mengikut saluran demokratik Parlimen 
ini. Jadi, tidaklah timbul perkataan 
'tidak demokratik' kalau kita 
melaksanakan Akta Keselamatan 
Dalam Negeri ini kerana ia telah 
digubal dalam Parlimen secara 
demokratik oleh semua wakil-wakil 
rakyat. Penahanan Dr Jeffrey Kitingan 
juga telah berjalan mengikut peruntukan 
undang-undang tersebut. Oleh kerana 
perkara ini masih dalam siasatan yang 
rapi, tunggulah dahulu apa yang harus 
kita lakukan setelah siasatan ini 
berjalan dan selesai dengan keputusan-
keputusannya. 

Ahli Yang Berhormat dari Bandar 
Kuching telah membangkitkan isu 
penentangan oleh penduduk-penduduk 
kampung terhadap kerja-kerja 
pembalakan yang berlaku di Sarawak 
tidak lama dahulu. Juga disebutkan 
bahawa dua di antara lebih 140 orang 
yang ditahan telah mendakwa bahawa 
mereka telah disiksa oleh Polis. 

(Tuan Yang di-Pertua 
mempengerusikan Mesyuarat) 

Tuan Yang di-Pertua, untuk 
makluman Ahli Yang Berhormat dari 
Bandar Kuching, tiada kes tangkapan 
yang dibuat berkaitan dengan kegiatan 
tentang pembalakan di Miri di 
sepanjang tahun 1990. Walau bagai­
manapun pada tahun 1987, pihak Polis 
ada menerima 19 kes yang dilaporkan 
dan dikelaskan di bawah Seksyen 341 
K.K. di Merudi, Miri. Dari jumlah 19 
kes tersebut, hanya satu kes sahaja 
yang dilaporkan iaitu pada 29hb 
Oktober, 1987—No. Laporan 374/87— 
di mana pihak Polis mengambil tindakan 
menahan 42 orang Kayan bagi tujuan 
siasatan dan dituduh. Walau bagai­
manapun, pertuduhan telah ditarik balik 
atas arahan Yang Arif Peguam Kanan 
Persekutuan. Ini jelas menunjukkan 
bahawa pihak Polis tidak menyebelahi 
mana-mana pihak dan tindakan yang 
diambil adalah berlandaskan undang-
undang. 

Untuk makluman Ahli Yang 
Berhormat dari Bandar Kuching juga, 
Polis Di-Raja Malaysia, Kontingen 
Sarawak tidak mempunyai unit FRU. 
Oleh yang demikian, tidak pernah unit 
FRU ditugaskan di kawasan benteng 
atau blockade tersebut. Mengenai 
dakwaan Ahli Yang Berhormat dari 
Bandar Kuching bahawa seorang kanak-
kanak Kayan berumur 17 tahun mati di 
dalam pertempuran dengan pihak Polis 
juga adalah tidak benar, sedangkan tidak 
pernah berlaku pertempuran di antara 
Polis dengan orang ramai di kawasan 
benteng tersebut. Pada tahun 1991 
pihak Polis ada menerima dua laporan 
kematian mengejut dari daerah Belaga 
kerana kemalangan land-cruiser 
terbalik dan tongkang karam. Mangsa-
mangsanya adalah berumur dalam 
lingkungan 36 tahun hingga 56 tahun. 

Tuan Yang di-Pertua, Ahli Yang 
Berhormat dari Bandar Kuching dan 
Yang Berhormat dari Nilam Puri juga 
telah menyentuh mengenai penahanan 
edaran majalah Far Eastern Economic 
Review keluaran 4 Julai, 1991 yang lalu. 
Untuk makluman Ahli-ahli Yang 
Berhormat, Kementerian Dalam Negeri 
tidak mengharamkan majalah Far Estern 
Economic Review keluaran 4 Julai 1991. 
Tindakan Kementerian Dalam Negeri 
adalah sekadar menolak pengimportan 
majalah tersebut oleh kerana isi 
kandungannya menjejaskan keten-
teraman awam, keselamatan negara dan 
kepentingan negara selaras dengan 
peruntukan Seksyen 9 (1), Akta Mesin 
Cetak dan Penerbitan 1984. 

Dr Tan Seng Giaw: (Bangun) 

Tuan Yang di-Pertua: Yang 
Berhormat dari Kepong bangun. 

Dr Tan Seng Giaw: Tuan Yang di-
Pertua, penjelasan. Apakah perbezaan di 
antara menyekat majalah tersebut 
daripada diimport dan pengharaman-
nya? Apakah perbezaannya? Bukankah 
maksudnya untuk memberhentikan 

edaran majalah tersebut bagi isu 4hb 
Julai itu? 

Dato' Megat Junid bin Megat Ayob: 
Ada bezanya sedikit, Tuan Yang di-
Pertua. Kita tidak membenarkan 
pengimportan itu dibuat secara, yang 
orang kata, besar-besaranlah tetapi 
kalau Yang Berhormat misalannya pergi 
ke Singapura, masukkan satu dalam 
beg, lepas itu hendak baca tidak ada 
siapa hendak tangkap. Itu bezanya. 
Jadi, tidaklah kita membenarkan secara 
big bulk, dengan izin, untuk dibawa 
masuk. 

Tuan Haji Mohamad bin Sabu: 
(Bangun) 

Tuan Yang di-Pertua: Sila teruskan. 

Tuan Haji Mohamad bin Sabu: 
Terima kasih, Tuan Yang di-Pertua, 
hendak mohon penjelasan. Bolehkah 
diceritakan oleh Timbalan Menteri 
Dalam Negeri apakah isi kandungan Far 
Eastern Economic Review keluaran 4 
Julai sehingga ia ditahan masuk ke 
Malaysia. Apakah ia bersangkut-paut 
dengan keselamatan dalam negeri 
ataupun masalah perhubungan 
diplomatik antara Malaysia dengan 
ASEAN ataupun Malaysia dengan 
negara-negara Asia? 

Dato' Megat Junid bin Megat Ayob: 
Tuan Yang di-Pertua, oleh kerana 
Kementerian Dalam Negeri menolak 
pengimportannya, adalah kurang bijak 
untuk saya menceritakan isi 
kandungannya secara terperinci tetapi 
ia melibatkan perhubungan serantau di 
antara negara kita dengan negara jiran 
yang boleh menjejaskan keharmonian 
perhubungan antara negara-negara. 

Ahli Yang Berhormat dari Bintulu 
bimbang terhadap ramainya belia-belia 
yang melibatkan diri dalam penyalah-
gunaan dadah. Beliau mencadangkan 
supaya ibu-bapa mereka sepatutnya 
membayar segala perbelanjaan 

sekiranya anak mereka itu dibawa ke 
tempat pemulihan dadah untuk rawatan. 
Berhubungan dengan perkara ini, 
berbagai pihak telahpun menjalankan 
kajian tentang sebab-sebab golongan 
muda negara ini menggunakan dadah 
dan ini dijalankan sama ada oleh 
pihak universiti tempatan mahupun 
Kementerian Dalam Negeri sendiri. 

Pada tahun 1990, Kementerian Dalam 
Negeri menerusi Bahagian Rawatan dan 
Pemulihan Dadah telah menjalankan 
satu kajian profile penagihan dadah di 
semua pusat serenti yang melibatkan 
seramai lebih 3,000 pelatih. Dari kajian-
kajian yang dijalankan itu telah 
menemukan sebab-sebab para belia 
menagih dadah antaranya ialah: 

(i) perasaan ingin mengetahui dan 
mencuba dadah itu sendiri. 

(ii) ingin untuk mencari kese-
ronokan dan hiburan. 

(iii) untuk mendapatkan keten-
teraman diri dari masalah 
peribadi. 

(iv) pengaruh atau galakan dari 
kawan atau kumpulan sebaya 
dan pengaruh suasana per-
sekitaran. 

(v) merosot pertalian keke-
luargaan. Suasana dalam 
keluarga, ibu-bapa bekerja 
kerana desakan ekonomi dan 
tidak dapat memberi perhatian 
yang cukup kepada anak-anak. 

(vi) harapan tinggi ibu-bapa yang 
mudah membawa kekeciwaan. 

(vii) pengangguran dan kemiskinan. 

Memang kita tidak dapat menafikan 
bahawa masalah didikan ibu-bapa 
merupakan salah satu faktor yang 
penting yang menyebabkan golongan 
muda-mudi terlibat dalam kancah 
penagihan dadah. Masalah didikan ini 
meliputi kurangnya pengetahuan dan 

didikan agama, sikap ibu-bapa yang 
tidak mempedulikan anak-anak dan 
sikap ibu-bapa sendiri yang terlalu 
memanjakan anak-anak. 

Pihak Kerajaan tidak dapat 
mengambil tindakan undang-undang 
kerana kecuaian jenayah terhadap ibu-
bapa yang gagal mendidik anak-anak 
mereka dan terjerumus dalam penagihan 
dadah. Ibu-bapa mempunyai peranan 
dan tanggungjawab sendiri untuk 
mendidik anak-anak mereka. 

Untuk makluman, Tuan Yang di-
Pertua, dalam Akta Penagihan Dadah, 
Rawatan dan Pemulihan Dadah 1983 
terdapat di mana para ibu-bapa atau 
penjaga digalakkan membayar wang 
perbelanjaan anak-anak mereka ketika 
mana tempoh menjalani program 
rawatan dan pemulihan di pusat. 

Tuan Yang di-Pertua, Ahli Yang 
Berhormat dari Marang mengesyorkan 
Kerajaan perlu mengkaji semula 
hukuman mandatori yang dikenakan 
dalam kesalahan-kesalahan pengedaran 
dadah kerana pada pendapat beliau 
ianya tidak menepati hukum Islam. 
Seperti Yang Berhormat sedia maklum, 
setiap hukuman mati yang dikenakan 
kepada orang-orang yang didapati 
bersalah ini telah dibuat dengan teliti 
dan telah melalui proses-proses undang-
undang selaras dengan peruntukan-
peruntukan Seksyen 39 (B) Akta Dadah 
Merbahaya 1952 itu. 

Hukuman mati yang dipraktikkan 
sekarang ini tidaklah bertentangan 
dengan agama Islam kerana dalam Islam 
pun terdapat hukuman-hukuman di 
bawah kategori takzir iaitu hukuman-
hukuman yang boleh dikenakan kepada 
penjenayah-penjenayah. Hukuman-
hukuman dalam kategori ini adalah 
ditetapkan mengikut kesalahan-
kesalahan yang dilakukan dan boleh 
meningkat dari hukuman yang ringan 
hingga kepada hukuman bunuh 
sekiranya pihak berkuasa berpendapat 

bahawa jenayah yang dilakukan itu 
adalah sangat merbahaya pada suatu 
masa itu dan bagi mencegah bahawa 
yang diyakini akan berlaku. 

Dengan itu adalah jelas bahawa 
hukuman mati di bawah Seksyen 39(B) 
ini tidaklah bertentangan dengan 
hukuman Islam kerana kesalahan yang 
dilakukan itu telah terbukti sangat 
serius dan sangat merbahaya kepada 
masyarakat. 

Tuan Yang di-Pertua, sekali lagi saya 
ingin mengucapkan berbanyak-banyak 
terima kasih kepada Yang Berhormat-
Yang Berhormat yang telah mengemu-
kakan pandangan dan teguran.... 

Tuan Haji Sukri bin Haji 
Mohamed: (Bangun) 

Tuan Yang di-Pertua: Kok Lanas 
bangun, Yang Berhormat. 

Tuan Haji Sukri bin Haji 
Mohamed: Hendak minta penjelasan 
sedikit, Tuan Yang di-Pertua. Tadi, 
Yang Berhormat Timbalan Menteri 
mengatakan bahawa hukuman mati 
mandatori yang ditetapkan di bawah 
Seksyen 39(B) tidak bertentangan 
dengan hukum Islam. Adakah pendapat 
ini dikeluarkan setelah satu rujukan 
terperinci dibuat kepada Jawatankuasa 
Ulama, Jawatankuasa Fatwa atau ini 
merupakan pandangan Kementerian 
Yang Berhormat sendiri dan adakah ini 
kenyataan dari Kementerian Yang 
Berhormat atau setelah suatu rundingan, 
suatu rujukan secara terperinci dengan 
Majlis Fatwa dibuat? 

Dato' Megat Junid bin Megat Ayob: 
Tuan Yang di-Pertua, jawapan ini telah 
pun saya rujukkan kepada Jabatan Islam 
di Jabatan Perdana Menteri sendiri dan 
Jabatan inilah yang telah pun 
memberikan garis tentang jawapan ini 
sebelum saya memberikan jawapan itu 
iaitu Jabatan Agama Islam, Jabatan 
Perdana Menteri. 

Sekali lagi, Tuan Yang di-Pertua, 
ingin saya mengucapkan berbanyak-
banyak terima kasih kepada Yang 
Berhormat-Yang Berhormat yang telah 
mengemukakan pandangan dan teguran 
mengenai masalah di bawah bidang 
kuasa Kementerian Dalam Negeri. Bagi 
Iain-lain pandangan dan teguran yang 
tidak sempat dijawab di dalam Dewan 
ini, insya Allah, akan diberikan 
perhatian yang sewajarnya oleh 
Kementerian ini. Terima kasih. 

Tuan Yang di-Pertua: Kementerian 
Pengangkutan. 

5.27 ptg. 

Timbalan Menteri Pengangkutan 
(Datin Paduka Hajah Zaleha binti 
Ismail): Tuan Yang di-Pertua, sukacita 
saya bagi pihak Yang Berhormat Menteri 
Pengangkutan mengambil kesempatan 
ini untuk mengucapkan terima kasih 
kepada Ahli-ahli Yang Berhormat yang 
telah mengemukakan pandangan-
pandangan, teguran-teguran dan syor-
syor mereka mengenai perkara-perkara 
di bawah bidang kuasa Kementerian 
Pengangkutan sepanjang perbahasan 
atas usul Rancangan Malaysia Keenam 
di Dewan yang mulia ini. 

Sukalah saya berikan jaminan bahawa 
segala pandangan, teguran dan syor yang 
telah dikemukakan oleh Ahli-ahli Yang 
Berhormat akan dikaji dengan teliti dan 
diberi pertimbangan yang sewajarnya 
oleh Kementerian Pengangkutan. 
Bagaimanapun izinkanlah saya memberi 
penjelasan dan jawapan kepada perkara-
perkara yang telah dibangkitkan. 

Yang pertamanya oleh Yang 
Berhormat dari Bandar Kuching 
mengenai permintaan Ahli Yang 
Berhormat dari Bandar Kuching untuk 
menambahkan pelaburan infrastruktur 
termasuk lapangan terbang bagi negeri 
Sarawak. Sukacita dimaklumkan 
bahawa dalam Rancangan Malaysia 
Keenam ini banyak projek lapangan 

terbang telah diluluskan bagi negeri 
Sarawak. Ini adalah tambahan kepada 
projek-projek yang dilaksanakan dalam 
Rancangan Malaysia Kelima seperti 
projek Lapangan Terbang Baru Sibu, 
Padang Terbang Mulu, Belaga, Bario 
dan Long Banga. 

Di samping itu, projek-projek baru 
seperti pembesaran terminal Lapangan 
Terbang Kuching, Lapangan Terbang 
Baru Bintulu dan Limbang dan Padang 
Terbang Long Akah telah juga diberikan 
peruntukan dalam Rancangan Malaysia 
Keenam. Jika diambil kira peruntukan 
yang diluluskan bagi negeri Sarawak 
dalam Rancangan Malaysia Keenam 
termasuk projek-projek sambungan 
dari Rancangan Malaysia Kelima, 
jumlahnya adalah agak besar iaitu kira-
kira $200 juta. 

Mengenai cadangan Yang Berhormat 
dari Bandar Kuching supaya satu 
syarikat penerbangan khas untuk 
Sarawak dan Sabah, suka saya maklum-
kan bahawa Sistem Penerbangan 
Malaysia (MAS) sudahpun menyedia-
kan perkhidmatan domestic yang 
secukupnya. Kerajaan juga sedang 
mengambil langkah-langkah tertentu 
untuk meningkatkan lagi keberkesanan 
perkhidmatan MAS. 

Dengan demikian, Kementerian 
Pengangkutan buat masa ini tidak 
bercadang untuk mensyarikatkan satu 
penerbangan khas untuk Sarawak dan 
Sabah. Di samping itu, Kementerian 
juga telah mengeluarkan permit-permit 
khas penerbangan kepada syarikat-
syarikat seperti Syarikat Hornbill, 
Sabah Air dan Boskym Udara untuk 
menjalankan operasi penerbangan yang 
tidak berjadual. 

Penjelasan kepada perkara yang 
telah dibangkitkan oleh Yang Berhormat 
dari Batang Lupar iaitu untuk 
mengurangkan serta mengelakkan 
kemalangan pengangkutan di sungai-

sungai, Kementerian ini sedang 
mengambil langkah-langkah berikut: 

(1) Mengadakan rondaan dan operasi 
penguatkuasaan di sungai-sungai 
di Sarawak ke atas bot-bot 
ekspres, kapal-kapal kargo dan 
Iain-lain kenderaan air yang 
dilesenkan di bawah kuasa 
Jabatan Laut Sarawak. Misal-
nya, di antara bulan Mac, 1990 
hingga kepada bulan Mei, 1991 
sebanyak 3,197 bot ekspres, 
kapal-kapal kargo dan yang Iain-
lain telah pun diperiksa dan di 
antaranya 162 daripadanya 
telah diberi amaran dan 131 
daripadanya didakwa. Jabatan 
Laut Sarawak juga terus 
berusaha untuk meningkatkan 
penguatkuasaan dan keber-
kesanannya dengan memohon 
tenaga-tenaga kerja dan juga alat-
alat untuk meningkatkan operasi 
penguatkuasaan. 

(2) Mengadakan kawalan dan 
pemeriksaan yang rapi ke atas 
bot-bot ekspres dan kapal-kapal 
kargo pada setiap kali 
pemeriksaan tahunan yang 
dijalankan untuk menentukan 
"sea worthinessnya" untuk 
belayar di sungai ataupun di laut. 

(3) Mengeluarkan notis pelaut dan 
Iain-lain arahan dari semasa ke 
semasa kepada tuanpunya-
tuanpunya kapal, juragan dan 
operator bot-bot ekspres dan juga 
kapal-kapal kargo. 

(4) Menekankan subjek-subjek 
keselamatan dalam setiap 
pemeriksaan sijil-sijil juragan 
dan Iain-lain sijil berkaitan 
yang dijalankan oleh Jabatan ini 
dari semasa ke semasa. Di 
samping itu, ALAM ataupun 
Akademi Laut Malaysia 
bersetuju menganjurkan kursus-
kursus kemahiran operasi 
kenderaan di air. 

(5) Mengadakan kempen kese-
lamatan bagi orang ramai bagi 
pengangkutan di sungai-sungai. 

Selain daripada langkah-langkah 
yang telah saya sebutkan tadi, 
Kementerian juga sedang menim-
bangkan keperluan untuk mengadakan 
peraturan-peraturan yang baru untuk 
menentukan bahawa kenderaan air 
mempunyai mutu keselamatan yang 
tinggi. 

Yang Berhormat dari Machang 
telah mencadangkan supaya sebuah 
pelabuhan dibina di Kelantan. 
Pelabuhan tidak dapat di bina di 
Kelantan adalah beberapa sebab, kerana 
tempatnya tidak begitu sesuai, iaitu 
kedalamannya tidak cukup dan 
sekiranya kapal besar hendak masuk ke 
muaranya maka penyelenggaraan 
(maintenance) muara sungai ini mahal 
harganya kerana sepanjang masa ianya 
terpaksa dikorek. Begitu juga dengan 
adanya rangkaian Lebuhraya Utara-
Selatan dan Lebuhraya Timur-Barat 
yang ada di negara kita ini mendekatkan 
lagi di antara pusat-pusat bandar dengan 
pelabuhan-pelabuhan yang telah ada di 
negara kita ini, iaitu memakan masa yang 
tidak terlalu lama untuk membawa 
barangan-barangan ataupun kargo-
kargo ke pelabuhan-pelabuhan yang 
sedia ada di negara kita. Kajian 
Pelabuhan Kebangsaan 1988 antara lain 
telah mengesyorkan supaya Lembaga 
Pelabuhan Kelang dijadikan pelabuhan 
utama dan menjadi "load centre". 
Sekiranya ada pelabuhan-pelabuhan 
kecil di Iain-lain tempat, maka 
pelabuhan-pelabuhan itu juga tidak 
boleh menjadi pelabuhan utama bahkan 
hanya menjadi pelabuhan-pelabuhan 
feeder, dengan izin, kepada pelabuhan-
pelabuhan yang sudah ada. Oleh kerana 
sebab-sebab itulah maka kita tidak dapat 
dan tidak bercadang untuk membina satu 
pelabuhan di negeri Kelantan. 

Tuan Yang di-Pertua, setakat itulah 
perkara-perkara yang telah ditimbulkan 
yang berkaitan dengan bidang kuasa 

Kementerian Pengangkutan dan saya 
sekali lagi mengucapkan terima kasih 
kepada Ahli-ahli Yang Berhormat yang 
telah mengemukakan perkara-perkara 
ini. Terima kasih. 

Tuan Yang di-Pertua: Kementerian 
Perusahaan Utama. 

5.34 ptg. 

Timbalan Menteri Perusahaan 
Utama (Dato' Haji Tengku Mahmud 
bin Tengku Mansor): Tuan Yang di-
Pertua, saya bagi pihak Yang Berhormat 
Menteri Perusahaan Utama ingin 
mengucapkan ribuan terima kasih 
kepada Ahli-ahli Yang Berhormat yang 
telah membangkitkan perkara-perkara 
yang berkaitan dengan Kementerian 
saya semasa perbahasan Rancangan 
Malaysia Keenam. Saya berasa sukacita 
untuk menjelaskan sedikit-sebanyak 
mengenai perkara-perkara yang telah 
dibangkitkan. 

Tuan Yang di-Pertua, Ahli-ahli Yang 
Berhormat dari Pasir Mas dan Padang 
Terap telah membangkitkan tentang 
pembalakan haram dan kecurian balak, 
serta penalti yang dikenakan ke atas 
kegiatan tersebut serta cara-cara untuk 
mengawal kecurian balak. Saya sekali 
lagi suka memaklumkan kepada Dewan 
ini, bahawa Kementerian Perusahaan 
Utama sedang dalam proses mengkaji 
semula peruntukan-peruntukan di dalam 
Akta Perhutanan Negara 1984, 
berhubung dengan penalti yang 
dikenakan ke atas kesalahan 
pembalakan haram atau kecurian balak, 
supaya setimpal dengan kesalahan 
tersebut. Kertas cadangan untuk 
meminda Akta Perhutanan Negara 
mengenainya, akan dikemukakan untuk 
pertimbangan Majlis Mesyuarat 
Perhutanan Negara bagi menentukan 
supaya pelaksanaannya kelak dapat 
diseragamkan di keseluruhan negeri-
negeri di Malaysia melalui pindaan ke 
atas Enakmen Hutan negeri masing-
masing. 

Tuan Yang di-Pertua, Kementerian 
saya juga sedang mempertimbangkan 
penggunaan peralatan moden dan 
canggih, termasuk perkhidmatan remote 
sensing dengan menggunakan images 
study satellite dalam usaha untuk 
mencegah dan memerangi pembalakan 
haram. Di samping itu, adalah menjadi 
tanggungjawab kesemua rakyat 
terutama ahli-ahli Jawatankuasa 
Kemajuan Kampung di kawasan-
kawasan yang berhampiran dengan 
kawasan hutan simpan yang berkenaan, 
untuk sama-sama menjaga dari 
pencerobohan dan kecurian sebagai-
mana yang telah kita sedia maklum. 

Tuan Yang di-Pertua, saya juga suka 
memaklumkan kepada Ahli Yang 
Berhormat dari Bandar Kuching, 
bahawa Kerajaan Negeri Sarawak 
adalah komited untuk membangunkan 
industri pemerosesan hiliran untuk 
mengurangkan eksport balak. Walau 
bagaimanapun, seperti Yang Berhormat 
sedia maklum, untuk mencapai matlamat 
pemerosesan lanjut dan eksport nilai 
tokok yang tinggi, bergantung kepada 
negara-negara pengeksport tidak 
mengenakan sekatan ke atas 
pengeksportan dan penggunaan produk 
kayu tersebut. Ini memerlukan langkah-
langkah diambil untuk menghapuskan 
sekatan tarif serta bukan tarif terhadap 
produk kayu tropika seperti yang 
diamalkan oleh beberapa buah negara 
maju masa kini. 

Tuan Yang di-Pertua, kempen anti 
kayu tropika seperti yang dibangkitkan 
oleh Ahli Yang Berhormat dari Sibu 
juga, telah memberi tekanan terhadap 
pengimportan dan penggunaan kayu 
tropika, dan ianya tidak membantu 
negara-negara pengeluar kayu tropika 
seperti Malaysia dalam memajukan 
industri hiliran berasaskan kayu yang 
mempunyai nilai tokok yang tinggi, 
walhal pulangan yang lebih tinggi dari 
eksport bahan-bahan ini akan dapat 
meningkatkan usaha kita ke arah 
melindungi dan memelihara sumber 
hutan asli. Di samping itu, Kementerian 

juga sedang mengkaji bagi 
melipatgandakan penanaman ladang 
hutan dengan kayu-kayu getah yang 
cepat membesar bagi memperbanyak-
kan sumber kayu bagi kepentingan 
pengusaha-pengusaha perabot. Dengan 
bapyaknya ladang hutan seumpama itu 
akan dapat menolong memper-
kembangkan kegiatan hiliran yang tidak 
melibatkan hutan asli, terutama di 
kawasan-kawasan hutan simpan di 
seluruh negara. 

Dr Tan Seng Giaw: (Bangun) 

Tuan Yang di-Pertua: Yang 
Berhormat, Kepong bangun, ya. 

Dr Tan Seng Giaw: Tuan Yang di-
Pertua, adakah dasar Kerajaan untuk 
menggantikan kayu-kayu tropika ini 
dengan kayu getah. Bolehkah kayu 
getah itu menggantikan kayu-kayu keras 
tropika ini untuk melindungi alam 
sekitar? 

Dato' Haji Tengku Mahmud bin 
Tengku Mansor: Tuan Yang di-Pertua, 
untuk pengetahuan Ahli Yang 
Berhormat, pada masa ini kita juga 
mempunyai ladang-ladang hutan di 
mana keperluan yang ditekankan ialah 
keperluan kepada pengusaha-pengusaha 
perabot. Jadi, oleh kerana pasaran 
terutama di negeri Jepun menghendaki 
perabot-perabot yang dibuat dari kayu 
getah, maka RRIM telah pun menemui 
satu klon baru yang berasal dari Brazil, 
dapat ditanam dengan cepat membesar, 
iaitu dijangkakan dalam masa 5 tahun 
(untuk kayu getah, bukan untuk latex). 
Ianya boleh membesar sehingga 15 
hingga 20 inci dalam masa 5 tahun, dan 
akan membesar lagi dalam masa 10 
tahun pada kadar 25 hingga 30 inci, dan 
boleh dikatakan sampai 15 tahun maka 
saiznya sama dengan saiz hutan asli yang 
berusia 60 hingga 90 tahun. 

Dr Tan Seng Giaw: Penjelasan. 
Soalan saya, memang kalau kita boleh 
tanam. pokok seperti itu untuk industri 

hiliran perabot, itu satu perkara yang 
baik. Cuma, adakah ini akan menjejas-
kan alam sekitar kerana pokok getah 
daripada Brazil itu tidak serupa dengan 
pokok tropika yang ada di sini - cengal 
atau, meranti kita, bolehkah ini diganti 
dengan pokok getah, kerana meranti 
kalau tidak silap saya memerlukan 
sekurang-kurang 90 tahun ataupun 100 
tahun untuk sampai ke tahap yang boleh 
ditebang. 

Dato' Haji Tengku Mahmud bin 
Tengku Mansor: Tuan Yang di-Pertua, 
sebagaimana yang pernah saya 
terangkan di dalam Dewan ini, bahawa 
kita ada tiga jenis hutan simpan, satu 
hutan simpan kekal yang melibatkan 
tadahan. Ini tidak boleh ditanam dengan 
pokok-pokok, tetapi hutan simpan 
produktif yang boleh ditebang dan 
ditanam semula. Ini boleh ditanam, 
sebab seluruh hutan simpan dalam 
negara kita ini (yang keluasannya 12.7 
juta hektar) adalah difikirkan perlu 
sekurang-kurangnya 20 hingga 30 
peratus daripadanya, dijadikan ladang-
ladang hutan. Jadi, bukan untuk 100% 
sebagaimana yang disangka oleh Ahli 
Yang Berhormat yang berkenaan. 

Dengan banyaknya ladang hutan 
seumpama itu akan dapat menolong 
memperkembangkan kegiatan hiliran 
yang tidak melibatkan hutan asli, 
terutama di kawasan-kawasan hutan 
simpan yang produktif di seluruh negara. 
Saya juga suka memaklumkan, bahawa 
Kerajaan akan terus mengambil berbagai 
langkah bagi membetulkan prasangka 
dan meyakinkan masyarakat dunia 
mengenai sistem pengurusan hutan di 
negara ini yang sentiasa berasaskan 
prinsip-prinsip yang teratur. Jadi, 
dengan secara itu keseluruhan hutan-
hutan simpan dan hutan-hutan kekal 
yang ada di seluruh negara kita ini akan 
dapat kita jaga dan dapat kita nikmati 
untuk kepentingan bukan sahaja masa 
kini, tetapi pada masa-masa yang 
beratus-ratus tahun yang akan datang. 

Dr Tan Seng Giaw: (Bangun) 

Tuan Yang di-Pertua: Ya, Kepong 
bangun, hendak beri jalan atau tidak? 

Dato' Haji Tengku Mahmud bin 
Tengku Mansor: Jadi, saya rasa itu 
sahaja jawapan saya dan saya 
mengucapkan terima kasih kepada 
semua Ahli-ahli Yang Berhormat yang 
telah menyentuh bidang tugas 
Kementerian saya. Terima kasih. 

Tuan Yang di-Pertua: Kementerian 
Kerja Raya. 

5.43 ptg. 

Menteri Kerja Raya (Datuk Leo 
Moggie Anak Irok): Tuan Yang di-
Pertua, saya suka mengambil peluang 
untuk mengucapkan ribuan terima 
kasih kepada semua Ahli Yang 
Berhormat yang telah menyentuh 
beberapa perkara dalam bidangkuasa 
Kementerian Kerja Raya. 

Tuan Yang di-Pertua, saya melihat 
dari membaca Hansard beberapa 
persoalan-persoalan yang telah disentuh 
ialah berkaitan dua perkara. Perkara 
yang pertama ialah betapa pentingnya 
memperbaiki kemudahan infrastruktur 
jalan terutamanya di negeri-negeri di 
mana kedudukan ini masih kurang 
memuaskan. 

Perkara yang kedua yang ditimbulkan 
ialah berkaitan dengan bekalan air bersih 
kepada rakyat termasuk di kawasan-
kawasan luar bandar. Jadi, saya tidak -
lah menyentuh bagi menjawab satu 
persatu, tetapi hendak mengambil 
peluang untuk memberi gambaran pada 
keseluruhannya. 

Seperti telah berulangkali ditegaskan 
dalam Dewan yang mulia ini, adalah 
memang menjadi hasrat Kerajaan untuk 
meningkatkan kemudahan infrastruktur 
di seluruh negara seperti menaikkan 
taraf jalan, memperbaiki jalan dan 
selekoh merbahaya, pelebaran jalan dan 
menyelenggarakan jalan-jalan tersebut. 
Kerajaan sedar sistem jalanraya yang 



9643 18 JULAI 1991 9644 

baik bukan sahaja memberi banyak 
manfaat kepada pengguna-pengguna 
jalanraya, tetapi juga menyumbang 
kepada pembangunan ekonomi negara. 
Sudah tentu kita tidak mahu melihat 
perancangan pembangunan negara 
terjejas hanya kerana disebabkan sistem 
infrastruktur yang kurang baik. 

Walau bagaimanapun, memandang-
kan peruntukan untuk membiayai 
pembangunan infrastruktur ini adalah 
terhad, Kerajaan perlu mencari sumber 
lain untuk membiayai sebahagian 
daripadanya. Salah satu cara yang 
sedang dilaksanakan sekarang ialah 
dengan menswastakan projek-projek 
lebuhraya, jalanraya utama yang 
didapati berdaya maju atau feasible. 
Sebentar tadi Yang Amat Berhormat 
Perdana Menteri telah memberi 
keterangan bagi menjawab soalan yang 
dikemukakan oleh Ahli Yang Berhormat 
dari Tanjong bersabit dengan 
pembinaan second link di antara 
Singapura ke Johor. Saya tidaklah 
mahu mengulang lagi penjelasan 
bersabit dengan kedudukan projek itu. 

Tuan Yang di-Pertua, adalah di-
harapkan dengan penyertaan syarikat-
syarikat swasta dalam projek 
pembinaan lebuhraya jalanraya ini, 
Kerajaan dapat mengagih-agihkan 
peruntukan kewangan kepada kawasan-
kawasan yang kurang maju dan 
ketinggalan. Untuk makluman Ahli-ahli 
Yang Berhormat, dasar penswastaan ini 
memang jelas telah menjimatkan 
kewangan negara seperti penswastaan 
projek Lebuhraya Utara Selatan yang 
telah menjimatkan sebanyak $34 billion. 

Tuan Yang di-Pertua, sukalah saya 
memaklumkan bahawa Kerajaan 
berpendapat adalah tidak wajar 
pembiayaan infrastruktur diperolehi 
semata-mata melalui kutipan cukai. 
Oleh kerana terdapat sebahagian 
daripada rakyat tidak menggunakan 
kemudahan infrastruktur ini secara 
meluas, Kerajaan berpendapat cara 

yang paling adil ialah supaya mereka 
yang menggunakan kemudahan yang 
disediakan perlulah membantu 
membayar secara langsung ke atas 
kemudahan yang disediakan itu. 
Berdasarkan kepada prinsip inilah 
Kerajaan telah bersetuju supaya tol 
dikenakan ke atas pengguna-pengguna 
jalanraya bagi membolehkan syarikat 
yang membiayai pembinaan jalanraya 
tersebut memperolehi pulangan modal 
ke atas pelaburan yang dibuat. Dasar 
pengenaan tol ini juga adalah sesuai oleh 
kerana pengguna yang menikmati 
kemudahan tersebut sahaja yang perlu 
membayar tol. Oleh itu, ianya adalah 
difikirkan lebih, dengan izin, equitable 
dari segi prinsipnya. 

Tuan Yang di-Pertua, di dalam 
melaksanakan projek penswastaan 
projek jalan, Kerajaan masih juga 
membantu syarikat swasta yang terlibat 
bagi tujuan menjamin tol-tol yang 
dikutip cuma di paras yang munasabah 
sahaja. Sekiranya bantuan tidak 
dipertimbangkan, sudah pasti tol yang 
dikenakan akan menjadi sangat tinggi. 
Di dalam hal ini Kerajaan masih, di 
mana difikirkan perlu campurtangan 
dengan memberi bantuan atau sokongan 
kepada syarikat konsesi kerana dengan 
cara ini sahaja kadar tol yang munasabah 
dapat dikenakan kepada pengguna. 

Ahli-ahli Yang Berhormat dari 
negeri-negeri Sabah dan Sarawak telah 
melahirkan sekali lagi rasa tidak puas 
hati mereka mengenai sistem jalanraya 
di kedua-dua negeri yang masih jauh 
ketinggalan jika dibandingkan dengan 
negeri-negeri di Semenanjung. Adalah 
mustahil untuk Kerajaan menyiapkan 
semua projek-projek jalanraya di Sabah 
dan Sarawak dengan sekali gus. 

Perlu saya nyatakan di sini, 
peruntukan kewangan negara bukan 
sahaja tertumpu kepada pembangunan 
infrastruktur, tetapi juga perlu 
diambilkira kepentingan sektor-sektor 
yang lain. Sekali lagi saya ingin 

menegaskan di sini walau bagaimana­
pun bahawa Kerajaan Pusat akan terus 
mengambil perhatian yang serius untuk 
memajukan sistem infrastruktur di 
Sabah dan Sarawak. Untuk ini 
Kerajaan akan menyediakan peruntukan 
yang secukupnya mengikut keadaan 
kewangan serta kemampuan negara. 

Tuan Yang di-Pertua, untuk 
makluman Ahli Yang Berhormat, 
Kerajaan telah mengambil beberapa 
langkah untuk mempercepat dan 
mempertingkatkan perlaksanaan infra­
struktur di negeri Sabah dan Sarawak 
termasuk menubuhkan Jawatankuasa 
Teknikal dan Jawatankuasa Pemandu 
Jalanraya untuk mempastikan semua 
perlaksanaan projek berjalan dengan 
lancar. 

Tuan Yang di-Pertua, saya ingin 
pula menyentuh mengenai bekalan air 
bersih kepada rakyat termasuk kepada 
penduduk-penduduk di kawasan luar 
bandar. Suka saya memaklumkan 
bahawa projek khas bekalan air luar 
bandar yang dibina menerusi kontrak 
dengan suatu syarikat Antah Biwater­
joint-venture bagi negeri-negeri 
Sarawak telah siap ke peringkat 79%. 
Sebanyak $172 juta telah disediakan 
untuk menyiapkan 17 skim di bawah 
program ini. Di antara 17 skim tersebut, 
4 skim adalah projek pemasangan air 
paip di kawasan Lembaga Air Kuching, 
Lembaga Air Sibu dan kawasan luar 
bandar di seluruh negeri Sarawak. 

Setakat ini 7 skim telah siap. Tiga 
skim dijangka siap pada bulan 
November tahun ini dan terdapat hanya 
6 skim yang mana perlaksanaannya 
adalah tertakluk kepada hasil kajian 
penyelidikan punca air dan pembinaan 
skim baru dijangka siap pada bulan 
Oktober 1992. Skim-skim tersebut 
ialah di Kuala Matu, Tebedu; Kampung 
Saing, di Dalat; Kuala Balingian dan di 
Semboh. Adalah diharapkan penyiapan 
17 skim ini akan dapat membekalkan 
air bersih kepada 132,758 penduduk. 

Bagi negeri Sabah pula, syarikat 
Antah Biwater sedang melaksanakan 
sebanyak 10 skim yang melibatkan 
anggaran perbelanjaan sebanyak $148 

ju ta. 

Tuan Yang di-Pertua, mengenai 
perkara-perkara lain serta teguran­
teguran yang dibangkitkan oleh Ahli 
Yang Berhormat yang tidak sempat 
dijelaskan atau yang tidak saya sentuh 
dengan langsung, Kementerian saya 
akan mengambil perhatian serta 
tindakan yang sewajarnya. 

Sekali lagi saya suka mengucapkan 
terima kasih kepada semua Ahli Yang 
Berhormat yang ada membuat teguran 
kepada Kementerian Kerja Raya. Terima 
kasih. 

Tuan Yang di-Pertua: Kementerian 
Perdagangan Antarabangsa dan Industri. 

5.51 ptg. 

Timbalan Menteri Perdagangan 
Antarabangsa dan lndustri (Tuan 
Chua Jui Meng): Tuan Yang di-Pertua, 
terlebih dahulu saya mengucapkan 
terima kasih kepada Ahli-ahli Yang 
Berhormat yang telah memberi teguran, 
cadangan dan pandangan yang membina 
dalam perbahasan usul Rancangan 
Malaysia Keenam khususnya mengenai 
perkara-perkara yang menyentuh bidang 
kuasa Kementerian Perdagangan 
Antarabangsa dan Industri. Izinkan saya 
memberi jawapan ke atas beberapa 
perkara yang tertentu yang telah 
di bangki tkan. · 

Ahli Yang Berhormat dari Tanjong 
telah membangkitkan tentang isu 
berhubung dengan syarat-syarat ekuiti 
sesebuah syarikat di mana beliau 
berpendapat bahawa sebuah syarikat 
yang telah mematuhi syarat ekuiti 
sekurang-kurangnya 30% perdagangan 
bumiputera tidak harus dikehendakki 
meningkat semula peratusan tersebut 
sekiranya bumiputera berkenaan telah 
menjual saham-saham tersebut. 

Tuali Yang di-Pertua, tidak ada 
amalan pentadbiran yang mewajibkan 
syarikat-syarikat yang telah memenuhi 
matlamat 30% pemilikan bumiputera 
untuk menambah lagi pemegang saham 
bumiputera jika bumiputera tersebut 
telah menjual peruntukan asal mereka. 

Tuan Yang di-Pertua, saya ingin 
mengucapkan terima kasih kepada Ahli 
Yang Berhormat dari Marang bagi 
pandangannya atas isu-isu berkaitan 
alam sekitar dan aspek keselamatan 
berkaitan projek-projek perindustrian. 
Kerajaan sedar tentang tanggung­
jawabnya terhadap perkara-perkara 
tersebut. Undang-undang berkaitan 
pencemaran alam sekitar, keselamatan 
dan sebagainya memang sedia wujud 
dan tindakan sewajarnya akan diambil 
untuk memperkuatkan aspek-aspek 
penguatkuasaan undang-undang dan 
peraturan-peraturan berkaitan. 

Tuan Yang di-Pertua, berhubung 
dengan cadangan-cadangan dari Ahli 
Yang Berhormat dari Dungun, sukacita 
dimaklumkan bahawa adalah menjadi 
dasar perdagangan antarabangsa negara 
kita untuk berusaha ke arah memper­
tingkatkan pasaran yang terbuka di 
dunia, dengan izin, free world trade. 
Usaha ini dibuat melalui rundingan 
pelbagai hala Pusingan Uruguay di 
mana Malaysia telah berunding dengan 
negara-negara maju untuk menurunkan 
tahap perlindungan di negara tersebut. 
Walaupun Pusingan Uruguay masih 
belum selesai, banyak konsesi tariff dan 
bukan tariff telah dipersetujui di 
kalangan negara-negara peserta GATT 
termasuk Malaysia dan sebaik sahaja 
Pusingan Uruguay dijayakan sepenuh­
n ya, konsesi-konsesi tersebut akan 
dilaksanakan yang mana akan 
mengurangkan halangan-halangan 
perdagangan antarabangsa. 

Di dalam usaha Malaysia untuk 
menghapuskan halangan-halangan 
perdagangan di negara-negara maju, 
Malaysia sendiri mengambil tindakan 
antara lain, untuk mewujudkan regim 

import yang liberal dan berbagai 
perlindungan perdagangan Lelah 
dihapuskan dan tariff import ditukar 
dari masa ke semasa. Dengan tindakan­
tindakan sepe,rti ini Malaysia yakin 
bahawa industriwindustri ekspon 
tempatan akan menjadi lebih kompetitif 
bagi meningkatkan perdagangan dengan 
negara-negara tersebut. 

Untuk makluman Ahli Yang 
Berhormat juga, bahawa Kerajaan sedar. 
kepentingan sektor eksport kepada 
pembangunan ekonomi negara. Dan 
dengan menyedari hakikat ini, Kerajaan 
telah pun membual keputusan untuk 
menubuhkan sebuah organisasi baru 
bagi menggalakkan eksport negara. 
Usaha-usaha sedang diambil oleh 
Kementerian untuk menyegerakan 
penubuhan organisasi tersebut. Kerajaan 
berharap organisasi berkenaan akan 
dapat memenuhi keperluan-keperluan 
sektor eksport negara. 

Saranan Ahli Yang Berhormat supaya 
Kerajaan mendapatkan pasaran di 
pasaran seperti di Benua Afrika telah 
juga diambil kira oleh Kerajaan. Untuk 
makluman, Kerajaan sentiasa memberi 
perhatian dalam usaha menggalakkan 
eksport Malaysia k e  pasaran baru 
seperti di Benua Afrika, Asia Barat, 
Amerika Selatan dan Kepulauan 
Pasifik. 

Di antara langkah-langkah yang 
diambil adalah penghantaran rom­
bongan perdagangan, penyertaan dalam 
pameran perdagangan (contohnya 
penyertaan Malaysia di Pameran 
Perdagangan Antarabangsa Zimbabwe 
1990 dan 1991; Pameran Perdagangan 
Antarabangsa Santiago, Chile 1990; 
Pameran Perdagangan Antarabangsa 
Algeria 1990; dan Pameran Perdagangan 
Antarabangsa Valencia, Venezuela 
1991) mengadakan perjanjian kemu­
dahan pembayaran dengan negara­
negara pasaran baru (contoh dengan 
Nigeria, Botswana, Mozambique, 
Chile, Mexico, Iran, Zimbabwe, dan 
Venezuela) menandatangani Perjanjian 

Perdagangan (seperti dengan Chile dan 
Argentina), dan mengadakan "Pameran 
Minggu Malaysia" (seperti yang 
diadakan di Mauritius 1989, Asia Barat­
Arab Saudi, Emiriyah Arab Bersatu dan 
Kuwait 1989 dan 1990; dan Fiji pada 
tahun ini). 

Kerajaan juga telah menggalakkan 
Dewan-dewan Perniagaan dan Industri 
Malaysia mengadakan hubungan 
perdagangan dengan Dewan-dewan 
Perniagaan dan Perindustrian di negara­
negara pasaran baru. Melalui rangkaian­
rangkaian perdagangan ini Kerajaan 
telah dan sedang berusaha memper­
luaskan lagi dan mengukuhkan 
hubungan dagangan dengan negara­
negara di rantau Asia Baral, Benua 
Afrika, Amerika Selatan dan Kepulauan 
Pasifik. 

Tuan Yang di-Pertua, mengenai 
perkara yang dibangkitkan oleh Yang 
Berhormat dari Teluk Intan berkenaan 
aduan pembeli-pembeli kereta bahawa 
mereka tidak diberi kebebasan dan 
pilihan terhadap alat-alat aksesori oleh 
pengedar-pengedar kereta, Kementerian 
memandang berat atas perkara ini dan 
sedang meneliti secara terperinci 
mengenai aduan-aduan yang di­
bangkitkan. Kementerian telah pun 
mengadakan perbincangan dengan 
pemasang-pemasang kereta di mana 
persetujuan telah dicapai supaya 
pemasang-pemasang kereta di 
kehendaki mengemukakan kepada 
Kementerian senarai aksesori yang 
dianggap sebagai compulsory, dengan 
izin, yang akan dipasang oleh pemasang 
kereta sendiri dan aksesori yang 
dianggap sebagai aksesori pilihan. 

Kementerian akan mengawal harga 
bagi semua aksesori yang dianggap 
sebagai compulsory. Bagi aksesori 
pilihan harganya tidak akan dikawal oleh 
Kementerian tetapi pengguna akan 
diberi sepenuhnya kebebasan sama ada 
untuk membeli atau tidak aksesori 
tersebul. Peraturnn baru ini akan 
dilak:;am�kar; tidak tama !agi. 

Tuan Yang di-Pertua, sekianlah 
sahaja penjelasan yang dapat saya 
berikan kepada isu-isu yang telah 
dibangkitkan oleh Ahli-ahli Yang 
Berhormat yang menyentuh bidang 
kuasa Kementerian Perdagangan 
Antarabangsa dan Industri. Sekian, 
terima kasih. 

Tuan Yang di-Pertua: Kementerian 
Pendidikan. 

6.00 pig. 

Tim balan Menteri Pendidikan (Dr 
Fong Chan Onn): Tuan Yang di-Pertua, 
terlebih dahulu saya bagi pihak 
Kementerian Pendidikan mengucapkan 
berbanyak-banyak terima kasih kepada 
Ahli-ahli Yang Berhormat yang telah 
mengambil bahagian dalam perbahasan 
di Rancangan Malaysia Keenam. 

Seterusnya say a i n  gin mem beri 
sedikit penjelasan di atas pandangan 
dan kritikan yang telah ditimbulkan 
oleh Ahli-ahli Yang Berhormat 
tersebul. 

Ahli Yang Berhormat dari Tanjong 
telah bertanya mengapa tempoh 
pendidikan 5 tahun hingga 7 tahun 
tidak difikirkan semasa pelaksanaan 
KBSR dahulu .. Sebenamya cadangan 
untuk menjadikan tempoh pendidikan 
rendah dari 5 tahun hingga 7 tahun 
adalah berpunca dari basil perlaksanaan 
KBSR. Hasil perlaksanaan itu didapati 
ada sebilangan kecil murid yang 
difikirkan boleh mengambil masa 
kurang dari 6 tahun untuk mengikuti 
pendidikan rendah manakala sebilangan 
lagi memerlukan tempoh lebih dari 6 
tahun. Maka itu tidak timbuJ soal 
mengadakan tempoh 5 t ahun hingga 7 
tahun itu sebelum KBSR dilaksanakan. 

Berhubung dengan perntus pelajar 
pendidikan �inggi yang hanya 6%, 
sebenarnya Kerajal:in sentfos:i :-.-iemb;;\r! 
perhatian yang serius nwng_er,, · 

pelajar-pelajar m�lanjctk.ai1 fi�!.·:,;anm}.:: 
peringkat pengnji�n; .tin gr::. h .; iw�1�.·.·.·, 

' , "' t - " - • �' <' .'"- " l < • ' �I 

usaha Kerajaan memperkembangkan 
institusi-institusi pengajian tinggi 
tempatan melalui membesarkan kampus 
induk, menambahkan bilangan kampus 
cawangan dan sebagainya. Di samping 
itu Kementerian Pendidikan telah 
membenarkan pihak swasta mengen-
dalikan program berkembar (twinning 
programme), dengan kerjasama 
universiti luar negeri dalam beberapa 
kursus tertentu. 

Mengenai isu penubuhan universiti 
terbuka perkara ini sedang dikaji oleh 
Kementerian Pendidikan. Ahli-ahli 
Yang Berhormat dari Tanjong dan juga 
dari Bandau telah menyoalkan supaya 
pendidikan seimbang dan pendidikan 
berkualiti dipergiatkan, terutamanya di 
Sabah dan Sarawak. 

Sukalah dinyatakan di sini bahawa 
Kementerian Pendidikan tidak pernah 
membeza-bezakan kaum dan wilayah 
dalam memberikan kemudahan-
kemudahan pendidikan. 

Ahli Yang Berhormat dari Bandau 
juga telah membangkitkan isu 
pendidikan berkualiti bagi kanak-kanak 
di Sabah. Sebenarnya adalah menjadi 
dasar Kementerian Pendidikan untuk 
memberi pendidikan berkualiti kepada 
sesiapa pelajarnya. Di antara langkah-
langkah ketara yang telah dilaksanakan 
bagi mencapai matlamat tersebut ialah 
perlaksanaan program KBSR dan 
KBSM, meningkatkan kualiti dan 
kuantiti guru melalui latihan perguruan 
dan kursus dalam perkhidmatan, 
cadangan membina 5 buah lagi Maktab 
Perguruan di seluruh negara. 

Berhubung dengan isu memberi 
keutamaan kepada pelajar Sabah ke 
universiti, untuk makluman Ahli Yang 
Berhormat pemilihan dibuat berdasar­
kan kelayakan serta syarat-syarat lain 
yang ditetapkan oleh universiti-
universiti tempatan tersebut. Per-
timbangan khas telah juga diberi kepada 
pelajar Sabah dan juga Sarawak dalam 
pengambilan untuk kursus perguruan. 

Mengenai isu mewujudkan universiti 
di Sabah, untuk makluman institusi-
institusi pengajian tinggi diwujudkan 
berdasarkan kepada keperluannya serta 
secara keseluruhan dan dipertimbangkan 
dari segi keberkesanan pelajaran 
pengajian dan pentadbiran dan bukan 
berdasarkan kepada kepentingan sesuatu 
kawasan, negeri tertentu tetapi bagi 
memenuhi matlamat keperluan negara. 
Walau bagaimanapun, di Sabah 
sudahpun terdapat Kampus Cawangan 
UTM yang dikira dapat menampung 
keperluan negara. 

Mengenai isu sebilangan mahasiswa 
yang tidak melaporkan diri kerana 
masalah kewangan atau yuran pengajian 
yang dibangkitkan oleh Yang Berhormat 
dari Marang, sebab sebenarnya belum 
diketahui. Walau bagaimanapun, dari 
pengalaman didapati ketidakhairan dia 
berpunca dari beberapa sebab seperti 
pelajar-pelajar tersebut mendapat 
pekerjaan, kursus yang ditawarkan tidak 
menepati dengan kursus yang dipohon 
dan sebagainya. 

Berhubung dengan kenaikan yuran, 
sukacita dimaklumkan Kerajaan telah 
pun menubuhkan satu tabung bantuan 
kewangan di samping menaikkan 
biasiswa kepada pelajar-pelajar miskin. 

Tuan Yang di-Pertua, Yang 
Berhormat dari Bintulu telah 
menimbulkan masalah.... 

Tuan Lim Guan Eng: (Bangun) 

Tuan Yang di-Pertua: Ya, Kota 
Melaka bangun Yang Berhormat, 
hendak beri jalan atau tidak? 

Dr Fong Chan Onn: Tak usahlah. 

Tuan Yang di-Pertua: Tak usah. Ya. 

Dr Fong Chan Onn: Tuan Yang di-
Pertua,Yang Berhormat dari Bintulu 
telah menimbulkan masalah polarisasi 
kaum di peringkat pendidikan tinggi. 

Untuk membendung kegiatan berkenaan 
pihak institusi pengajian tinggi telah 
mengambil langkah-langkah tertentu, di 
antaranya menggalakkan pelajar 
menyertai kegiatan ko-kurikulum 
seperti kegiatan kebudayaan, menyertai 
projek amalbakti dengan masyarakat 
dan kegiatan sukan yang melibatkan 
semua pelajar tanpa mengira kaum. 

Bagi menjawab soalan mengenai.... 

Dr Tan Seng Giaw: (Bangun) 

Tuan Yang di-Pertua: Ya, Kepong 
bangun Yang Berhormat, hendak beri 
jalan atau tidak? 

Dr Fong Chan Onn: Tidak payah. 

Bagi menjawab soalan mengenai 
Twin College yang dikemukakan oleh 
Yang Berhormat dari Pasir Mas, sistem 
ini haruslah dikaji dan dihalusi lagi. 
Walau bagaimanapun sukalah dinyata-
kan bahawa Program Berkembar 
(Twinning Programme), dengan izin, 
telah pun dilaksanakan di negara ini 
sejak beberapa tahun yang lalu. 

Untuk makluman Ahli Yang 
Berhormat dari Padang Terap, nisbah 
Tingkatan Biasa dengan Tingkatan 
Kanan (Guru-guru) Kumpulan A dan 
Tingkatan Kanan dengan Tingkatan 
Tertinggi G (Guru) dengan Pegawai 
Undang-undang, Pegawai Perubatan dan 
Akauntan adalah seperti berikut: 

Tingkatan Pegawai Pegawai Akauntan 
Biasa dengan Undang- Perubatan 

Tingkatan undang 
Kanan 

(Guru-guru) 
Kumpulan A 

1:8.84 1:1.8 1:3.14 1:5.35 

Tingkatan 
Kanan dengan 

Tingkatan 
Tertinggi G 

(Gun*) 

1:3.19 1:1.9 1:2.6 1:0.72 

Adalah juga tidak benar gaji dua 
skim telah menafikan hak guru Besar 
Sekolah Rendah, malahan pada 
umumnya kesemua Pegawai Perkhid-
matan Pendidikan mendapat faedah 
secara langsung atau tidak langsung di 
bawah skim ini. Dari segi perkhidmatan 
kelayakan akademik bukan menjadi 
syarat untuk kenaikan pangkat dari 
jawatan guru bukan siswazah Tingkatan 
Biasa iaitu B8 ke jawatan B3 dan dari 
jawatan B3 ke jawatan Bl. Sebenarnya 
syarat-syarat kenaikan pangkat ialah 
berdasarkan kepada beberapa kriteria 
seperti pengalaman perkhidmatan, 
sokongan Ketua Jabatan, kecemerlangan 
dalam perkhidmatan dan kekosongan 
jawatan yang lebih tinggi. 

Ahli Yang Berhormat dari Segamat 
telah menyentuh tentang isu pening-
katan tahap pendidikan di SRJK(T) 
khasnya di kawasan luar bandar. 

Untuk makluman Ahli Yang 
Berhormat, Kementerian Pendidikan 
sememangnya sentiasa memberi 
tumpuan kepada pendekatan tahap 
pendidikan di semua jenis sekolah 
rendah dan menengah, terutamanya 
sekolah-sekolah di kawasan luar bandar. 

Ahli Yang Berhormat dari Segamat 
telah juga merayu supaya Kerajaan 
menukarkan SRJK(T) daripada 
bantuan modal kepada bantuan penuh. 
Sebenarnya, SRJK(T) bantuan modal 
yang dimaksudkan oleh Ahli Yang 
Berhormat itu ialah sekolah bantuan 
penuh bukan milik Kerajaan mengikut 
Akta Pelajaran 1961, dan diberi Grant-
In-Aid atau bantuan pengurusan yang 
sama seperti sekolah-sekolah lain di 
bawah Kementerian Pendidikan. Walau 
bagaimanapun, ia tidak dapat diberi 
bantuan modal atau bantuan pem-
bangunan yang sepenuhnya oleh kerana 
tapak sekolah tersebut dimiliki oleh 
pihak-pihak persendirian. 

Ingin juga dijelaskan bahawa 
SRJK(T) seumpama ini mempakan 
sebahagian sahaja dari jumlah 

SRJK(T), sebahagian lagi ··SRJK(T) 
adalah sekolah bantuan periuh milik 
Kerajaan. 

Yang Berhormat dari Kapit telah 
menyarankan supaya dibina sebuah lagi 
sekolah berasrama penuh. Untuk 
makluman Ahli Yang Berhormat dari 
Kapit sehingga kini Kementerian 
Pendidikan telah membina sebanyak 
32 buah sekolah berasrama penuh di 
seluruh negara dan pada masa ini 
sedang dalam peringkat membina 
sebuah lagi sekolah berasrama penuh, 
khasnya di Sarawak. 

Untuk makluman Ahli Yang 
Berhormat dari Kapit juga peruntukan, 
terutamanya bagi tujuan pendidikan 
adalah sentiasa bertambah dari semasa 
ke semasa. Sehubungan dengan itu 
pertambahan peruntukan pendidikan 
untuk negeri Sarawak adalah tidak 
dikecualikan. 

Dalam Rancangan Malaysia Keenam 
peruntukan bagi pendidikan di negeri 
Sarawak akan ditambah mengikut 
keperluan dan kedudukan kewangan. 

Yang Berhonnat dari Kap it telah juga 
membangkitkan isu kekurangan guru 
di sekolah rendah dan sekolah menengah 
di Sarawak. Sebenarnya, masalah 
kekurangan guru bukan sahaja berlaku 
di negeri Sarawak, bahkan berlaku juga 
di negeri-negeri lain, khasnya di 
kawasan-kawasan pendalaman. 

Untuk mengatasi masalah ini 
Kementerian Pendidikan dari masa ke 
semasa mengambil guru sandaran tanpa 
latihan untuic: mengisi kekosongan 
jawatan guru di sekolah-sekolah 
tersebut. 

Bagi tahun 1991 ini, Kementerian 
Pendidikan telah menghantar seramai 
513 orang guru terlatih untuk berkhidmat 
di Sarawak untuk mengurangkan 
masalah kekurangan guru di Sarawak. 

Tuan Y ang di
'-Pertuii;· Yang 

Berhormat dari Datang Sadong telah 
mencadangkan supaya lebih ban yak -
kursus di peringkat pengajian tinggi 
bagi melahirkan tenaga mahir. Untuk 
makluman Ahli Yang Berhormat, 
Kementerian Pendidikan sentfasa 
menyemak dan mengkaji kursus-kursus 
yang dijalankan di institusi-institusi 
tempatan untuk lebih memenuhi 
keperluan tenaga mahir negara kita 
ini, lebih-lebih lagi untuk menjadi 
negara kita sebagai sebuah negara maju 
menjelang tahun 2020. 

Tuan Ahmad Shukri bin Haji 
Hassan: (Bangun) 

Dr Fong Chan Onn: Mengenai isu 
perlantikan dekan .... 

Tuan Yang di-Pertua: Yang 
Berhormat, ada yang bangun, Machang. 

Dr Fong Chan Onn: Tidak payahlah, 
ada panjang lagi. 

Tuan Yang di-Pertua: Jikalau 
hendak beri jalan pun bukan payah 
sangat. (Ketawa) 

· 

Dr Fong Chan Onn: Mengenai isu 
perlantikan Dekan yang ditimbulkan 
oleh Yang Berhormat dari Seputih, 
sebenarnya jaw atan Dekan yang 
dipegang oleh pensy arah yang 
mempunyai kelayakan dan keupayaan 
untuk memimpin fakulti tersebut. 
Perlantikan Dekan adalah dipilih 
daripada ahli-ahli akademik yang dapat 
memenuhi hasrat kecemerlangan yang 
diharap-harapkan daripada semua 
universiti. lnstitusi pengajian tinggi 
tempatan akan sentiasa berusaha 
mendapatkan ahli-ahli fakulti yang 
berkaliber untuk memimpin fakulti­
fakulti berkenaan. 

Mengenai isu pendidikan agama dan 
moral di peringkat pengajian tinggi yang 
ditimbulkan oleh Ahli Yang Berhormat 
dari Kuala Langat, perkara ini memang 

diberi perhatian: Pendidikan ini juga 
diberi melalui kegiatan ko·kurikulum 
dan usrah-usrah yang diatur oleh pihak­
pihak y�ng berkenaan. 

Berhubung dengan kenyataan 
daripada Yang Berhormat tentang 
penekanan sistem kita kepada kanak­
kanak berkebolehan tinggi sahaja, 
adalah tidak tepat kerana sistem kita 
tidak membuat diskriminasi di antara 
murid-murid yang lemah dengan murid­
murid yang pandai. 

B erhubung dengan permohonan 
pemberian peruntukan yang lebih besar 
kepada pendidikan, sebenarnya 
peruntukan pendidikan adalah besar, 
iaitu kira-kira 18% daripada Keluaran 
Dalam Negara Kasar, dan perntukan ini 
memang ditambah dari setahun ke 
setahun kerana program-program baru 
untuk mempertingkatkan kualiti 
pendidikan. Memandangkan kepada 
hasrat Kerajaan untuk menjadikan 
negara kita sebagai negara maju, 
adalah tidak dinafikan bahawa guru 
memainkan peranan yang sangat 
penting. Oleh yang demikian, 
Kementerian Pendidikan akan berusaha 
untuk menyesuaikan kurikulum 
pendidikan guru supaya selaras 
dengan hasrat Wawasan 2020. 

Mengenai isu pendidikan pra-sekolah 
yang ditimbulkan oleh Ahli Yang 
Berhormat dari Teluk Kemang, 
Kementerian Pendidikan akan 
memulakan program pendidikan pra­
sekolah di kawasan yang tidak 
mempunyai kemudahan tersebut 
terutamanya di luar bandar termasuk 
kawasan ladang mulai pada penggal 
persekolah tahun hadapan. Dari segi 

. per capita grant, peruntukan kepada 
sekolah-sekolah adalah sama tanpa 
membeza 'jenis sekolah. Waiau 
bagaimanapun, bagi SRJK bantuan 
modal (capital grant), dengan izin, tidak 
dapat diberi sepenuhnya kerana ia bukan 
sekolah milik Kerajaan. Oleh kerana ia 
bukan sekolah milik Kerajaan, maka 

Lembaga Pengurusan sekolah berkenaan 
bertanggungjawab untuk mendapatkan 
punca-punca kewangan untuk 
membangunkan sekolah dan juga 
menguruskan kewangan sekolah. 
Berhubung dengan isu mengenai 
jawatan sekolah besar, Kementerian 
sedang berusaha ke arah itu. Waiau 
bagaimanapun, latihan dan kursus 
adalah untuk mempertingkatkan tahap 
profesionalisma mereka. 

Ahli Yang Berhormat dari Dungun 
telah menimbulkan isu pembatalan 
projek dan sebuah Politeknik di daerah 
Dungun. Rancangan mengadakan 
P oliteknik di Terengganu tidak di­
batalkan. Politekoik Terengganu akan 
dibina dalam fasa kedua pembinaan 
dalam Rancangan Malaysia Keenam. 

Yang Berhormat dari Hulu Selangor 
telah menimbulkan persoalan mengenai 
pembinaan politeknik. Untuk makluman 
Ahli Yang Berhormat, Kerajaan telah 
merancang pembinaan 8 buah sekolah 
menengah vokesional di bawah 
Rancangan Malaysia Keenam termasuk 
dua buah di negeri Selangor-sebuah di 
Kuala Selangor dan sebuah lagi di 
Rawang, Selangor. Di samping itu, 
lebih banyak kemudahan sepenuhnya. 
akan dipertingkatkan lagi di samping 
inencari strategi-strategi baru 
untuk mempertingkatkan pendidikan 
vokesiooal dan teknik di bawah 
Rancangan Malaysia Keenam. 

Ahli Yang Berhormat dari Telok In tan 
telah menimbulkan tidak membina 
universiti baru di dalam Rancangan 
Malaysia Keenam. Sebenarnya dalam 
Rancangan Malaysia Keenam, pihak 
Kerajaan telah memperuntukkan $2.3 
billion kepada pembangunan dan 
perkembangan institusi pendidikan 
tinggi tempatan dengan pembesaran 
kampus yang sedia ada maka ini dapat 
menjamin bahawa lebih banyak pelajar 
boleh dapat peluang untuk mengikuti 
pelajaran di institusi-institusi tinggi 
tern pa tan. 

9658 

Ahli Yang Berhormat dari Batang 
Lupar mengesyorkan matapelajaran 
kemahiran hidup patut dimulakan di 
peringkat pra-sekolah lagi. Mengenai 
perkara ini, sukacitanya dimaklumkan 
bahawa kemahiran hidup dalam bentuk 
sekarang ini melibatkan kemahiran-
kemahiran yang berkaitan dengan 
aspek-aspek kemahiran manupulatif, 
perdagangan dan keusahawanan, 
kekeluargaan, ekonomi rumahtangga 
dan pertanian. Dengan itu, ia merupakan 
satu matapelajaran pra-vokesional yang 
lebih sesuai untuk pelajar-pelajar di 
peringkat menengah. 

Ahli Yang Berhormat dari Sibu telah 
membangkitkan.... 

Tuan Lim Guan Eng: (Bangun) 

Tuan Yang di-Pertua: Kota Melaka 
bangun, minta penjelasan? Hendak beri 
jalan atau tidak? Yang Berhormat 
hendak beri jalan atau tidak? 

Dr Fong Chan Onn: Tidak payahlah. 

Tuan Yang di-Pertua: Bukan main 
lama hendak jawab. 

Dr Fong Chan Onn: Kalau tidak 
faham, dengarlah dengan lebih tepat. 

Ahli Yang Berhormat dari Sibu telah 
membangkitkan isu elaun mengajar di 
Sarawak harus diberi juga kepada guru-
guru Sarawak yang mengajar di tempat 
lain. Sebenarnya elaun itu memang 
diberi bagi pegawai-pegawai berkenaan. 

Yang Berhormat dari Padas mendesak 
Kementerian Pendidikan mempercepat-
kan pembinaan sekolah menengah di 
kawasan Ampoi dan Tenong untuk 
menggantikan sekolah yang dibina di 
atas tanah yang dimilikki oleh Lembaga 
Elektrik Sabah (LLS). Untuk makluman 
Ahli Yang Berhormat, Kementerian 
Pendidikan sedang mengambil langkah-
langkah yang sesuai untuk mengatasi 
masalah sekolah itu. 

Ahli Yang Berhormat dari Santubong 
telah menimbulkan soal sekolah SRK 
Sejangkat dan SRK Jobil yang 
mengalami masalah hakisan laut. 
Berhubung dengan perkara itu, ingin 
saya memaklumkan bahawa di dalam 
Rancangan Malaysia Keenam, 
Kementerian Pendidikan akan membina 
bilik-bilik darjah baru bagi kedua-dua 
sekolah tersebut sebagai menggantikan 
bilik-bilik darjah yang menghadapi 
masalah hakisan laut itu. 

Berhubung dengan Sekolah 
Menengah Keat Hua dibangkitkan oleh 
Ahli Yang Berhormat dari Alor Setar, 
projek ini dicadangkan sebagai projek 
tambahan 10 bilik darjah dan akan 
dilaksanakan dalam Rancangan 
Malaysia Keenam. 

Tuan Yang di-Pertua, setakat inilah 
yang dapat saya jelaskan mengenai 
perkara-perkara yang telah ditimbulkan 
oleh Ahli-ahli Yang Berhormat 
berhubung dengan program dan aktiviti 
Kementerian Pendidikan. Beberapa isu 
yang tidak saya jawab di sini adalah 
juga dalam perhatian dan tindakan 
Kementerian Pendidikan. Sekian, terima 
kasih. 

Tuan Yang di-Pertua: Kementerian 
Perdagangan Dalam Negeri dan Hal 
Ehwal Pengguna. 

620 ptg. 

Timbalan Menteri Perdagangan 
Dalam Negeri dan Hal Ehwal 
Pengguna (Dato' Abdul Kadir bin 
Haji Sheikh Fadzir): Tuan Yang di-
Pertua, saya ingin mengucapkan 
setinggi-tinggi terima kasih kepada 
beberapa orang Ahli Yang Berhormat 
yang telah pun memberi pandangan-
pandangan mereka mengenai perkara-
perkara yang berkait dengan 
Kementerian Perdagangan Dalam 
Negeri dan Hal Ehwal Pengguna. 



9661 18 JULAI 1991 9662 

Seperti yang kita sedia maklum, 
Kerajaan mengamalkan Sistem 
Ekonomi Bebas di mana campurtangan 
Kerajaan dalam menentukan harga 
sesuatu barangan eloklah berada di 
tahap yang minima. Walau bagai-
manapun, selaras dengan konsep 
Kerajaan untuk mewujudkan 
masyarakat adil, Kerajaan telah, sedang 
dan akan mengambil langkah-langkah 
tertentu bagi menjamin urusan 
perdagangan berjalan dengan teratur 
dan sihat. Dalam menentukan bekalan 
barang-barang perlu mencukupi untuk 
kegunaan pengguna dalam setiap 
keadaan, 20 jenis barangan telah 
diisytiharkan sebagai barang kawalan 
sepanjang masa di bawah Akta Kawalan 
Bekalan 1961, manakala 25 jenis 
barangan lagi diisytiharkan sebagai 
barangan kawalan di musim-musim 
perayaan di bawah Akta yang sama. 

Kerajaan berpendapat dengan 
sentiasa wujudnya bekalan barang-
barang berkenaan di pasaran, maka 
dengan secara automatik harga barang-
barang berkenaan akan menjadi stabil 
dan kalau ada pun berlaku kenaikan 
harga, ianya adalah asas sebab-sebab 
yang munasabah, pada tahap yang 
berpatutan dan tidak memberikan 
bebanan yang berat kepada pengguna. 

Bagi mencegah kenaikan harga 
barang-barang pula, Kerajaan telah 
mengambil beberapa langkah tertentu 
yang meliputi: 

(a) Menetapkan harga melalui 
proses undang-undang seperti 
yang dilakukan ke atas harga 
beras; 

(b) Menetapkan harga cara 
pentadbiran sebagaimana yang 
dilakukan ke atas harga gula, 
tepung gandum, minyak petrol, 
minyak diesel, minyak tanah, gas 
petrol cecair, simen dan besi; dan 

(c) Mewajibkan penandaan harga ke 
atas 111 jenis barangan. 

Tuan Yang di-Pertua, naik-turun 
harga suatu barangan dari masa ke 
semasa adalah disebabkan oleh 
pengaruh bekalan dan permintaan yang 
berubah-ubah, kenaikan kos penge-
luaran, kos pengangkutan, perubahan 
nilai matawang negara pembekal dan 
sebagainya. Naik-turun harga sayur-
sayuran dan ikan umpamanya adalah 
disebabkan oleh faktor bekalan dan 
permintaan yang bergantung kepada 
musim. Wujudnya perbezaan harga di 
antara kawasan pendalaman dan 
kawasan bandar adalah disebabkan 
oleh kos pengangkutan. Dalam 
hubungan ini, Kerajaan telah, sedang 
dan akan mengambil langkah-langkah 
untuk menentukan sebarang kenaikan 
harga barang-barang perlu adalah atas 
sebab-sebab yang munasabah dan tidak 
dapat dielakkan sahaja. 

Mengenai amalan yang tidak sihat 
oleh beberapa buah syarikat penjual 
kereta pula telahpun dijawab oleh rakan 
saya dari Kementerian Perdagangan 
Antarabangsa dan Industri. Ingin saya 
menyatakan bahawa Kerajaan sedang 
mengambil langkah-langkah tertentu 
untuk menyekat pengeksploitan ke atas 
pengguna ini. Satu perbincangan akan 
diadakan dengan syarikat-syarikat 
berkenaan dan adalah diyakinkan 
perkara ini akan dapat diatasi melalui 
perundingan. Dalam hubungan ini, 
sukacitalah ditekankan bahawa 
Kerajaan tidak akan teragak-agak untuk 
mengambil tindakan undang-undang ke 
atas mana-mana pihak yang didapati 
melakukan kesalahan di bawah undang-
undang yang berkuatkuasa. 

Merujuk kepada perkara yang 
dibangkitkan oleh Ahli Yang Berhormat 
dari Kuala Langat semasa membahaskan 
Usui Rancangan Malaysia Keenam pada 
17.7.1991 yang lalu, sukacita saya 
memberitahu bahawa Kerajaan akan 
tetap memberi perhatian khas kepada 
ushawan-usahawan bumiputera supaya 
mereka terus maju dan berdikari. Di 
bawah OPP2 dan DPN, Kerajaan 
telah menetapkan supaya usahawan 

bumiputera bc1 potensi dan sanggup 
berdikari, diberi bimbingan latihan 
supaya mereka boleh terus maju. 
progresif dan kekal dalam perniagaan 
mereka. Terima kasih. 

Tuan Yang di·Pertua: Kementerian 
Kesihatan-tidak ada. Kementerian 
Pertahanan. 

6.24 ptg. 

T imbalau Menteri Pertahanan 
(Dato' Wan Abu Bakar bin Wan 
Mohamed): Tuan Yang di-Pertua,. ... 

Tuan Lim Guan Eng: (Bangun) 

Tuan Yang di-Pertua: Ya. 

Tuan Lim Guan Eng: Bolehkah saya 
mendapat penjelasan sama ada ini 
bermakna bahawa Kementerian 
Kesihatan tidak akan memberikan 
jawapan kepada hujah-hujah yang 
ditimbulkan oleh Ahli-ahli Yang 
Berhormat sekalian. 

Tuan Yang di-Pertua: Saya tidak 
tahu itu. Esok saya tanya pula, jikalau 
dia hendak menjawab, dia ada hak 
menjawab. 

Tuan Lim Guan Eng: Ya, saya tahu, 
tetapi saya rasa ini satu tindakan yang 
tidak bertanggungjaw ab oleh pihak 
Kementerian Kesihatan. (Disampuk) 

Saya harap Tuan Yang di- Pertua 
boleh menarik perhatian pihak 
Kementerian yang berkenaan kerana 
ada seorang Menteri, Timbalan Menteri 
dan juga Setiausaha Parlimen. Tidak 
ada sebab mengapa satu orang pun 
tidak ada di sini untuk menjawab hujah­
hujah untuk satu Rancangan Malaysia 
Yang Keenam yang begitu penting 
sekali. Saya harap Tuan Yang di-Pertua 
boleh menarik perhatian Kementerian 
berkenaan untuk lebih serius terhadap 
tugas mereka. Sekian, terima kasih. 

Tuan Yang di-Pertua: Yang 
Berhormat Timbala.n Menteri 
Pertahanan. Jawab ini dahutulah. Esok 
Kementerian Kesihatan akan menjawab. 

Dato' Wan Abu Bakar bin Wan 
Mohamed: Tuan Yang di-Pertua, 
Kementerian Pertahanan mengucapkan 
terima kasih kepada Ahli-ahli Yang 
Berhormat yang telah menyentuh 
berkenaan dengan Kementerian 
Pertahanan dalam perbahasan Usul ini. 

Ahli Yang Berhormat dari Nilam Puri 
telah menyentuh perkara-perkara 
mengenai peranan Kementerian seperti 
pencerobohan oleh negara jiran dan 
berkenaan dengan peralatan yang 
digunakan oleh Angkatan Tentera 
seperti Pesawat Nuri, Skyhawk dan 
Kereta Kebal. Untuk makluman Ahli 
Yang Berhormat dan Dewan yang 
mulia ini sebagaimana yang pernah 
dinyatakan di dalam Dewan sebelum ini, 
setakat ini tidak ada berlakunya 
sebarang pencerobohan oleh mana-mana 
pihak negara jiran seperti yang 
didakwakan. Pihak A TM sentiasa 
bersedia dan berwaspada setiap masa 
untuk menjamin tahap keselamatan dan 
pertahanan negara kita terjamin dari 
sebarang ancaman. Berkaitan dengan 
peralatan tentera yang didakwa kurang 
memuaskan seperti Pesawat Nuri dan 
Skyhawk yang selalu terhempas, kerana 
dikhuatiri berlakunya penyelewengan 
alat ganti, setakat ini sememangnya 
tidak dibuktikan berlaku perkara 
tersebut. Dari kemalangan-kemalangan 
yang berlaku, punca utama ialah .... 

Tuan Lim Guan Eng: (Bangun) 

Tuan Yang di-Pertua: Ada yang 
bangun minta penjelasan, hendak beri 
jalan atau tidak? 

Dato' Wan Abu Bakar bin Wan 
Mohamed: Tidak, Tuan Yang di-Pertua, 
masa tidak cukup. 

Tuan Yang di-Pertua: Tidak beri 
jalan. 

Dato• Wan Abu Dakar bin Wan 
Mohamed: Tuan Yang di-Pertua, dari 
kemalangan-kemalangan yang berlaku 
punca utama ialah disebabkan, dengan 
izin, operational hazard, iaitu 
judgement juruterbang berkaitan 
dengan keadaan alam sekeliling yang 
mencabar. Mengenai dakwaan yang 
kereta kebal kepunyaan A TM cepat 
panas adalah juga tidak benar kerana 
kesemua kereta kebal mempunyai alat 
penghawa dingin dan injinnya telah 
dibuktikan ketahanannya dalam latihan 
yang telah diadakan selama ini. 

Ahli Yang Berhormat dari Tumpat 
menyentuh mengenai Majlis-majlis 
yang dianjurkan oleh A TM tidak sesuai 
dengan budaya kita dan waktu solat 
diabaikan dan mengenai bantuan 
Amerika Syarikat kepada persenjataan 
negara kita. Mengenai perkara tersebut, 
sukacita dimaklumkan bahawa Majlis­
majlis yang dianjurkan oleh A TM tidak 
menyalahi tata-susila kebudayaan dan 
agama kerana majlis seperti 'Makan 
Beradat', misatnya, adalah memakai 
pakaian rasmi tentera yang bersesuaian. 
Dan makanan serta minuman tidak 
bercanggah dengan peraturan, adat 
resam dan keagamaan. 

Sementara itu, keperluan solat 
semasa 'latihan pula adalah diambil kira 
di dalam perancangan latihan supaya 
anggota Tentera diberi kemudahan dan 
peluang untuk bersolat. Nilai-nilai 
kerohanian telah dan sedang di­
pertingkatkan dengan bantuan serta 
usaha-usaha Kor Agama Angkatan 
Tentera dalam semua aspek aktiviti dan 
kehidupan anggota Tentera. 

Berhubung dengan bantuan Amerika 
Syarikat kepada pertahanan negara kita 
tidaklah meningkat malahan menurun. 
Bantuan latihan International Military 
Education and Training ataupun (IMET) 
telah pun ditarik balik. Jenis bantuan 
yang masih ada adalah berbentuk kursus­
kur sus di Amerika Syarikat uncuk 
pegawai-pegawai Tentera. 

Tuan Yang di-Pertua, sekian 
sahajalah perkara-perkara yang dapat . 
saya ulas dan saya mengucapkan terima 
kasih. 

Tuan Yang di-Pertua: Masa sudah 
cukup. 

USUL 

PENANGGUHAN MESYUARAT 

Timbalan Menteri Pertahanan 
(Dato• Wan Abu Bakar bin Wan 
Mohamed): Tuan Yang di-Pertua, saya 
mohon mencadangkan bahawa mengikut 
Peraturan Mesyuarat 16 (3) mesyuarat 
ini ditangguhkan sekarang. 

Timbalan Menteri Perumahan dan 
Kerajaan Tempatan (Tuan Haji Daud 
bin Dato' Haji Taha): Tuan Yang di­
Pertua, saya mohon menyokong. 

UCAPAN PENANGGUHAN 

TARAFKEHIDUPANPENDUDUK 
EST ET 

6.30 ptg. 

Tuan Li m Guan Eng (Kola 
Melaka): Tuan Yang di·Pertua, saya 
ingin menyarankan bahawa pihak 
Kerajaan penubuhan satu Tabung 
Pembangunan Estel sebanyak $1,200 
juta untuk membasmi kemiskinan dan 
meningkatkao taraf kehidupan para 
penduduk estet. 

Penduduk estet seramai 218,000 
orang yang terdiri dari berbagai kaum, 
kini hidup dalam keadaan yang serba 
kekurangan. Mereka bukan sahaja 
menghadapi penganiayaan oleh pihak 
pengurusan ladang-lada:ng, cengkaman 
kemiskinan dan kekurangan keperluan 
asas seperti air paip, api atau bekalan 
elektrik, telefon, kekurangan hospital 
dan perkhidmatan perubatan dan juga 
keadaan rumah mereka yang buruk dan 
peluang pekerjaan dan pendidikan yang
amat kurang. 

., 

Tuan Yang di-Pertua, saya ingin 
menyarankan juga bahawa pihak 
Kerajaan mengambil tindakan yang 
serius untuk mengatasi masalah ini. 
Tindakan yang harus diambil adalah 
untuk memperketatkan undang-undang 
yang sedia atau menguatkuasakan 
undang-undang demi memastikan pihak 
estet menunaikan tanggungjawab ke atas 
mereka dan menubuhkan satu Tabung 
Pembangunan sebanyak $1,200 juta 
seperti yang saya sebutkan tadi. 

Menurut Workers Minimum Housing 
Standards and Basic Amenities Act 
1990, dengan izin, sebuah rumah estet 
diperlukan mempunyai sekurang-
kurangnya standard minima seperti dua 
buah bilik, dapur, bekalan elektrik, air 
paip dan tandas. Tetapi kebanyakan dari 
rumah-rumah estet kini tidak memenuhi 
Akta tersebut, malah pihak Kementerian 
mempunyai sikap sambil lewa ke atas 
masalah ini. Ada kajian yang 
menyatakan bahawa lebih dari 50% 
rumah-rumah estet tidak memenuhi 
keperluan Akta tersebut. 

Saya difahamkan bahawa suatu 
Jawatankuasa telah ditubuhkan oleh 
pihak Kementerian yang dinamakan 
Jawatankuasa Perumahan dan 
Keperluan Asas Dalam Estet. Saya 
ingin bertanya kepada pihak 
Kementerian, apakah tindakan konkrit 
yang telah diambil untuk meningkatkan 
taraf kehidupan para penduduk. 

Tuan Yang di-Pertua, saya tidak 
mahu melihat pihak Kementerian 
hanyalah sekadar melepaskan batuk di 
tangga sahaja dalam menjalankan tugas 
tanpa memanfaatkan para penduduk. Ini 
ditunjukkan dengan tidak ada satu sen 
pun yang diperuntukan oleh pihak 
Kerajaan untuk pembangunan estet. 
Pihak Kementerian dan Kerajaan suka 
menggunakan alasan mengapa pihak 
Kerajaan tidak memperuntukkan satu 
sen pun atau tidak memperuntukkan 

wang pembangunan estet, bahawa estet-
estet tersebut adalah kepunyaan swasta 
dan mereka tidak berkuasa untuk 
bertindak dalam kawasan persendirian. 

Tuan Yang di-Pertua, saya rasa ini 
adalah satu alasan yang tidak boleh 
diterima, kerana sebagai sebuah 
Kerajaan yang bertanggungjawab, 
kepentingan para penduduk haruslah 
dijaga. Lebih-lebih lagi apabila 
penduduk tersebut ditindas oleh majikan 
mereka yang menggunakan kuasa 
monopoli untuk menafikan hak-hak 
yang patut diberikan kepada mereka. 
Contohnya, Tuan Yang di-Pertua, ada 
setengah-setengah ladang tidak 
membenarkan pekerja-pekerja mereka 
memasang telefon, sungguhpun 
permohonan telah diluluskan oleh 
pihak Kementerian. Tetapi sungguhpun 
aduan sebegini telah dibuat, pihak 
Kementerian tetap membenarkan 
tindakan yang boleh dianggap sebagai 
keteranjuran oleh pihak pengurusan 
ladang. 

Yang Berhormat Meirteri Tenaga, 
Telekom dan Pos pernah menyatakan 
bahawa kemudahan telefon dianggap 
sebagai satu kemudahan asas tetapi 
nampaknya beliau "cakap tak serupa 
bikin" dan gagal untuk melaksanakan 
atau menguatkuasakan peraturan-
peraturan untuk membolehkan 
penduduk estet menikmati kemudahan 
telefon swasta. 

Amalan sebegini, Tuan Yang di-
Pertua, adalah merampas hak pekerja-
pekerja. Justeru itu, saya ingin menyeru 
pihak Kementerian supaya bersikap 
lebih aktif dan agresif dalam mengatasi 
masalah penduduk estet. Pihak 
Kementerian haruslah membela nasib 
penduduk estet yang miskin dengan 
lebih memihak kepada mereka dan 
bukan memihak kepada tuanpunya 
ladang yang kebanyakan mereka kaya-
raya. 

Di sini, Tuan Yang di-Pertua, saya 
juga ingin menimbulkan masalah 
penduduk sebuah estet di Sungai Rasah, 
Selangor yang terletak berhampiran 
dengan Estet Labuan, di Selangor yang 
merupakan tempat lahir, tempat asal 
Presiden MIC dan juga Yang Berhormat 
Menteri Tenaga, Telekom dan Pos. 

Tuan Yang di-Pertua, ladang yang 
diduduki oleh mereka telah ditukar untuk 
menjadi tanah perindustrian dan dalam 
proses tersebut, mereka yang dipaksa 
pindah diberikan jaminan oleh Yang 
Berhormat EXCO Negeri Selangor iaitu 
Yang Berhormat T.M. Thurai dan juga 
Yang Amat Berhormat Menteri Besar 
Selangor bahawa mereka akan diberikan 
tanah untuk membina rumah mereka 
atuapun diberikan kediaman yang lain 
untuk menggantikan kediaman asal yang 
telah diruntuhkan. Tetapi sehingga hari 
ini, janji yang diberikan oleh Kerajaan 
Negeri Selangor yang terdiri juga 
daripada seorang kuat Presiden MIC, 
masih belum dilaksanakan. Saya harap 
pihak Kementerian boleh mengambil 
perhatian ke atas perkara ini untuk 
memastikan bahawa hak-hak penduduk 
estet dibela dan tidak dinafikan. Sekian, 
terima kasih. 

6.37 ptg. 

Timbalan Menteri Sumber 
Manusia (Dato' M. Mahalingam): 
Tuan Yang di-Pertua, Kementerian 
Sumber Manusia sedar bahawa 
infrastruktur dan kemudahan-
kemudahan asas di ladang-ladang 
perlu diperbaiki. Menyedari hakikat 
ini dan sebagai langkah untuk 
memperbaiki taraf kualiti kehidupan di 
ladang-ladang, Kementerian Sumber 
Manusia telah menggubal dan 
mengadakan akta baru yang dinamakan 
Akta Standard-standard Minimum 
Perumahan dan Kemudahan Pekerja 
1990 yang mula dikuatkuasakan pada 
lhb Disember, 1990 bagi menggantikan 

Akta Minimum Piawaian-piawaian 
Perumahan 1966. Akta baru ini 
mewajibkan majikan-majikan ladang 
yang menyediakan perumahan bagi 
pekerja-pekerjanya mengikut piawaian-
piawaian yang lebih baik berbanding 
dengan piawaian-piawaian di bawah 
Akta lama. 

Para majikan juga diwajibkan 
menyediakan kemudahan asas seperti 
bekalan air dari sumber awam, taman 
asuhan kanak-kanak dan sebagainya. 

Tuan Yang di-Pertua, bagi 
menentukan Akta Standard-standard 
Minimum Perumahan dan Kemudahan 
Pekerja 1990 dilaksanakan dengan 
secara berkesan dan secara ber-
koordinasi, satu Pelan Induk untuk 
membangun dan meningkatkan kualiti 
kehidupan pekerja estet sedang digubal. 
Pelan ini antara lain akan menggariskan 
langkah-langkah yang akan diambil 
untuk mencapai matlamat pembangunan 
itu, di samping menetapkan peranan dan 
penglibatan agensi-agensi Kerajaan 
yang turut terlibat. 

Kementerian sedar bahawa Akta 
Standard-standard Minimum Peru­
mahan dan Kemudahan Pekerja 1990, 
merupakan alat penting untuk mencapai 
kejayaan dalam peningkatan kualiti 
kehidupan pekerja-pekerja estet. Oleh 
yang demikian, Kementerian Sumber 
Manusia sedang mengambil tindakan 
untuk menambahkan pegawai-pegawai 
penguatkuasa dan memberi latihan 
yang secukupnya kepada mereka supaya 
matlamat yang dihasratkan tercapai. 
Selain daripada tindakan undang-
undang ini untuk mempertingkatkan 
mutu kehidupan dan kemudahan asas di 
sektor ladang, Kementerian Sumber 
Manusia juga telah merancang untuk 
mempercepatkan perlaksanaan skim 
pemilikan rumah pekerja di sektor 
ladang agar lebih ramai pekerja di sektor 
ini dapat memiliki rumah sendiri di 
ladang-ladang dengan kemudahan-
kemudahan yang sempurna. 

Satu Jawatankuasa Pembangunan 
Kebangsaan Skim Pemilikan Rumah 
Pekerja dan Kemudahan Asas di sektor 
ladang dan lombong telah ditubuhkan 
bagi tujuan ini. Adalah dijangkakan 
matlamat utama ini akan dapat dicapai 
dengan cara pendekatan, dengan izin, 
master planning di peringkat ibupejabat 
syarikat-syarikat ladang untuk mem­
baharui rumah-rumah serta membaiki 
pembekalan air bersih dan letrik dengan 
menumpukan lebih perhatian khusus 
kepada ladang-ladang kecil di mana 
kemudahan-kemudahan tersebut adalah 
kurang memuaskan. 

Saya ingin menjelaskan juga bahawa 
usaha untuk menyedia dan meningkat­
kan kemudahan-kemudahan asas di 
ladang-ladang merupakan tanggung­
jawab bersama tuan punya ladang dan 
agensi-agensi Kerajaan Negeri serta 
Kerajaan Persekutuan. Prosesnya 
mengambil masa yang panjang 
disamping melibatkan kos yang tinggi 
bagi kedua-dua pihak majikan dan 
Kerajaan, memandangkan banyak 
daripada ladang-ladang terletak di 
pendalaman, jauh daripada kawasan 
yang lebih membangun. 

Waiau bagaimanapun, Kerajaan akan 
berusaha sedaya-upaya untuk mem­
percepatkan proses perlaksanaan dalam 
hal ini. Soal pendidikan kanak-kanak 
juga sedang mendapat perhatian. 
Majikan-majikan estet digalakkan 
menyediakan taman-taman asuhan yang 
tertakluk di bawah Akta Taman Asuhan 
yang dikuatkuasakan oleh Kementerian 
Kebajikan Masyarakat. Langkah­
langkah ini adalah untuk mempastikan 
kanak-kanak di estet melalui proses 
tumbesar yang bermakna dan berfaedah 
secara keseluruhannya seperti yang 
dibentangkan dalam Rangka Rancangan 
Jangka Panjang Kedua 1991-2000. 

Seperti di kampung-kampung. di 
sektor perladangan juga Kerajaan akan 

melaksanakan strategi-strategi khusus­
nya untuk memperbaiki kemudahan 
perumahan, kesihatan, pendidikan dan 
sosial untuk meningkatkan kualiti 
kehidupan penduduk di ladang-ladang. 
Sementara majikan mempunyai 
tanggungjawab untuk menyediakan 
sebahagian daripada kemudahan­
kemudahan ini, Kerajaan juga akan 
memberi bantuan yang tertentu. Bagi 
kemudahan-kemudahan yang melibat­
kan perbelanjaan yang besar, seperti 
menyambung paip air dan bekalan 
elektrik daripada sumber utama serta 
lain-lain kemudahan asas, Kerajaan akan 
membantu majikan-majikan ladang 
untuk membawa kemudahan­
kemudahan tersebut ke pinggir ladang 
bagi membolehkan ladang-ladang 
berkenaan menggunakannya. 

Kerajaan juga akan berusaha 
mengadakan dan memperbaiki 
kemudahan-kemudahan pendidikan, 
kesihatan dan lain-lain kemudahan di 
ladang. Dengan adanya strategi baru ini 
Kementerian Sumber Manusia akan 
berusaha menggalakkan para majikan 
bertindak secara p ositif ke arah 
memperbaiki lagi kemudahan­
kemudahan asas di ladang-ladang demi 
untuk mempertingkatkan kualiti 
kehidupan kaum pekerja di sektor 
terse but. 

Dengan usaha-usaha yang sedang 
dijalankan untuk mem baiki taraf 
kehidupan di ladang-ladang dan dengan 
penyertaan dan penglibatan berbagai 
agensi Kerajaan ke arah matlamat ini, 
maka Kerajaan tidaklah perlu untuk 
menubuhkan satu tabung membasmi 
kemiskinan seperti yang disebutkan. 

Mengenai soal penganiayaan pekerja 
oleh majikan, Kementerian Sumber 
Manusia ada mengambil tindakan 
undang-undang yang sewajarnya jika 
ada laporan di buat oleh pekerja. Dalam 
hubungan ini juga, Kementerian Sumber 

Manusia bersukacita jika Ahli Yang 
Berhormat dari Kota Melaka mungkin 
dapat mengemukakan laporan mengenai 
kes-kes penganiayaan untuk tindakan 
Kementerian, jika ada. 

Sekian, terima kasih. 

Tuan Yang di-Pertua: Berbalik 
kepada Usul tadi, saya kemukakan 
masalah bagi diputuskan. Masalahnya 

L-Al5716. 

ialah bahawa Mesyuarat ini ditangguh­
kan sekarang. 

Usul dikemuka bagi di putuskan, dan 
disetujukan. 

Tuan Yang di-Pertua: Mesyuarat 
ditangguhkan sekarang sehingga hari 
esok jam 3.00 petang. 

Dewan di tang guhkan pada pukul 6.45 
petang. 

